
ПАРЛАМЕНТ

ПРЕЗИДЕНТ

Қайталанбас
Қалдаяқов

Волонтер еңбегі 
ел еңсесін көтерді

Елімізде, оның 
ішінде Сыр өңірінде де 
коронавирус індетінің 
эпидахуалы күн сайын 
жақсарып келеді. 

Оған тиісті органдар ұсынған 
күнделікті  көрсеткіштер дәлел. 
Осы ған байланысты елдегі каран
тиндік шектеулер ретретімен  
алынып жатыр. Әйтсе де, бұл сақтық 
шараларын шетке ысыру дегенді 
білдірмейді. Керісінше, көшеде, 
қоғамдық орындарда маска тағып, 
көпшілік басқосулардан әлі де 
өзімізді тежеуді қажет етеді. Өйт
кені «батпандап кіретін аурудың 
мысқалдап шығатынын» уақыт 
көрсетіп отыр.

12 тамыздағы мәлімет бо йынша 
аймақта «COVID19» инфек ция
сының  4 дерегі тіркеліп, 195 науқас 
сауығып шыққан. Ал осы кезге дейін 
індет жұқтырғандармен байланыста 
болғандар саны – 14210. Оның 
11477сі тікелей қарымқатынаста 
болса, 2733і ықтимал байланыста 
болған. 689 сынама тапсырылып, 
тексерілген. Жалпы эпидмаусым 
басталғалы бері барлығы 73979 
сынама алынған. Ал емделіп шыққан 
науқастар саны – 2556. Осылайша 
облыста  науқастардың 80 проценті 
аурудан айығып шықты. 

Науқастардың
 

Айнұр БАТТАЛОВА,
«Сыр бойы»Sb

Қазақстан 
Президенті 
Индустрия және 
  инфра құрылымдық 
даму министрі Бейбіт 
Атамқұловты қа был
дады.

Мемлекет басшысына 
Ин дустрия және ин фра  құ ры
лымдық даму минис трлігінің 
биылғы 7 айда атқарған 
жұмы сының қоры тын дысы, 
сондайақ, мем лекеттік бағ
дар  лама лар дың жүзеге асы
рылу барысы туралы есеп 
берілді.

Бейбіт Атамқұловтың 
ай туынша, пандемия салда
рынан туындаған дағдарыс 
жағдайына қарамастан ми
нистрлікке қарасты салаларда 
оң нәтижелерге қол жеткен. 
Министр бүгінде «Нұрлы 
жер» бағдарламасы аясын
да 7 миллион шаршы метр 
тұрғын үй салынып, 61,3 
мың отбасының тұрмыстық 
жағдайы жақсарғанын жет
кізді. Сонымен қатар «Нұрлы 
жол» бағдарламасы бо йын

ша республикалық және 
жер гілікті маңызы бар 9,8 
мың шақырым жолдың құ
рылысы және қайта жөндеу 
жұмыстары жүргізіліп жатыр.

Бұдан бөлек жыл соңына 
дейін Индустрияландыру кар

тасын жүзеге асыру бойынша 
еліміздің барлық өңірлерінде 
160 жобаны іске қосу жоспар
ланып отыр.

Кездесу соңында Пре
зидент өңдеу өнеркәсібін 
одан әрі ынталандыруға 

және ішкі нарықты толық 
қамту мақсатында өңделген 
өнімдердің үлесін арттыруға 
қатысты бірқатар тапсыр
ма берді. ҚасымЖомарт 
Тоқаев биыл пайдалануға 
беріледі деп жоспарланған 

тұрғын үйлерді уақытында 
табыстаудың маңызды 
әлеуметтік міндет екенін айт
ты. Сондайақ көліктранзит 
инфрақұрылымын жаңғырту 
жұмыстарын жалғастыру 
қажеттігін атап өтті.

Тұрғын үйлерді табыстау – маңызды міндет

Бақыт Сұлтанов Қасым
Жомарт Тоқаевқа министрлік 

жұмысының нәтижелері 
жайында, сондайақ, сау

да саласының 2025 жылға 
дейінгі даму мүмкіндіктері 
мен перспективасы туралы 
баян дады.

Мемлекет басшысы минис
трге сауда саласының сыртқы 
нарықтарға шығуын қалпына 

келтіру және оны одан әрі да
мыту жөнінде бірқатар нақты 
тапсырма берді. Президенттің 
пікірінше, отандық тауар 
өндірушілердің экспорттық 
мүмкіндіктерін қолдау, сон
дайақ, техникалық рет

теу және тұтынушылардың 
құқықтарын қорғау жүйесі 
арқылы ішкі нарықты са
палы әрі қауіпсіз өніммен 
қамтамасыз ету – маңызды 
міндеттердің бірі.

Нақты тапсырма берді
Мемлекет басшысы Сауда және интеграция 

министрі Бақыт Сұлтановты қабылдады.

Онлайн-кездесу 
өткізді

Парламент Сенаты Халықаралық 
қатынастар, қорғаныс және қауіп
сіздік комитетінің депутаттары коро
навирус пандемиясы кезінде халықты 
дәрідәрмекпен қамтамасыз ету және 
гуманитарлық көмекті бөліп, тарату 
мәселесі бойынша Денсаулық сақ
тау, Сыртқы істер, Қаржы министр
ліктерінің және тағы басқа мүдделі 
ведомстволардың басшыларымен ви
деоконференция форматында кездесу 
өткізді.

Онда Денсаулық сақтау минис трлі
гінің басшылығына қаратып басқа ве
домстволармен және өңірлермен тығыз 
байланыста жұмыс істеу керектігі ай
тылды. Өйткені әлі күнге дейін дәрі
дәрмекті жөнелтуде, әсіресе, шалғай 
аудандарға жеткізуде кешігу жайтта
ры және олардың баға сына қатысты 
мәселелер тіркелуде. Бұл – халықтың 
наразылығын тудыратын жағдай. 
Осыған орай «СКФармация» ЖШС
ның бастамасымен құрылатын тиісті 
жұмыс тобына Парламент депутатта
рын қосу ұсынылды. 

Жаңа мектептің біреуі «Бәйтерек» 
тұрғын ауданында. Бейсенбіде об
лыс әкімі Гүлшара Әбдіқалықова 
600 орындық мектеп құрылысының 
алғашқы кірпішін қалады. Шараға 
ҚР Парламенті Мәжілісінің депу тат
тары Балайым Кесебаева мен Наталья 
Жұмаділдаева қатысты.

Аймаққа белгілі, осыдан төрт 
жыл бұрын «ҚызылордаЖез қаз ған» 
жолының бойынан 6600 от ба сына 
арналған «Бәйтерек» ша ғын ауданы 
ашылған еді. Мектеп жасындағылар 
қала ішін дегі мектептерге қаты
найтыны айт паса да түсінікті. Тұр
ғындар мәсе лесін шешу үшін 600 
орындық мектептің құрылысы бас
талды. Ғимаратты салу 20202021 
жылдарға арналған «Жұмыспен қам 
тудың жол картасы» бағдар ламасы 
аясында іске асып отыр. Оған 1 
млрд 200 млн теңге қаржы бөлінген. 
Жобаны жүзеге асыратын мердігер 

– «БолашақДевелопмент Интер
нейшнл» ЖШС.

– Қазір бізде «Жұмыспен қам ту
дың жол картасы» бағдар ла масымен 
125 адам жұмыс істеуде. Жыл соңына 
дейін нысанды бітіреміз, ол үшін 
жұмыс түнгі ауысымда да жүре 
беретін болады. Құрылысқа қажетті 
барлық заттар өз еліміздікі. Мек
теп заманауи талаптарға сай, бала
лар мен ұстаздарға қажет барлық 
құрылғылармен жабдықталады, – 
дейді құрылысқа жауапты мердігер 
мекеме басшысының орынбасары 
Айдар Әбдірахманов.

Құрылыс басында болған өңір 
басшысы салынып жатқан нысанды 
ұдайы бақылауда ұстауды тапсырды. 
Сондайақ білім мекемесінің тезірек 
іске қосылып, оқушылардың игілі гіне 
бағытталуы қажеттігін атап өтті.

Айта кету керек, алдағы үш 
жыл ішінде «Бәйтеректе» мек

теп жасындағы бала саны мың 
жарымға жуықтайды деген жоспар 
бар. Іргетасы құйылып, кірпіші енді 

қаланған жаңа мектеп іске қосылса, 
оқушыларға орын тапшылығын бол
дырмайды.

«Бәйтеректе» жаңа мектеп 
бой көтеруде

Бүгінде облыста 8 мектептің құрылысы жүріп жатыр. 
Қыркүйекте Қызылорда қаласынан және Жалағаш 
ауданынан екі мектеп пайдалануға беріледі. Ал Арал 
ауданына қарасты Сексеуіл кентіндегі 300 орындық 
мектептің құрылысы жыл соңында аяқталады.

Ержан ҚОЖАСОВ,
«Сыр бойы»Sb

Өз дүкендерінен әлеуметтік бұ
рыш ашқан «Ажар сити», «АльАсад», 
«Анвар», «Мирас», «Әлеу меттік мар
кет» сауда үйлері мен «Қы зылорда 
оп томаркеті» сауда желісі өкілдері 
қатысқан кездесуде азықтүлік өнім
дерінің бағасы мен сапасы, халықты 
бағасы арзан өніммен қам тудың басқа 
да тәсілдері жайлы айтылды. 

– Халыққа ең қажетті, әлеу меттік 
маңызы бар 19 түрлі азықтүлік 
өнімдері бағасының қымбаттамауы 
– бүгінгі күн нің басты талабының 
бірі. Мемлекет басшысы міндеттеген 
бұл тапсырманың орындалуын облыс 

басшылығы да тұрақты қадағалауда. 
Біздің корпорация бұл бағытта біраз 
жұмысты қолға алды. Оның алғашқы 
нәтижелері де жаман емес. Алдағы 
уақытта жұртшылық үшін сауда орын
дарынан әлеуметтік бұрыштар ашуды 
жалғастыра береміз, – деді «Байқоңыр» 
ӘКК» АҚ басқарма төрағасы Ерлан 
Нұрланбаев. 

«Ажар сити» сауда үйі – «Байқоңыр» 
ӘКК» АҚмен тұрақты жұмыс жасап 
келе жатқан нысанның бірі. Биыл са
уда үйіне заем негізінде 50 млн теңге 
беріліп, «Ажар сити» белгіленген сауда 
орындарында 19 әлеуметтік маңызы бар 

азықтүлік өнімдерін базар нарқынан 
1015 пайыз төмен бағада саудалауда.   

«Әлеуметтік маркет» сауда үйінің 
құрылтайшысы «Данчо» ЖК қазір об
лыс орталығындағы 29 әлеуметтік 
дүкеннің 20сын жалға алып жұмыс 
жасайды. Оларға қойылған басты талап 
– 19 тауарды халыққа тиімді бағамен 
сату. Қазір тұрғындар бұл бастамаға 
ризашылықтарын білдіріп отыр. 

«Байқоңыр» ӘКК» АҚ басқарма 
төрағасы өзге де сауда үйлері бас шы
ларына осындай жолмен бірлесе жұмыс 
істеуді ұсынды. Кездесуде кәсіпкерлер 
тарапынан кей өнімдердің сапасы мен  
бағасы жайлы ұсыныстар айтылды. 
«Әсіресе, соңғы аптада картоп пен 
қырыққабаттың біраз бөлігі жарамсыз 
болып шықты, оларды сұрыптағаннан 
кейінгі сату бағасы шығынымызды 
ақтамайды. Сондықтан бағасын сәл де 

болса көтеруді сұраймыз» деді кейбір 
сауда орындарының өкілдері. Осыған 
байланысты басқарма төрағасы Ерлан 
Нұрланбаев тиісті мамандарға тез арада 
мәселені шешуді тапсырды. 

– Жедел түрде өнім сапасын жақ
сар тамыз. Оған мүмкіндігіміз жетеді. 
Бірақ, баға қымбаттамайды. Әр дүкенде 
халыққа тиімді әлеуметтік бұрыштар 
жұмысын жалғастыра беруі керек, – 
деді ол. 

Өңірге азықтүлік өнімдерінің 
бар лығы дерлік сырттан жеткізіледі. 
Осыған байланысты өңірде өңдеу 
өнеркәсібін қолға алуға болады және 
осы бастаманы қолға алғандарға «Бай
қоңыр» ӘКК» АҚ қолдау көрсетеді. 
Жиын соңында Ерлан Құмарбекұлы 
кәсіпкерлерді осы мәселеге бай ла
нысты ұсыныс беруге шақырды.

«СБ» ақпарат

Баға бақылауда
«Байқоңыр» әлеуметтік кәсіп керлік корпорациясы» 

АҚ басшылығы облыс орталығындағы бірқатар сауда 
орындарының жетекшілерімен кездесті деп хабарлайды 
«Байқоңыр» ӘКК» АҚ баспасөз қызметі.

Карантин және 
алдағы жоспар

 
Мемлекеттік комиссия 2020 

жылғы 17 тамыздан бастап Карантин 
шараларын кезеңкезеңімен алып тас
тау жоспарын бекітті. 

ҚР ПремьерМинистрі Асқар 
Маминнің төрағалығымен өткен мем
лекеттік комиссия отырысында қалып
тасқан эпидемиологиялық жағдайды 
ескере отырып, Карантин шараларын 
кезеңкезеңімен алып тастау жоспары 
қаралды. Еліміздегі санитарлықэпиде
миологиялық жағдай, шектеу шара
ларын жеңілдету жөніндегі ұсыныстар, 
өңірлер мен кәсіпкерлік субъектілерінің 
қызметті қайта бастауға дайындығы 
туралы баяндады.  

Қазақстанда карантин шара лары 
күшіне енгізілген кезеңде эпиде мио
логиялық ахуал тұрақтан ды рылып, 
меди циналық ұйымдардың жүктемесі 
айтарлықтай төмендетілді. Вирусты 
жұқтырудың тәуліктік өсімі 4%дан 
0,5%ға дейін төмендеді. Сауығып 
шыққан адамдар саны 76%ға жетті. 

ҮКІМЕТ

ӘН-ҒҰМЫР

Спорт 
саңлақтарына құрмет

Карантин кедергі 
емес. 
Керісінше...

ОБЛЫС ӘКІМДІГІНДЕ

Карантин кезінде кәсіпкер
лерді қолдау бағытында бір
қатар шаралар атқарылды. 
Атап айтқанда, салық жүкте
месін азайту, кәсіпкерлік ны
сандарды тексеруді шектеу, 
биз несті қаржыландырудың 
қол жетімділігін арттыру, ба
сым бағыттарды қолдау те тігін 
күшейту және несие мөл  шер
лемесін төмендетуде бизнес 
иелеріне жәрдем берілді.

– Елімізде орын алған пан
демияға байланысты өңірдегі 
көптеген кәсіпкерлік нысан ие
лерінің шектеулі жұмыс істеді. 
Бү гінгі күні облыста 47 мың кә
сіпкерлік субъектілерінің 54,7 
проценті тоқтаусыз қызмет 
жа сады. Шағын және орта 
кәсіпкерлік саласындағы 95 
мың адамның 62 мыңы жұмыс 
атқаруда. Калғаны каран тин
дік шаралардан кейін қай та 
жұмыстарына оралатын бо
лады, –деді облыс әкімі.

Мемлекеттік мүлікті жалға 
алып отырған шағын және 

орта бизнес субъектілері үш 
ай мер зімге жалдамалық тө
лем дерден босату бойынша 
кә сіп керлермен 21 млн тең
геге 365 қосымша келісім жа
салды. Сауда орындарының 
бас шыларымен келісіп, жалға 
алудың құны 3050 процентке 
төмендетілді. Төтенше жағ
дай кезінде шамамен 8 мың 
шағын және орта кәсіп кер
лік субъектілерінің несие тө
лемдері кейінге шегеріліп, қа
рыздарын қайта құрылым дады. 
Банктер мен микроқаржы ұй
ымдарының несие төлемдерін 
15ші қыркүйекке дейін шегеру 
жұмыстары жүргізілуде. Каран
тин жағдайына қарамастан, 
мем лекеттік бағдарламалар ая
сында несие портфелінен 9,6 
млрд теңге қаралып, 600 жо
баға қолдау көрсетілген. Жыл 
аяғына дейін тағы 700ге жуық 
жоба қолдау табады.

Өңірде 51 мыңнан аса кә
сіпкер салық жеңілдігін алса, 
9 мыңға жуық бизнес иелері 

міндетті әлеуметтік медици
налық сақтандыру төлемінен 
бо сатылды. 

Кездесу барысында облыс 
әкімі екінші деңгейлі банк
термен келісім жасауда не
сиелік лимиттерді ұзарту мәсе
лесін қозғады.

– Бүгінгі күні карантин 
жағдайын ескере отырып, екін
ші деңгейлі банктердің бас
шыларымен кепіл саясатына 
қойылатын талаптарды же
ңілдету туралы келіссөздер 
жүр гізудеміз. Сонымен бірге 
банктердің филиалын ашу мә

селелерін қарап жатырмыз,–
деді облыс әкімі.

Облыста жұмыспен қам
тудың жол картасы аясында 
276 жоба іске асырылуда. Нә
тижесінде бүгінгі күні 8,6 мың 
адам жұмыспен қамтылуда. 
Облыс әкімінің қаулысымен 
«Қызылорда облысының 2023 
жылға дейінгі экономикалық 
даму жоспары» қосымша жос
пар ретінде бекітілді. Құ жатта 
экономиканың түрлі сала ла
ры бойынша 270тен астам 
жоба ұсынылды. Жоспар бо
йынша құны 24 млрд теңгені 
құрайтын 95 жоба биыл жүзеге 
асырылады. Алдағы уақытта 
тағы 1831 жаңа жұмыс орны 
ашылмақ.

Карантин уақытында биз
несті қолдау бағытына ар нал
ған бағдарламаларға қар жы 
бөлу тоқтаған емес. Мәсе лен, 
«Қарапайым заттар эконо ми
касы» бағдарламасына бөлі
нетін қаржы 1,5 есеге, «Биз
нестің жол картасы 2025» 
бағ дарламасына қаралған қар
жы 2 есеге артқан. 

Мемлекет басшысының тап
сырмасына сәйкес облыстық 
әлеуметтікэкономикалық да
муына республикалық бюд
жет тен осы жылға қосымша 
15,6 млрд теңге қаржы бөлінді. 
Жеңілдетілген несие беретін 
Өңірлік инвестициялық орта

лық қызметі 2025 жылға де йін 
ұзартылды. Орталық арқы лы 
шағын несие беруді жал ғас
тыру үшін осы жылға 1,2 млрд 
теңгеден астам қаражат тар
тылды. Қазіргі таңда бизнеспен 
айналысамын деушілерге 
«Қол  даныстағы қарапайым 
заттар экономикасы», «Жеңіл
де тілген несиелеу», «Агро биз
нес», «Биз нестің жол кар тасы 
2025», «Ең бек» бағ дар ламала
рының шеңбе рінде то лық 
мүмкіндіктер бар. 

Жиын барысында өңір бас
шысы бизнес иелеріне өндеу 
өнеркәсібін дамытуға шақы
рып, белсенді инвестиция тар
тып, аймақтың экономикалық 
даму көрсеткішін жақсарту 
арқылы аймақ халқының әлеу
меттік ахуалын көтеру қа
жеттігін атап өтті.

– Қазір өңірде 6 ірі жоба 
іске асып жатыр. Осы жобалар 
аясында өндіріс орындарын 
ашып алуға болады. Мәселен, 
цемент зауыты арқылы қап
шықтар шығарып, доло ми т 
ұндарын шығаратын кәсіпорын 
құруға мүмкіндігіміз бар,–деді 
аймақ басшысы.

Кездесу соңында облыс 
әкімі сала басшыларына бір
қатар нақты тапсырмалар жүк
теп, мемлекет пен бизнестің 
әріптестігін дамытуға үлес 
қосып жүрген кәсіпкерлерге 
алғысын жеткізді. 

БИЗНЕСТЕГІ БЕЛСЕНДІЛІК 
АЛҒА БАСУЫМЫЗДЫ АЙҚЫНДАЙДЫ

Кеше облыс әкімі Гүлшара Әбдіқалықова 
өңірдегі бизнес өкілдерімен кездесті. 
Жиында отандық өнім өндіру және жергілікті 
тауарөндірушілерді қолдау шаралары мен өндеу 
салаларының дамуы туралы мәселелер жан-жақты 
талқыланды. 

Сара АДАЙБАЕВА,
«Сыр бойы»Sb

Кеше  облыс әкімі 
Гүлшара Әбдіқалықова 
«Спорт күні» мерекесіне 
орай Сыр өңірінің 
спорт саңлақтарын 
қабылдады. Оларды кәсіби 
мерекесімен құттықтап, 
сала үздіктеріне еселі 
еңбектері үшін алғысын 
білдірді.

Кездесуде алдымен аймақ 
басшысы Сыр өңірінің спорт 
саласында жеткен жетістіктері 
жайлы тоқталды. Бүгінде об лыста 
дене шынықтыру және спортпен 
жүйелі түрде шұғыл данушылардың 
саны 24378 адамға жеткен. 

Сонымен қа тар, жоғары білікті 
21096 спорт шы, 680 жаттық ты
рушы, 22 спорт мектебі және 4 
кәсіби спорт клубы заманауи та 
лап тарға сай жұмыс істеп келеді. 
Жыл басынан бері облыс спорт
шылары ҚР чем пионаттары мен 

кубок тарында 254 медаль жеңіп 
алса, Азия чемпионаттарында 19 
медальға қол жеткізді. Облыстың 
670 спортшысы ҚР Ұлттық құрама 
сапына енді.

2021 жылы Токио қала сында 
(Жапония) өтетін Олим пиада ойын
дарына ҚР еңбек сіңірген спорт 
шеберлері, ба луан Дәулет Нияз
беков пен боксшы Қамшыбек 
Қоңқа баев жолдама алды.

– Аймақтың жетістіктері мұ
ны  мен тоқтап қалмақ емес. Сыр 
спортына қолдау білдіру мақса
тында «Жұмыспен қамту жол 
картасы» бағдарламасы аясында 
осы сала бойынша 22 жоба жүзеге 
асуда. Қазіргі таңда Қызылорда 
қаласындағы байдарка және каноэ 
есу ба засы, қала және аудандарда 
8 жаттығу және стритбол алаң
дарының құрылыстары жүр гізілуде. 
Мемлекеттікжеке ше лік әріптестік 
аясында 5 дене шынықтыру ке
шені пайда ла нуға беріледі. Бұқа
ралық спорт ты дамытудың алғы 
шарт   тарының бірі спорттық ғи
мараттарға қолжетімділік екені 
белгілі. Жалпы облыс бойынша 

2241 спорт нысаны жұмыс істейді, 
– деді облыс басшысы.

Кездесуде сөз алған ауыр ат
ле тикадан ҚР Еңбек сіңірген жат
тықтырушысы Велорий Пак пен 
еркін күрестен ҚР еңбек сіңір ген 
жаттықтырушысы Әбу  тәліп Ама
нов еңбегін елеп, бүгінгі мерекеде 
құрмет көр сеткен аймақ басшысына 
ал ғыс білдірді. Сыр спортына жа
салып жатқан қолдауларға риза
шылығын айтып, сәттілік тіледі.

Жиын соңында спорт са ла сын 
дамытуда өлшеусіз ең бек еткен ҚР 
Еңбек сіңірген жаттықтырушылары 
Велорий Пак, Әбутәліп Аманов, Жа
миль Джусупов, ауыр атле ти кадан 
ҚР еңбек сіңірген спорт шебері 
Илья Ильин, то ғызқұмалақтан 3 
дүркін Әлем чемпионы Хәкімжан 
Елеу сінов, каратэдодан Әлем чем
пионы Мөлдір Жаңбырбай, қа зақ 
күресінен Әлем чем пио ны Нұрым 
Сәлімгереев пен қазақ күресінен 
«Әлем ба рысы» турнирінің күміс 
жүл дегері Мақсат Исағабылов 
об лыс әкімінің Алғыс хатымен 
марапатталды.

Кездесу барысында басқар ма 
басшысы биыл облыс бойынша 
егіл ген егіс көлемі мен оның шы
ғымдылығын әртараптандыру ба
ғы  тында атқарылған жұмыстар, 
ерте егілген ауыл шаруашылығы 
дақыл дарын жинау  бойынша жұ
мыстарға тоқталып, егін жинауға  
қатысатын техникалар дайындығы 
мен жанаржағармаймен қам та ма
сыз етілуі туралы айтып өтті. 

Егін шаруашылығын әртарап
тандыру бағытында өңірде алғаш 
рет перспективалы дақылдар – 

қант құмайы 70 гектарға, соя 240 
гектарға, жүгері 1667 гектарға 
дейін жеткізіліп, ылғал сақтағыш 
аквагельдерді пайдалану арқылы 
богарлы жерлерге 80 гектар күз
дік бидай егілген. Сонымен 
бірге, 60 гектар жерге азықтүлік 
маңызы бар жемісжидектер мен 
жүзімдіктер орналасқан. 

Егін шаруашылығын қолдауға 
биыл барлығы 4,6 млрд  теңге қаржы 
бөлінді. Ал, ауыл шаруашылығы 
тауарын өндірушілеріне 2,3 млрд 
теңге субсидия төленіп отыр.

Облыс әкімі егін жинау жұ
мыстарына қатысатын техни калар
дың толыққанды болуын және  
күрішке алғашқы орақ салуды 
тамыз айының 25нен бастауды әрі 
науқанды 15 қазанға дейін толық 
аяқтауды тапсырды. 

Алдын ала болжам бойынша 
биыл егілген күріштің әр гекта
рынан 5055 центнерден өнім алу 
жоспарланып отыр.

«СБ» ақпарат

СПОРТ САҢЛАҚТАРЫНА ҚҰРМЕТ

Ыдырыс ТӘЖІҰЛЫ,
«Сыр бойы»Sb

ҚАБЫЛДАУ

КҮЗГІ НАУҚАНҒА 
ДАЙЫНДЫҚ 
ПЫСЫҚТАЛДЫ

Аталған санаттағы адам дарға 
ерекше назар ауда рып, барлық 
мүмкіндікті жасау ке ректігі Президент 
Жолда уында айтылған болатын. Олар
дың өмір сүру сапасын арттыру және 
құқықтарын қамтамасыз ету бағытында 
2025 жылға дейінгі аралықты қамтитын 
ұлттық жоспар бекітілді. 

– Жоспар аясында өңірде мүге
дектікпен есепке алынған жандарға 
көрсетілетін қамқор лық аясы кеңейіп, 
ауқымды ша ралар атқарылып келеді. 
Бү гінде осы санатта 30 мыңнан астам 
адам бар. Оларды қолдау мақсатында 
биыл былтырғыдан 1,5 есе көп қаржы 
бөлінді, – деді облыс әкімі. 

Өңір басшысы қордаланған мә
се  лелерге жекежеке тоқтал ды. Бі
ріншіден, жүріптұруы қиын адам дар 
үшін әлеуметтік нысандардың қол
жетімді бо луы маңызды. Жергілікті 
ин фра құрылым бұған әлі то лық 
бейімделмеген. «Nur Otan» пар тиясы 
қабылдаған «Ке дер гісіз келешек» 
бағдарламасы ая сында жұмысшы топ 
тұрақты түрде мониторинг жүргізіп 
келеді. Бірақ кемшілік әлі бар. 

– Мүгедектерді әлеумет тіктех
никалық оңалту құрал да рымен, қызмет 
түрлерімен қамтамасыз ету мемле
кеттік сатып алу жолымен шешіледі. 
Заң талабына сәйкес өнім беру шіні 
таңдау кезінде ең төмен баға ұсынысы 
ескеріледі. Бұл кейде сапаның әлсіз
дігіне әкеп тірейді, – деді аймақ 
басшысы. 

Мүмкіндігі шектеулі адам дарға 
керек тауар және қызмет түрлерінің 
тендерге түсуі 2025 жылдан бастап 
тоқтамақ. Оның орнына бұлар портал 
арқылы қолжетімді болады. Үшіншісі 
– жұмыс берушілердің арнайы квота 
бөлуі. Заңда тайға таңба басқандай 
көрсетілгенмен, та лап тың орындалуы 
тасада қалуда. 

Жиында ерекше санаттағы жан
дардың басын біріктіретін қоғамдық 
ұйымдардың жетек шілері көптеген мә
селені орта ға салды. 

«Облыстық мүгедектер қо  ғамы» ҚБ 
төрағасы Мұрат Жұмаділаев алдымен 
атқарыл ған жұмыс туралы айтты. Өт
кен жылы қоларба сыятын авто бустар 
мен вагондар сатып алынды. Барлық 
ауданда инва такси бар. Қызылорда 
қала сы бойынша тағы 4ін алу жос
пар ланып отыр. Әлеуметтік пә
терлер құрылысы жалғасын табуда. 1 
тамыз күнгі мәліметке сүйенсек, 528 

қызылордалық еңбекпен қамтылды. 
Соның тек шамамен 10 проценті тұ
рақ ты жұмыста. Кәсіпке ден қой ғандар 
үшін мемлекеттік грант, несие беру 
жолға қойылған. 

– Шешімін таппаған жайт тар аз 
емес. Олар – әлеуметтік нысандар мен 
жолдардың ар ба дағы адамдар мен 
зағип жан  дар үшін кедергі кел ті руі, 
мүгедектерді тұрақ ты жұ  мыс пен қамту, 
жергі лікті мәс  лихаттар мен қоғам   дық 
ке  ңестерде біздің сөзімізді сөй лейтін 
тағдырлас жандардың болмауы сияқты 
мәселелер, – деді М.Жұмаділаев. 

«Қазақ соқырлар қоғамы» ҚБ 
облыстық филиалының төр ағасы Ас
қар Қолдабеков 80 жылдан астам 
тарихы бар ұйым ғимаратының сапасы 
сын көтермейтінін жеткізді. Ұйым 
мүшелерінің қолынан шыққан төсек
жабдық пен киімкешекті өткізудің 
қиындығы өз алдына. 

– Өңірде 1200 көз мүге дегі бар. 
Соның ішінде ІІ топ тағылардың 
жағ дайы мәз емес. Жұмысқа ала 
қоймайды. Жәр демақылары да мар
дым сыз. Олар қоғамдық көлікте біз 
сияқты жеңілдікпен жүрмейді. Осын
дай мәселелердің шеші луіне ықпал 
жасалса, – деді филиал басшысы. 

Сондайақ, ол ғимарат база сында 
арнайы компьютерлік курс ашуды 
ұсынды. 

Құлағының мүкісі бар 800ге тарта 
қызылордалыққа ар налған ғимараттың 
есіктерезесі әбден ескірген. Бірбі
рімен кез десіп, ортақ проблеманы 
ортаға салатын орын жоқ. Содан кеп 
көшіпқонып жүруге мәжбүр. «Облыс
тық саңыраулар қоға мы» ҚБ төрайымы 
Алтын гүл Аяпова осы ретте жаңа ғи
ма раттың қажеттілігін алға тарт ты. 

Ал І топ мүгедегі Зәуре Өк сім баева 
қаржылай қиындыққа тап болған өзі 
секілді 50 шақты адамның ұсынысын 
арқалай келіпті. Айтуынша, пәтер 
кезегі жылжымаған соң ипотекалық 
үй алған. Алайда, қазір қолға тиетін 
азғантай жәрдемақысын аузынан жы
рып, аймаай соған төлеуге мәжбүр. 

– Бізге ипотекалық жүкте мені ба
рынша азайтып, қарыз сомасын қайта 
қаржыландыруға көмектессе, – дейді 
ол. 

Облыс әкімі мәселелерді шешу 
жолдарын қарастыру туралы орын
басары мен тиісті сала басшыларына 
тапсырма жүктеді. 

Қызылордадағы ғимараттар мен үй-жайлар қоларбаға 
таңылғандар үшін қолайсыз болып тұр. Есту қабілетінен 
айырылғандардың бас қосатын орны ескірген. Өзекті 
мәселелерді мүмкіндігі шектеулі жандар облыс әкімі Гүлшара 
Әбдіқалықовамен кездесуде көтерді. 

Назерке САНИЯЗОВА,
«Сыр бойы»Sb

МӘСЕЛЕ 
ҚАРАУСЫЗ 
ҚАЛМАЙДЫ

Облыс әкімі Гүлшара Әбдіқалықова күзгі 
егін жинау жұмыстарына дайындық мәселесі 
бойынша ауыл шаруашылығы басқармасының 
басшысы Сейілбек Нұрымбетовты қабылдады. 



Елдің игілігі мен халық тың қолжетімділігіне 
бағыт талған бұл істен әрбір бел сенді тыс қалмайды 
деп се  немін. Өйткені халыққа ең жа қын топ, 
олар – ел-халықпен кері байланыс орната біле тін 
белсенділеріміз. Бұл бас таманың маңызы – халық тың 
әлеуетін көтеру мен ел игілігіне бағыттау. «Nur Otan» 
партиясы тарапынан халықпен кері байланыс ар-
наларын орнатуға ерекше на зар аударылған. Сол мақ-
сатта елімізде партия баста масымен қолға алынған 
прай мериз тәсілімен Мәжіліс пен мәслихаттарға 
депутаттыққа үміткерлер іріктелмек.

Бұл жобаның еліміздің жаңа тарихи даму 
кезеңімен сабақтасып, қоғамның барлық саласында 
уақыт ағымына сай саяси, әлеуметтік үдерісімен 
үндесуі көптеген игі істерге серпін берері анық.

Бекқали БЕКБАУЛОВ,
«Қазалы Жолаушы» ЖШС директоры,

«Nur Otan» партиясы Қазалы аудандық 
филиалы партиялық бақылау комиссиясының 

төрағасы

ПРАЙМЕРИЗ 
ЕРЕЖЕЛЕРІ 
ТҮСІНДІРІЛДІ

Праймериз дегеніміз не? Оған кімдер 
қатысады? Негізгі мақсаты қандай? 
Осы және өзге де сауалдарға «Nur 
Otan» партиясы облыстық филиалы 
төрағасының бірінші орынбасары Ләйлә 
Төрешова тікелей желіде жауап берді.

Партия филиалының фейс бук желісіндегі ресми 
па рақшасы арқылы ұйымдас тырылған тікелей 
желіде ал дымен  тұрғындарға 17 та мыз бен 3 қазан 
аралығында өткелі отырған «Nur Otan» партиясының 
праймеризін өт кізу тәртібі мен негізгі ере желері 
түсіндірілді. 

Еліміздің партиялық-сая си даму тарихында алғаш 
рет жалпы республикалық кө лемде өткелі отырған 
прай мериздің негізгі мақсаты – пар тиялық тізімдерді 
бә секелі және айқын негізде қа лып тастыру. Яғни, ҚР 
Пар ламенті Мәжілісіндегі және барлық деңгейдегі 
мәс ли хаттардағы тиімді депу тат тық корпусты 
одан әрі қа лыптастыру, партиялық же лі бойынша 
ілгерілету, мем лекеттік органдардағы лауазымдарға 
ұсыну үшін бәсеке лестік күрес негізінде нақты және 
мықты көш бас шыларды анықтау, – деп ата өтті Ләйлә 
Төрешова.

Тікелей эфирді 100-ге жу ық тұрғын та маша лап,  
праймериз ережеле ріне қа тысты өздерін толған-
дырған сауалдарына  жауап алды.

Желі барысында көпші лікті праймеризге партия 
мү шесі еместер қатыса ала ма? Дауыс беру неше күн 
жүреді? Кімдер дауыс береді? Дебатқа міндетті түрде 
қатысу қажет пе? Интернеті жоқ елді ме кендерде 
дауыс беру қалай өтеді? Қатысамын деген аза мат-
тарға қандай талаптар қо йылады деген сауалдар 
қызықтырды.

Жаңашылдық 
жаршысы

Партияның ең бел сенді және сенімді 
мү шелерін анықтау мақ сатында жүргізі
ле тін алдағы партия ішілік іріктеу 2020 
жыл дың 17 тамызында бас та лып, 3 
қазанында аяқ талады.

Партия басшылы ғы  ның жоспары бо йын-
ша праймериз нә ти жесінде кім көп дауыс алады, 
сол аудандық, об лыс тық мәслихат пен Мә жі  ліске 
депутат атану құ қы ғын иеленбек. Прай мериз жүргізу 
– сонымен қа тар тың  дау құқығына ие жаңа тұл -
ғаларды, жаңа идея лар мен ұсыныстарды ашуға 
мүм кіндік беретін жа ңа лық тар дың бірі. Ережеге 
сәй кес үміткерлер арасында көп шілік пікірталасқа 
көп көңіл бөлінеді. Мұндай ашық пі кірталас, 
бәсекелестік кезінде партия қатарын шын мәнінде 
патриот, отаншыл, халықтың арасынан шыққан 
азамат тармен толықтыруға және еліміздің қоғамдық-
саяси өмі ріне жаңа серпін беретін тың көзқарасты 
жастардың, саясаткерлердің пайда бо луына толық 
мүмкіндік ту ғызбақ. Ал, толықтай алсақ, өзгермелі 
ахуал жағдайында жаңа саяси мәдениеттің пі шіндері 
мен іргетасының қа лып тасуына септігін ти гізбек. 
Қарапайым тілмен айтқанда, партияішілік праймериз 
– халық ара сынан көзі ашық, көкірегі ояу, ұлттық 
мүд дені, елдің қамын ойлаған аза мат тарды іріктеудің 
тиімді тәсілі. 

Сондықтан, сайланатын азаматтар осы қағи-
даларды ескере отырып, болашақта бел сенділік 
көрсетеді деп сенемін.

Дәулет ОМАРОВ,
«Nur Otan» партиясы «Дарын» бастауыш 
партия ұйымының төрағасы, Қорқыт ата 

атындағы ҚМУ Гуманитарлық-педагогикалық 
институты директорының орынбасары

Байыпты бастама
«Nur Otan» партиясы барынша 

белсенді, жаңашыл тұлғаларды 
анықтау үшін партияішілік праймериз 
өткізуді қолға алды. Бұл бастама – 
елімізді әлемнің ең дамыған елдерімен 
теңестіретін аса маңызды қадам десек 
болады. Көшбасшы партия бұл жобаны 
еліміздегі беделді, белсенді, өткір ойлы 
азаматтармен бірлесіп жүзеге асырмақ. 
Өйткені мұндай ауқымды жұмысқа бүкіл 
қоғам болып жұмылудың берері мол 
екені сөзсіз.

Өңірлік коммуникациялар 
орталығында өткен брифингке 
облыстық мемлекеттік кірістер 
департаментінің басшысы 
Ғалымжан Орыновтың есебі-
нен негізінен төмендеу көр-

сеткіштері бойынша мәлі мет тер 
еститін болармыз деген ойлар 
шырмауында келге ні мізді несіне 
жасырамыз.

Жоқ, олай емес екен. Кері-
сінше, көңіл қуантарлық цифр-

лар легіне тап болдық. Жеті 
айдың қорытындысымен мем-
лекеттік бюджет жоспары  
106,4% орындалып, 4,070 млрд 
теңге артығымен қамтамасыз 
етіліпті (жоспар 63,459 млрд 
теңге, нақты орындалғаны 
67,529 млрд теңге). Оның ішінде  
жер гілікті бюджет жос па ры 
123% орындалып, 5,717 млрд 
теңге артығымен қамтамасыз 
етілген (жоспар 25,255 млрд 
теңге, нақты 30,973 млрд теңге). 
Өткен жыл дың сәйкес кезеңімен 
салыс тырғанда жергілікті бюд-
жет түсімінің өсу қарқыны 
106%-ті құрап (1,712 млрд тең-
ге артық) отыр. Облыстық бюд-
жетке жоспарланған 6,375 млрд 
теңге орнына нақты 8,676 млрд 

теңге түсіп, жоспар 136% не-
месе артығымен 2,301 млрд 
теңге қамтамасыз етілді. Ал 
рес публикалық бюджет 96%-
ті құрап, 1,647 млрд теңге кем 
қамтамасыз етілген (жоспар 
38,203 млрд теңге, нақты 36,556 
млрд теңге).

Департамент басшысы 
төтенше жағдайға байланысты 
ҚР Үкіметі тарапынан беріл-
ген жеңілдіктерге сәйкес жо-
ғал тымдар орын алып, оның 
бюджет түсіміне кері әсері 
болатынын жеткізді. Ол екінші 
жартыжылдықта көрініс беріп 
қалуы мүмкін. Дегенмен, депар-
тамент мемлекет кірісінің тө-
мендемеуі бағытында барлық 
резервті іске қосатын бо лады.

Мемлекеттік кіріс қалай орындалуда?
Пандемияға байланысты биыл елімізде төтенше 

жағдай, карантиндік шаралар жарияланды. Көптеген 
сала жұмысында іркілістер болды. Оның үстіне 
мұнай өндіру көлемі төмендеуде. Уранды өткізу 
бағасы арзандаған. Көптеген бизнес құрылымдар 
салық төлемінен біршама уақытқа босатылды. Осы 
жағдайдың бәрі облыс экономикасына елеулі әсері 
болары сөзсіз. 

Ыдырыс ТӘЖІҰЛЫ,
«Сыр бойы»Sb

БРИФИНГ

Арал ауданаралық ауру-
ханасына «Арал тұз» АҚ мен 
«Аралсода» ЖШС-ның де-
меушілігімен алынған ме-
дициналық құ рал-жабдықтар 
табысталды. Мұндай игілікті 
қадам теңіз төскейіндегі қа-
быр ғалы қауымның көңілін 
серпілтіп, жомарт жүректі 
демеушілерге деген жұртшы-
лықтың ризашылығын туын-
датты.

Шара барысында аудан 
әкімі Мұхтар Оразбаев ауру-
ханаға қажетті заттарды алу-
ға  қомақты  қаржы бө ліп, 
де меу ші лік жасағаны үшін 
«Аралтұз» АҚ пре зи  ден ті 
Айдынбек Тауасаровқа ау-
дан тұр  ғын дары  атынан ал-
ғысын білдіріп, халықтың 
ден  саулығын нығайту жо-
лында қалтқысыз қызмет жа-
сап жүрген медицина қыз-
меткерлеріне табыс тіледі.

Осылайша «Аралтұз» АҚ 
мен «Арал сода» ЖШС-ның 
50 миллион теңге қара жа-
тына керекті медициналық 
құралдар мен материалдар 
алынды. Қайырым дылық кө-
мек аясында 23 оттегі кон-
центраты, 200 медици налық 
төсек пен 400 төсек-орын 
жабдығы, 200 медициналық 
қорғаныс құралы мен мас ка 
жиынтықтары табыс етілді. 
Аталған қоғамның жо март-
тығы мұнымын шек те ліп 

қалмайды. Көмек көр се-
тудің келесі кезеңінде, яғни, 
қыркүйек айында 2 жедел 
жәрдем машинасы, 100-ден 
астам газ баллон, сәуле-
лендіргіш, медициналық 
функ  ционалды төсек аудан-
ара  лық ауруханаға берілетін 
болады.

Ауруханаға берілген тө-
сек жабдық тарының бар ша-
сы  «Арал қаласы бойын ша 
мүмкіндігі шектеулі мүге-
дектерді қолдау мен қорғау 
бірлестігінің» төрайы мы Ин -
дира Жұмашеваның тігін ше-
берхана сында тігілгенін атап 
кету қажет.

Медициналық құралдарды 
табыстау сәтінде «Аралтұз» 
АҚ президенті Айдын бек Та-
уасаров «Қазақстан – бәрі-
міз дің ортақ Отанымыз. Бұл 
– біздің үйіміз. Осында менің 
жа қындарым, балаларым өмір 
сүреді. Жұмыс жасап жа-
тырмыз. Әлеуметтік жауапты 
компанияның басшысы ре-
тінде мен де, ұжым да ортақ 
істен қалыс қала алмаймыз. 
Арал ауданында шұғыл ме-
дициналық қажеттіліктердің 
барын түй сіне отырып, ау-
дандық аурухана үшін ме-
дициналық жабдықтарды 
сатып алуға шешім қабыл-
дадық» деді. 

Арал ауданы

«Аралтұз» ақционерлік қоғамы қашанда 
қайырымдылық шараларынан қалыс қалған 
емес. Осы жолы да солай болды. 

«Аралтұздың»
қомақты қолдауы

Қалалық аурухана қалыпты жұмысқа көшті
Эпидемиологиялық ахуалдың тұрақталып, вирус жұқтырып 

ауырған науқастардың азаюына байланысты аймақтағы провизор лық, 
инфекциялық стационарлар жабылып, бірқатар аурухана қалыпты 
жұмысқа көше бастады. Соның бірі – көпбейінді қалалық аурухана.

Нақтырақ айтқанда, емдеу ме кемесі тамыз айының 10-нан, яғни 
апта басынан бастап қалыпты жағдайға көшті. 19 маусым-3 тамыз 
аралығында тұрғындарға про визорлық ста ционар қыз метін көрсеткен 
ау рухана эпи де миологиялық ахуалдың тұ рақ талуына байланысты енді 
же дел және жоспарлы келген нау қастарды қабылдауды қайта бастады. 
Осы орайда ауруханаға толық санитарлық тазарту жұ мыстары 
жүргізілді.

Жедел қабылдау күніне сәйкес келуіне байланысты  медициналық 
мекемеге дүйсенбіден бері 80-ге жуық науқас қаралып,  30 нау-
қас көрсеткіші бойынша ем алуға жатқызылды. Сонымен қатар, 
сейсенбіден бастап емхана жолдамасы арқылы жоспарлы түр дегі 
науқастар портал бойын ша келуде.

Айта кетейік, көпбейінді қала лық аурухана бұрынғы қалыпта 
аптасына 4 күн, яғни, дүйсенбі, сәрсенбі, бейсенбі, сенбі күндері 
науқастарды шұғыл түрде қа был даса, жоспарлы ем алу қыз меті өз 
жұмысын күнделікті жал ғастыратын болады.

Жедел жәрдем: жүктеме азайды
Бүгінде жедел жәрдем қызме тіне түсетін жүктеме де қалыпты 

деңгейде түсіп отыр. Облыстық денсаулық сақтау басқармасының 
дерегіне сүйенсек, шақырту саны індет өршіген маусым-шілде ай-
ла рымен салыстырғанда 56,8 про центке төмендеген. Әсіресе, ты-
ныс алу жолдарының аурулары 6 есеге азайған. Эпидмаусым ке зінде 
күнделікті 1000-нан ас там шақырту тіркелсе, қазіргі уақытта 150-170 
шақырту түсуде. Сондай-ақ, шақыртулар ішінде пневмонияға күмәнді 
жағдайлар 14,4 есеге азаюымен қатар, ауыр жағдайдағы науқастар 
тіркел меу де. 

1-3 санат бойынша шақырту лар жүктемесі бір топқа тәулігіне 14-15 
болса, 4 санатты жедел жәрдем тобына 18-20 ғана шақыр ту түсуде. Бұл 
өткен аймен салыс тырғанда 2 есеге төмен. 

Премьер-министр Асқар Мамин нің төрағалығымен өткен мем-
лекеттік комиссия отыры сында Үкімет басшысы карантин шараларын 
кезең-кезеңімен алып тастау жоспарын бекітуді тап сырған болатын. 
Осыған орай, мемлекеттік комиссия 17 тамыздан бастап карантин 
шара ларын алып тастау жоспарын бекітті. Онда барлық өңірлерде жұ-
мысын қайта бастайтын кә сіпкерлік субъектілерінің қызмет түрлерінің 
тізбесі бекітілді. Со нымен келесі аптадан бастап сауда үйлері, сауда 
желілері, жабық базарлар, сұлулық салондары, спа орталықтары, 
шаштараз, бассейні жоқ фитнес орталықтары, бас сейні жоқ моншалар 
мен сау налар, балаларға арналған түзе ту кабинеттері, балаларға 
және ересектерге білім беру орта лық тары, мектепке дейінгі балалар 
мекемелерінің кезекші топтары, тағы да басқа қызмет түрлері белгі-
ленген талаппен жұмыс істейтін болады.

Науқастардың  
80 проценті індеттен 
айығып шықты

COVID19

1-бет

Жұмабек ТАБЫНБАЕВ,
«Сыр бойы»Sb

44 планшет 
Қызылордада 

коронавируспен күресіп 
жүрген медицина 
өкілдерінің балаларына 
планшет берілді. 

Игі шараға денсаулық сақтау 
жүйесі қызметкерлерінің «Sen-
im» салалық кәсіптік одағы РҚБ 
облыстық филиалы ұйытқы болды. 
44 планшет алу үшін 1 232 мың 
теңге жұмсалды. 

Аталған рәсімге облыстық ден-
саулық сақтау басқармасы басшы-
сының орынбасары А.Шүкірова, 
филиал төрағасы Асылхан Абылай-
ханұлы қатысты.

Кеселдің орташа, ауыр түрін 
жұқтырғандардың кейбірінде 
ау руға қарсы иммунитет пайда 
болатын көрінеді. Орталық ма-
мандары осыған дейін кеселді 
жеңген 25 адамнан сынама 
алып, оның 17-де дертке қарсы 
антидене бар екенін анықтаған. 
Германиядан әкелінген 100 сы-
нама тест 1 сағат ішінде адамда 
COVID-19-ға қарсы иммунитет 
бар-жоғын анықтап береді.

Мамандар осыған дейін ко-
ронавирустың ауыр түріне 
шал дыққан 5 адамға иммун ды 
плазманы құйып көрген. Нәти-
жесінде олардың бәрі ауруынан 
айыққан. Бұл антиденелер 
COVID-19 індетімен ауырып 
шық қан адамның бойында 3 айға 
дейін вирусқа қарсы күреседі.

«Аймақ тұрғындары инфек-
цияға қарсы иммунитеті бар-
жоғын білгісі келсе, облыстық 

қан орталығына барып, ақылы 
түрде тексеріле алады. Егер 
иммунитеті бар болса, қалауы 
бойынша иммунды плазма тап-
сырып, оны ақылы түрде орта-
лықтың плазма банкінде сақтап 
қоя алады. Келешекте індетпен 
туысы науқастанса немесе өзі 
қайталап ауырса, өз плазмасы 
өзіне пайдалану үшін жарамды. 
Плазма бұл жерде 3 жылға 
дейін сақталады», – де лінген 
хабарламада.

Соңғы уақытта донорлар екі 
есе азайған. Орталық мамандары 
иммунды плазма дайындау мақ-
сатында қауіпті індетпен ауыр-
ған тұрғындарды қан тапсырып, 
өзгеге өмір сыйлауға шақырады.

«СБ» ақпарат

Қан құю аурудан айықтырады
Қан құю арқылы науқасты коронавирустан 

айықтыруға болады. Облыстық қан орталығы 
мамандары COVID19 инфекциясына 
шалдыққандардан иммунды плазма дайындауды 
бастады. Бұл туралы облыстық денсаулық сақтау 
басқармасының баспасөз қызметінен хабарлады. 

ПІКІРПАЙЫМ

Осындай тарихы тереңнен сыр 
шертетін қоныстың тұрғындары 
бауырмалдығына қоса өте ең
бекқор. Ауылда төрт түлік асы
рап, баубақша егіп, кәсіп жасап, 
адал еңбегімен нәпақасын ажы
ратып отырған жандар аз емес. 
Ауылдың «Батыс Еуропа Батыс 
Қытай» автожолының бойында 
орналасуы да тұрғындарға  өте 
қолайлы болып тұр. Әсіресе, 
бақша өнімдері піскеннен бері  
пайдасы бөтен емес. «Қарбыз 
қауын – жаздай сауын» дегенді 
есітуіңіз бар шығар?! Ақбайға 
жолыңыз түссе, осы қанатты 
сөздің мағынасына терең қаны
ғасыз. Дәмі тіліңді үйірген бақ ша 
дақылдарына сұраныс бар шылық 
тәрізді.

Осы жылы  аудан көлемінде 
208,5 гектар жерге, оның ішінде 
Ақирек ауылдық округі (Ақбай 
ауылы) бойынша 74,5 гек
тар жерге бақша дақылдары 
егілді. Нақтылап айтсақ, 55,3 
гектарға  қауын,  19,2 гектар жер
ге қарбыз өсіріліпті. Осы ретте 
жыл жаңалығына тоқтала кет
сек. Биыл жаңа технологияда 
Ақирек ауылдық округінде «Арал 
Отын» ЖШС базасында под
пленка әдісімен 8 гектар жерге 
қауынқарбыз дақылдары егілген 
болатын. Нәтижесінде дақылдар 

жылдағыдан ертерек пісіп, өнім 
алынуда. Қазіргі кезде Арал 
қаласы мен ауылдық округтерге 
сатылымға шығарылуда. 

Сонымен қатар, Ақирек 
ауыл дық округіндегі «Ақпан», 
«Жан арыс», «Құрдастар» және 
«НұрДана» шаруа қожалықтары 
жыл сайын аудан тұрғындарын 
өздері нің бақша өнімдерімен 
қамтамасыз етуде. Ал «Асхат», 
«Мұра» шаруа қожалықтары өз 
өнімдерін көршілес Ақтөбе об
лысына  апарып жүр. Бүгінгі 
күнге дейін аталған шаруа қожа
лықтары 10 тоннаға жуық қауын
қарбыз өнімдерін өткізіпті. «Қолы 
қимылдағанның, аузы қимыл
дайды» деген осы болар.

Арал ауданы

САРАП 

Егінге судың аз бо
латыны жайлы жылда 
дабыл қағылып келеді. 
Ескертулер жасалады, 
күріш көлемін арттыр
мау жөнінде тапсырма 
беріледі. Биыл да солай 
болды. Алғашқысында об
лыста күріш егістігі көлемі 
88,2 мың гектар болып 
бекітілді. Мұнан соң суға 
қатысты нақты ақпарат 
жетті.

Өткен жылмен салыс
тыр ғанда, «НарынСырда
рия» каскадының су қойма
ларында судың көлемі 4,4 
млрд текше метр болса, 
«Шардарадағы» жиналған 
су 2,3 млрд текше метрді 
құрап, өткен жылмен 
салыс тырғанда 1,1 млрд 
тек ше метрге кеміді. Ал 
Сыр дария  арқылы төменге 
тасталатын көлем секунды
на 180 текше метрге дейін 
азайды. Бұл, өз кезегінде, 
сумен қамтамасыз ету 
бары сына кері әсерін тигі
зетіні белгілі.

Осыдан кейін бекітілген 
күріш егістігі көлемі қайта 
қысқартуға түсті. 7,1 мың 
гектардан артық қыс қар
тылып, 81 мың гектар ша
масында бекітілді. Барлық 
аудандарға тиісті хаттама
лар жөнелтілді, тапсырма
лар берілді. Осы көлемнен 
аспауы тиіс болды. 

Мынаны қараңыз, нә
тижесінде күріш егіс
тіктерінің көлемі алғаш 
бекітілген көрсеткіштен де 
асып кетіпті. Қызылорда 
қаласы мен барлық ау
дандар бойынша егілген 
күріш көлемі 89,5 мың гек
тарды құрап, қысқартуға 
ұсынылған көлемнен 8,4 
мың гектарға артық ор
наластырылды. Атап айт
қанда, Жаңақорған ауданы 
1,3 мың, Шиелі ауданы 2,9 
мың, Сырдария ауданы 
859, Жалағаш ауданы 1,2 
мың, Қармақшы ауданы 
326, Қазалы ауданы 515 
және Қызылорда қаласы 
1,3 мың гектарғa артық 
еккен (өткен жылмен 
салыстырғанда 1,5 мың 
гектарға артық). 

Судың да сұрауы бар 
демекші, мамандар айт
уынша тіршілік нәрінің 
биылғы тапшылығы жағ
дайында 90 мың гектарға 
жуық күріш алқаптарын үш 
ай бойы сумен қамтамасыз 
етіп тұру тіпті мүмкін 

емес. Иә, шынында да, дәл 
сондай жағдай орын алып, 
шаруашылықтарға су жет
пеуі салдарынан дабыл 
қағылды. Облыс бойынша 
1853 гектар күріш егісіне 
су жетіспей отырса, 405 
гектар егіс мүлдем сусыз 
қалғандығы анықталды. 
Шиелі ауданында да судан 
қалған егіс алқаптары бол
ды. Жалағаш, Қармақшы, 
Қазалы аудандарындағы 
егіс алқаптарына су жет
пеу тапшылықтары қатты 
сезілді.

Дегенмен, облыс бас
шылығы бұл жағдайға 
«құдай салды, біз көндік» 
деп қарап қалмады. Қалай 
болған да облысқа келіп 
жатқан су деңгейін та
мыз айының алғашқы 
онкүндігіне дейін секунды
на 480520 текше метрден  
түсірмеу үшін барлық 
инстанцияларға шықты. 
«Шардарадан» төмен түсіп 
жатқан ондай көлем жоқ. 
Ақыр соңында «Көксарай» 
су реттегішінің түбінде 
қалған көлшіктердің суын 
каналдар арқылы бір
біріне қосып, төмен қарай 
ағызу басталды. Бұл об
лыс басшылығының жедел 
қимылдары нәтижесінде 
Су шаруашылығы коми
теті пәрменімен іске 
асы рылған шара болды. 
Соның арқасында жоспар
дағы егілген күрішті су
ландыруға қол жеткізілді. 

Жалпы жоғарыдағы ке
лең сіз дік терге қалай жол 
берілген? Об лыстық ауыл 
шаруашылығы бас қармасы 
бас шысының орынбаса
ры Қайратбек Сәрсенбаев 
оның бірқатар себептеріне 
тоқталды. 

– Шаруашылықтарда 
күріш егуге деген ұмтылыс 
жоғары. Шектеулі көлемді 
бекітіп бергеннің өзінде 
артығымен 8 мың гектар
дай күріш егілді. Май алып 
қойдық, тыңайтқыш алып 
қойдық, енді су жетпесе 
насос қойып, тартамыз деп 
шаруашылық жетекшілері 
алған беттерінен қайтпады. 
Содан қиындықтар туын
дады, – деген басқарма 
басшысының орынбасары 
одан кейін су жүйелеріне 
қатысты проблеманы атап 
өтті. 

Бұрынғы кезеңде су 
жүйелері шаруашы лық ара
лық канал және ішкі канал

дар болып бөлінді. Соң
ғысы бір совхоздың каналы 
болса, шаруашылықаралық 
канал бір неше сов хозға 
су жеткізіп тұрды. Ал
ғаш қысы су шаруа
шы  лығы балансында, 
екін   шісі совхоздың өз ба
лансында болды. Ал енді 
бұрынғы бір совхоздың 
өзінде қазір бірнеше шар
уашылық пайда болды 
да бір каналдың бойынан 
ондаған шаруашылық су 
алуға кірісті. Сонда ол 
баяғы шаруашылықаралық 
каналдың ролін ат қа рып 

кетті, бірақ Су шаруа
шылығының балансын
да жоқ. Содан «ана бөлі
гін сен, мына бөлігін мен 
тазалайын» деген келіс
пеу шіліктер пайда бола
ды. Су жүйелерін ретке 
келтіруде проблемалар 
бар екені айқын. Мықты 
шаруашылықтар өз канал
дарын тереңдетіп тазалап 
алып, оны суға толтыруға 
біраз уақыт кетеді. 

Қ.Сәрсенбаев Сыр мар
жанын өсіруге  ірі шаруа
шылықтар ғана бейім
делгеніне назар аударды. 
Білікті мамандары бар, 
агро техниканы сақтайды, 
жаңа техниканы алған, 
мүмкіндіктері жеткілікті. 
Ал оның есесіне күрішті 
өздері екпейтін, жерін 
бөтен адамдарға уақытша 
пайдалануға беретін май
да шаруашылықтар бар. 
«Саған ақшасын беремін, 
жеріңді бер» дейді. Ол 
жерде агротехника сақтал
майды, жоғары өнім ала ал
майды, қарыздарын өтеуге 
шамасы жетпей қалады. 
Егінді жинар кезде ком
байны жоқ, әркімнен сұрап 
жүреді.  Егер жаңбыр  жа
уып кетсе, күріші төгілсе, 
далада қалады. Майда 
шаруа шылықтар үшін кү
ріш егу тиімсіз екені рас. 

"Қазсушар" РМК Қы
зыл орда филиалының ди
ректоры Жорабек Нұрым
бетов өз кезегінде келесі 
мәселеге – егіс алқабынан 
қашыртқыға көп мөлшерде 
су тастау нәтижесінде 
ысырап жасалатынына 
назар аударды. Мұндай 
фак тілер де анықталып 
отыр. Су жетіспеушілігі 
ке зінде бұған тіпті жол бе
руге болмайды. Сонымен 
бірге ол артистен бастап 
мұғалімге дейін күріш егу
ге кірісетінін айтты. Ондай 
шағын шаруашылықтар 
не ішкі каналды не қа
шыртқыны тазалауға күші 
жетпейді.

Ал енді алдағы жыл
дар қалай болмақ? Өткен 
аптада су тапшылығына 
қатысты сала маманда
ры қатысқан мәжілісте 
облыс әкімі Гүлшара 
Әбдіқалықова су тап шы
лығын қайта бол дырмас 
үшін алдағы жылдың 
егісін жоспар лағанда кү
ріштен басқа суды аз қажет 

ететін, тиімділігі жоғары 
дақылдарды егу жолдарын 
қарастыруды тапсырды. 

Осы ретте Парламент 
Сенатының депутаты Мұ
рат Бақтиярұлы облысты 
аралау барысында күріш 
егістігіне қатысты пробле
малармен жете танысқанын 
айта кету керек. Сенатор 
осындай жағдай келесі 
жылдары да қайталана 
бермес үшін Қызылорда 
облысында күрішті 70 
мың гектардан артық егу
ге болмайтыны жөнінде 
Үкіметке мәселе қояйын 

деп отырғанын жеткізді. 
«Көксарай» одан артық 
көлемді қамтамасыз ете 
алмайды. Түркістандықтар 
да жыл сайын аталған су 
реттегішінің түбін қырнап, 
бізге көмек бере бермейтіні  
белгілі. Сонымен бірге 
Сыр маржанын өсірумен 
жер тегістейтін және басқа 
да техникалары жеткілікті, 
әбден мамандандырылған, 
каналдарды  тазалап тұ руға 
күш қуаты жететін мықты 
шарауашылықтар ғана ай
наласуы қажет деген пікірін 
алға тартты. Солар ғана 
барлық агротехникалық 
талаптарды мүлтіксіз 
сақтап, егіс алқаптарын 
инженерлік жүйеге кел
тіріп, үнемі жоғары өнім 
алады. Мүмкін, күріш 
егумен айналысатын шар
уашылықтарға арнайы ли
цензия беру жағын ойлас
тыру керек болар.

Ал майда шаруа шы
лықтар немен айналыспақ? 
Олар егін шаруа шылығын 
әртарап тандыруға үлес 
қосып, суды аз пайда
ланатын  мал азығы да
қыл  дарын, бау бақша, 
же місжидек өнімдерін 
өсі руге бағытталуы тиіс. 
Осы мақсатта қызықтыру 
үшін субсидия беру жай
ын қайта қарастырған жөн. 
Бұл дақылдардың бәріне 
сұраныс жоғары, оларды 
еккен диқандардың пайда
сы мол болары анық. Міне, 
осы проблеманың бәріне 
Үкіметтің назарын ауда
рып, нақты және тиімді 
шешімдер шығарылуына 
күш салынатын болады.

Парламент өкілі соны
мен қатар, су тарифінің өте 
төмен екенін атап өтті. 

– Мынаны қараңыз, бір 
текше метр судың бағасы 
28 тиын ғана. Мысалы, 1 
гектар жерге егілген күріш 
піскенге дейін 24 мың куб 
суды кажет етеді екен. Оны 
қаржыға шақсақ – 6720 
теңге, оның жартысын 
мемлекет субсидия ретінде 
төлеп береді. Жыл сайын 
күрішті суландыруға үш 
млрд текше метрге жуық су 
пайдаланамыз, сол судың 
құны бар болғаны 700 млн 
теңге шамасында. Бір келі 
қара күріштің өзіндік құны 
80 теңге болса, соның 
ішінде судың құны 2 
теңгені құрайды. Бұл – па
родокс. Су – стратегиялық 
тауар. Сондықтан Үкімет 
су тарифіне қатысты 
ұстанымын өзгерту керек, 
– деген Парламент өкілі 
жалпы су негізінен кіші 
Арал теңізі үшін, аймақ 
экологиясы үшін барынша 
қажет деп ойын түйіндеді.

Сонымен, биыл об
лыстың күріш алқап
тарында су жағдайы 
күр  делі сипатта болды. 
Егістік көлеміне дұрыс 
ба қылау жүргізбеген әкім
дер сөгіс алды. Енді бұл 
проблемалар қайталана 
бермес үшін жоғарыда 
айтылған мәселелердің 
Үкі  меттің деңгейінде ше
шілуі бағытында облыс 
бас шылығы да, халық 
қалау лылары да нақты 
жұмыстар жүргізеді деп 
сенеміз. Тіршілігі Сыр
дария өзенінің суына тә
уелді Қызылорда облысы 
үшін ендігі жерде әбден 
сараланған есеп, әрбір 
мүд делі тарап үшін асқан 
жауапкершілік қажеттігін 
мықтап сезінетін уақыт 
келген секілді.

Судың жыры 
созбаланбасын десек...

Биыл қай сала болмасын оңай тиіп 
тұрған жоқ.  Оның ішінде күріш еккен Сыр 
диқандары да бар. Дегенде басқалар үшін 
қиындықтардың басты себебі пандемияға 
байланысты десек, күрішшілердің басты 
проблемасы су жетіспеушілігі болды. 
Әйтпесе, Үкімет көктемде  қажет еткендерге 
субсидия беру жайын, сонымен қатар 
арзандатылған жанар-жағармай мәселесін 
шешкен болатын. Шаруашылықтар тех-
никаларын сайлап, ты ңайт қышты жеткілікті 
етіп қамданды. Төтенше жағ дай кезеңі болса 
да тех никалардың қосалқы бөлшектер 
саудасына рұқ сат етілді.

Ыдырыс ТӘЖІҰЛЫ,
«Сыр бойы»Sb

Әлібек аға құрған шаруа 
қожалығында отыз шақты адам 
маусымдық жұмыс істеп, отбасын 
асырап отыр. Одан бөлек, жаз бойы 
маңдай тері сіңген жерден ризық
несібесін жинап алады. Жерге ет
кен жақсылық еселеп қайтады емес 
пе?! Өлшеусіз еңбек өтеусіз бол
майды. Әлбетте. 

Кейіпкеріміз аудан орта лы
ғындағы жолаушы тасы малдауға 
арналған автоко лоннада отыз жыл
дай техникмеханик болып жұмыс 
істеді. Колонна тарқағаннан кейінгі 
он жыл шамасында бақша егуге 
ден қойды. Қазіргі күні шаруа
шылықтың Қараөзек арнасының 
жағасындағы бес гектар аума ғында 
картоп пен қауын өсіп тұр. 

– Қостанайдан голландық кар
топ алдырамын. Екі есе жоғары 
өнім береді. Жергілікті картопқа 
да сұраныс жақсы. Қауынның сары 
ала, қара түрлерін, әсіресе, әмірені 
жұрт сүйсініп жейді, – дейді 
Ә.Емжаров. 

Соңғы жылдары өзекті бола 
түскен су тапшылығы аталған 
шаруашылыққа әзірге салқынын 
тигізе қойған жоқ. Бұған егін 
алқабының «Қараөзек» арнасында 

орналасуы оң әсер етіп отыр. 
– Бақша арықтар арқылы суа

рылады. Үш жылдай бұ рын там
шылатып суару тех ноло гиясын 
қолданып көрген едік. Тиімсіз бол
ды. Өйткені Қызылорданың аптап 
ыстығында жер тез кеуіп үлгереді, 
– дейді ол.

Жердің жаманы жоқ. Бабын 
таба білсе, жомарттық танытады. 
Көктем шыға кетпенкүрегін асы
нып, ала жаздай атыз жаға лайтын 
дала еңбеккерлері жылда тәуір өнім 
жинап алады. Онысын тұрғындарға 
ұсынады. Аратұра аудандық, 
облыстық жәрмеңкелерге апарып, 
қол же тімді бағаға өткізеді. 

Жергілікті халықты көкө ніс
пен қамтып отырған шаруа шылық 
үздіктер қатарынан көрініп те 
үлгерді. Ә.Емжар – аудан, облыс 
әкімдерінің алғыс хаттарының 
иегері. Таңнан кешке дейін тынбай 
еңбек еткен оның игі ісі көпке үлгі. 
Ағамыз үйінің алдын да жайнатып 
қойған. Бақшасында алма, алмұрт, 
өрік, жиде, жүзім өсіп тұр. Жары 
Тыныштық апай екеуіне балалары 
мен немерелері қолғанат.

Сырдария ауданы

Назерке САНИЯЗОВА,
«Сыр бойы»Sb

Бақша еккен 
жайқалтып

Күре жолдың бойында Ақбай атты ауыл бар. Сырт көзге 
ауыл келбеті ерекше көрінеді. Дәл іргедегі  шаншыла  
төніп тұрған биік төбе елді мекенге өзгеше сұс,  адуынды 
айбат беріп тұрғандай. Бұлай деуімізге себеп те жеткілікті. 
Ауыл арасында «тау» аталып кеткен осынау төбенің 
ұшар басында атақты Арыстан бабтың мәңгілік мекені 
болғандықтан (аңызға  жүгінсек, әулие бабаның мазары 
жеті жерде орналасқан деседі), жұртшылық киелі санайды. 

Жұмабек ТАБЫНБАЕВ,
«Сыр бойы»Sb

Жердің жайын 
жетік білетін жан

Жасы алпыстан асқан сырдариялық Әлібек Емжар – 
жердің жайын жетік білетін жан. Ол он жылдан астам 
уақыттан бері бақша шаруашылығын дөңгелентіп келеді. 



КелбетSb №121-122 (19997-19998) 15 тамыз, сенбі  2020 жыл 5www.facebоok.com/syrboyi.kz/ https://twitter.com/syrboyi www.instagram.com/syrboyikz

СЫР МАҚТАНЫШЫ

Тұлғаға төлқұжат
Оны ылғи сыпайы, көзге 

ұнамды қалпында кездес ті
ресіз. Өзі туралы сұрасаңыз, 
өзгелер туралы көбірек 
әңгімелейді, солардың ішіндегі 
бей несін іздеп табасың. Сәлем 
бергенде қол алысқан ада
мының қатарында тұрады, биік 
болмысы төмендейді.

1988 жылдары мен сту
дент едім, ол – оқытушы. 
Фамилиямызбен атамайтын, 
атымызды да сирек айта
ды, інім, қарындасым дейді. 
Қасынан шыға алмай қаламыз. 
Сабағын үзіп сені тәртіпке 
шақырмайды, мініңді бетіңе 
баспайды.

Қазір де солай, сол қал
пынан айнымаған. «Пен
деміз ғой, кімде кемшілік жоқ 
дейсің» деп алысқа қарап оты
рып сөйлейді. Сол қалпымен 
дана Шәкәрімнің сөзін еске 
түсіреді. «Адамдар саған 
таңғалып, мақтап жатса, масат
танба. Себебі олар сенің Алла 
жарыққа шығарған жақсы 
жақтарыңды ғана біледі. 
Олардың Алла жасырған жа
ман жақтарыңнан хабарсыз 
болғанына шүкір де», – деген... 

Бұл адам – атыжөнін 
баршамыз білетін Мұрат 
Бақтиярұлы.

***
М.Бақтиярұлы 1958 жылы 

17 мау сымда Шиелі ауда
ны қазіргі Бала би ауылында 
дүниеге келген.

ӘлФараби атындағы Қазақ 
ұлттық университетін, Қазақ 
мемлекеттік заң университетін, 
Мәскеу Халықаралық бизнес 
және информациялық техно
логия университетін бітірген. 
Тарих ғылымдарының канди
даты, саяси ғылымдар докто
ры, профессор.

Қызылорда педагоги ка лық 
инс титуты тарих кафе дра
сының аға оқыту шысы, кафе
дра мең герушісі, факультет 
деканы қызметтерін атқарды. 
1998 жылы Қазақ мемлекеттік 
заң университеті Қызылорда 
фи лиа лының директоры бол
ды.

19982003 жылдары об
лыстық мәслихат депутаты бо
лып сайланды. 20052008 жыл
дары «Туған жер» қоғамының 
төрағасы, 20082011 жылдары 
Қызылорда облысы әкімінің 
орынбасары болып қызмет 
етті.

2011 жылдан бері Қазақстан 
Респуб ликасы Парламенті 
Се  на  тының депутаты. 2019 
жылдың 2 қыркүйегінен бастап 
ҚР Парламенті Сенатының 
Әлеуметтікмәдени даму және 
ғылым комитетінің төрағасы.

ҚР Білім беру ісінің үздігі, 
«Ы.Алтынсарин», «Ерен ең бегі 
үшін» медальдарының, «Құр
мет», «Парасат» ордендерінің 
иегері.

Бірнеше ғылыми моногра
фия мен оқулықтың авторы.

Бір мақсат, 
бір болмыс

Ол – Шиелі деген киелі 
жердің перзенті. «Қазақс
тан ның 30 жыл дығы» деп  
аталатын бүгінгі Бала би 
ауылындағы №50 мектепте 
оқыды. Оқушы кезіненақ та
лапты, тәртіпті, белсенді бол
ды. «Ұстазы жақсының ұстамы 
жақсы» деген, жарықтық 
мұғалімдерінің де болмысы 
дара болатын. Мектеп директо
ры «Еңбек Қызыл Ту» орденді 
Асанбек Бәкіров басқадан 
ерекше кісі еді. Асанбек ағай 
келе жатқанда балалардың 
бәрі сымдай тартылған сол
дат сияқты тұрған жерінде 
тұра қалатын. Ақтай, Жылқай, 
Кеңес, Қарабек, Сламбек, 
Сағымбай, Мирамбек, Май
ра, Шәрбан, Күләнда секілді 
ағайапайлары – бәрі де бір
бір тұлға. Сөзіне ісі сай, 
сабақ бергендері қандай, кино 
көргендей боласың. Жүріс
тұрыстарына қызығасың, 
әр қимылын көшіріп алғың 
келеді. Тәрбие мен еңбек егіз 
жүрді. Бес мың халқы бар 
совхоздың таусылмайтын 
тірлігі бар, сабақтан босаған 
баланың баубақша отаудан, 
күріштікке көмек беруден қолы 
тимейді. Егістің бригадирі 
дала мұғалімдері секілді, 

олардың сабағы – жұмысқа 
салу. Шаруашылықтан кәдімгі 
үлкен адамдай шаршап орал
ғанда «әй, бала, бері кел» деп 
«қайнылардың бригадирі» – 
жеңгелері шақырып алады. 
Бірі – күбі піспектетеді, бірі 
– киіз бастырады. Осының 
бәрі сол дәуірдің балаларын 
еңбеккеш қылып есейтті.

Жастүлек Мұрат мектептен 
соң Ташкенттің жоғары оқу 
орнына барып бақ сынаған, 
құлап қалды. Ауылға келіп, 
тағы жұмыс істеді, әскери бо
рышын өтеп оралды. Содан 
кейін Алматыдағы ҚазМУдың 
тарих факультетінің дайындық 
курсына, сосын негізгі 
бөліміне түсті. 1986 жылы 
оны қызыл дипломмен бітіріп, 
жолдамамен Қызылорда пе
динститутына келді. Үш жыл 
оқытушы болды, мамандығы 
бойынша студенттерге дәріс 
оқыды.

Осы кезде ректор Бақберген 
Досманбетовке біржола Ал
матыға кеткісі келетінін, от
басының сол жоқта екенін 
айтып, жұмыстан босатуын 
өтінген.

– Келіннің мамандығы не? 
– деп сұрады ректор.

– КазМудың араб бөлімін 
бітірген.

– Онда мен шығыстану 
факуль тетін ашамын. Ал, 
өзіңді кафедра меңгерушісі 
қыламын, бірлесіп жұмыс 
істейік, – деді ол кісі. Жас ма
ман бұған қарсы уәж айта алма
ды. Бақберген Сәрсенұлы ма
мандарды осылай таңдайтын, 
оларға жағдай жасай білетін. 
Біліміне қоса өз ортасына де
ген көзқарасын есепке алатын. 
Мұрат та осы жақсы қасиетті 
бойына тоқыды. Кейін өзі 
бір оқу орнының директоры 
болғанда маман таңдаудан 
жаңылған жоқ.

1989 жылы білімін онан 
әрі жетіл діруді ойлаған Мұрат 
Алма тыдағы Абай атындағы 
мемлекеттік педагогикалық 
институттың аспирантура
сына түсті. Отбасымен пәтер 
жалдап тұрды. Үш жасар 
Айгерім балабақшаға барады. 
Мектепте сабақ беретін зайы
бы Зағипа мен өзінің алатын 
ақшасы күнкөрістерін өтей ал
мады. Басыңа тартсаң, аяғың 
ашық қалатын бір күндер еді. 
Аспирантурасына қоса екі 
жерде жұмыс істеді. Қарауыл 
болып алпыс сом, көше сыпы
рып тоқсан сом тапты. Таңғы 
сағат төртте тұрып, алтыға 
дейін көпқабатты үйлердің ау
ласын тазалайтын. Қыпқызыл 
жігітке жараспайтын сияқты. 
Таныстары көріп қалса, 
сыпырғыны тастай салып, 
теріс айналармын дейтін. Олай 
емес екен, ешкімге бас көтеріп 
қарамады, жұрттың жұмысы 
қанша?! Абай дана ғой, оның 
«есектің артын жу да, мал тап» 
дегенін сонда түсінді.

Ақыры аспирантураны 
тауы сып, Қызылорда пе
динститутына қайтып келді. 
Бақберген Сәрсенұлының 
ұсынысы бо йынша қызметке 
кірісті. Ол кісі аз уақытта ин
ститутты университетке ай
налдырды, уәде еткеніндей 
жаңа мамандықтар ашты. Уни
верситетке Қор қыт ата атын 
берді, оқу орнының керегесін 
кеңейтті. Ал, Мұрат аға 
оқытушылық қызмет ат қарды. 
Филология факу ль тетінің, 
сосын тарих және құқық 
факультетінің деканы болды.

Осы кезден бастап Мұрат 
өзінің білім, ғылым саласына 
біржола бет бұрғанын сезінді. 
Әуелі тарихтан кандидаттық, 
сосын саяси ғылымдар сала
сынан докторлық диссертация 
қорғады. Арагідік оны облыс 
басшылығы әртүрлі қызметке 
шақырып отырды, бірақ, олар
дан бас тартты. Ал, 2008 жылы 
сол кездегі облыс әкімі Болат
бек Қуандықов өзіне идеоло
гия жөнінде орынбасар болу
ды ұсынғанда келісім берді. 
Себебі бұл лауазым арқылы 
білім саласын дамытуға біраз 
үлес қосуға болатын. Шын 
мәнінде Болатбек Баянұлы – 
өзім білдімге салмайтын, әр 
істі ақылдасып шешетін кішік 
мінезді жан. Сондықтан оны
мен бірге қызметтес болған 
кездері жалпы идеологияға, 
оның ішінде білім саласына 
қатысты көп іс атқарылды.

Мысалы, сол кезде қолға 
алынған «Балапан» бағдар
ла масы бойынша атқарылған 
жұмыстар жөнінен Қызылорда 
республикада бірінші орынға 
шықты. Осыған байланысты 
білім министрі облысқа келіп 
арнайы семинар өткізді. Жеке 
кәсіпкерлер балабақша салу 
ісіне тартылды. Бұл жұмыста 
бар күшін сарыққан кәсіпкер 
Сейітқали Алшынбаев болды.

Ел азаматтары Мұрат 
Бақтияр ұлы ның бастамаларын 
әр кезде қолдап отырды.

Бір мектеп, 
бір колледж

Сырдарияның жағасында 
жат қан елеусіз ауылдан 
шығып, СанктПетербор импе
ра тор лық заң универ ситетін 
алтын медальмен бітірген, 
туған халқының тәуелсіздігі 
үшін күресіп өткен Мұстафа 
Шоқай феномені Мұрат Бақ
тияр ұлы ның тұл ға сынан сезі
ліп тұрады.

Халықтың ішінен қайнап 
шыққан өкіл екенін сөзімен 
де, ісімен де көрсетіп келеді. 
Бір кезде Уақытша Үкімет бас
шысы Керенскиий Мұстафа 
Шоқайға Ресейдің министрі 
бол деп ұсыныс жасапты. 
Сол ұсынысты қабыл алғанда 
Мұстафа үлкен шенеунік бо
лар еді, өмірі де өзіне қолайлы 
бағытқа бұрылар еді. Ол ұлты 
үшін күрес жолын таңдады.

Мұрат Бақтиярұлына да 
өмірде талай шенеуніктік 
ұсыныс жасалды, бірақ ол 
өзіне білім мен ғылым жо
лында қаламын деді. Заман 
нарық заңын ұстанғанда биз
неспен айналысты, бірақ 
ғылымды тастап кете алмады. 
Ақыры бизнеспен айналысу 
керек екен, ақшаны адам ка
питалына салайын деп шешті. 
Сөйтіп, Қызылордадағы 
таратылған Қазақ мемлекеттік 
заң академиясының филиа
лы негізінде қазақ гумани
тар лық заң және техникалық 
жоғары колледжін ашты. Бұл 
Қызылордадан ашылған ең 
алғашқы жеке оқу орын да
рының бірі болатын.

Мұнда қазір 100дің үстінде 
мұғалім еңбек етеді, 2 мыңға 
жуық оқушы дәріс алады. Кол
ледж бүгінгі таңда өңіріміздің 
техникалық, гуманитарлық, 
экономикалық және құқықтық 
бағдарын жүзеге асыру мақ
сатында 36 мамандық бо
йынша күндізгі және сырттай 
оқу бөлімдерінде 9 және 11 
сынып негізінде білім беруде. 
Өзі құрылғалы бері колледж 
талай табыс пен жетістіктерді 
иеленіп, іргелі оқу орны
на айналды. «Техникалық 
және кәсіптік білім беру оқу 
орнының үздігі» атанды. 
Сондайақ, Оңтүстік өңірлер
дегі оқу орындары ішінен 
«Алтын көшбасшы» серти
фикатын иеленді. Мұндай 
табыс тар тізімін соза беру
ге болады, 2016 жылы «Өсу 
қарқыны» критерийлері бо
йынша «Сала көшбасшысы» 
халықаралық сертификатының 
1 орын рейтингіне, 2017 жылы 
«Жыл көшбасшысы» ұлттық 
сертификатының 1 орын 
рейтин гіне ие болды. Мұның 

бәрі – күндізтүні басты ойдан, 
қолды істен босатпай еткен 
еңбектің нәтижесі.

Мұрат Бақтиярұлы жас 
ұрпақтың білім мен тәрбиесіне 
үлес қосудан үлкен бақыт 
жоқ деп есептеді. Сенатқа да 
сол үшін барды. Заң шығару 
орны арқылы білім беру са
ласына олжа салуды ойлады. 
Білім бағытындағы проблема
ларды тереңірек көргісі келді. 
Талай елді аралады – Герма
ния, Финляндия, Норвегия, 
Оңтүстік Корея... сол елдердің 
тәжірибесінен түсінгені, мек
тепті бақылайтын органдарды 
азайту керек екен. Әр мек
теп өзіне тиісті қаржысын өзі 
игеруі қажет. Мысалы, Гру
зияда білім бөлімі деген жоқ, 
демек, мектептер өз мүддесіне 
масылдықпен қарамайды, бі
реу  дің бұйрығын күтіп отыр
майды.

Ақыры, Қызылордасынан 
тағы бір оқу ордасын салу
ды қолға алды. Өзінің білімге 
қосқан үлесін жетімсіз деп са
нады.

Өткен жылы Сырдарияның 
сол жағалауынан бой көтеріп, 
пайдалануға берілген бұл мек
теп «Orda School» деп аталады. 

Мектептің даму стратегия
сына сәйкес ауқымы кеңейіп, 
заманауи құралжабдықтармен 
жабдықталған 700 орындық 
жаңа ғимаратта 500ден астам 
16 сынып оқушылары білім 
алады.

Өткен  жылы  респуб ли
калық тамыз конференция
сында Ел Президенті Қасым
Жомарт Кемелұлы Тоқаев 
білім сала сындағы бірқатар 
өзекті мәселелерге тоқталып, 
оларды кезеңкезеңімен ше
шуді тапсырды. Мұны мен 
бірге Мемлекет басшысы өз 
Жолдауында педагогтардың 
мәр тебесін көтеру, білім сапа
сын арттыру, еңбек нарығына 
сапалы мамандар даярлау, 
ауыл мектептерінің жағдайын 
жақсарту мәселелерімен бірге 
бала тәрбиесіне қатысты нақты 
басымдықтарды айқындап  
көрсеткен болатын. 

«Orda School» – осы талап
тарды орындап отырған бірегей 
оқу ордасы. Бұл мектепте 47 
сынып кабинеті бар. Олардың 
бәріне интерактивті тақта және 
бейнекамералар қойылған. 
Сабақ барысын, мектеп ди
ректоры да, үйде отырған 
атааналар да бақылай алады. 
Оқушылар үшін домбыра, би, 
қолөнер, шахмат, дзюдо және 
робототехника үйірмелері 
ұйымдастырылған. 6 спорт 
залы, бассейні, 300 орындық 
акт залы, 500 орындық асхана
сы бар. Балардың үзіліс кезінде 
демалатын орны, айналысатын 
ісі де назардан тыс қалмаған. 
Заманауи мүмкіндіктердің 
бәрі қамтылған. Мектептің ат
шаптырым ауласына алма бақ 
егілген, мұғалімдерге арналған 
8 пәтерлік үй салынған. 
Бүгінде жаздық бассейні бар 
180 орындық тынығу лагерінің 
құрылысы жүргізіліп жатыр, 
ол келер жылы іске қосылады. 
Балалар жазғы демалысын осы 
жерде өткізетін болады.

Осыны көргенде тәуелсіз 
қазақ елі балаларының бақыт
ты екенін сезінесіз.    

Тіршілік тіні, 
тірілер өлшемі

2010 жылы ұлт тәуелсіз
дігінің күрескері Мұстафа 
Шоқайдың 120 жылдығына 
орай облыс басшысы Б.Қуан
ды қовтың тапсырмасымен 
Фран цияның Ножансюр
Марн қаласындағы Мұстафа 
тұрған үйдің жанынан тұлғаға 
бюст қою жұмысы қолға 
алынды. Осы жұмысқа Мұрат 
Бақтиярұлымен бірге Базар
бай Атабаев, Тұрғанбай Ма
ханов секілді ардагер ағалар 
атсалысты. Туған жерінен 
топырақ апарылды, сәулетші 
Амангелді Кененбаевтың 
шеберлігімен жасалған тас 
мүсін тұғырға қондырылды. 
Сол кезде тұлғаның жары Ма
рия Шоқайдың бейітіне барып 
дұға бағышталды. Сонда бейіт 
әкімшілігі Мария Шоқай жер
ленген жер телімінің мерзімі 
біткелі тұрғанын айтты. Бір 
реттік төлем 50 жылға жарай
ды, содан кейін төлем жасал
маса, ол жер тегістеліп, басқа 
біреуге берілетін заңдарын 
түсіндірді. Осыны естіген 
Мұрат Бақтиярұлы дереу 
қалтасынан мың евро суы
рып берді. Сөйтіп, Мария 
анамыздың мәңгілік мекенінің 
тірілер өлшеміндегі мерзімі 
тағы да жарты ғасырға созыл
ды.

Біздің кейіпкеріміз де 
– тәуелсіз ойлардың иесі. 
Жағымпаздықтан, жаба то қу
дан алыс жан. «Тура сөйлеп, 
туысқанына жақпай қалатын» 
кездері де болып тұрады.

Осыған байланысты 2011 
жылдан Қазақстан Республи
касы Парламенті Сенатының 
депутаты болып келе жатқан 
Мұрат Бақтиярұлының Үкі
метке, басқа да тисті орындарға 
жолдаған депутаттық са уал
дарынан мысал келтірсек, ол 
біздің осы кісі жайлы айт пақ 
болған ойларымызды орнық
тыра түсер еді.

2013 жылы шілде айында 
Қызылорда облысы Қармақшы 
ауданы аумағына «Протон» 
құлады. Осы жағдайға қатысты 
айтылған сенатордың сөзі: 

«...Соңғы 20 жылдың ішін
дегі апаттардың ең зоры өткен 
шілдеде орын алғаны да рас. 
Сондағы апатта 600 тонна 
гептилдің басым бөлігі ауаға 
тарап кетті. Ал, гептилдің 
бәрі апат кезінде жанып кетті 
дегенге кім сенеді?! Бұл – 
бір мәселе. Екінші жағынан, 
Қазақстандағы мүдделі орган
дардың құзырсыздығы. Мы
салы, жазда Испанияда пойыз 
апатқа ұшырғанда үкімет бас
шысы сол жерден табылды. 
Ресейдің өзінде қай аумақта 
төтенше жағдай орын алса, 
жауапты шенеуніктер сол 
төңіректен табылады. Ал, бізде 
ше? Апат орын алысымен ми
нистр сол тұстан табылуы 
шарт еді. Олай болған жоқ. 
Неге? 

Сұрақ көп. Үкіметтік ко
миссия құрылып, ол топ 
міндеттерін белгілеп, сосын 
әнеміне деп кірісіп болғанша 
бір ай уақыт өтті. Ендеше, 
бүгінгі атқарушы биліктің 
Байқоңырдағы апат жағдайына 
қандай көзқараспен қарап 
отырғанын осыдан кейінақ 
білуге болады. «Залалсыздан
дырып жатырмыз» деп каби
нетте мәлімдеме жасағаннан 
гөрі құзырлы орган басшылары 
халықпен жүзбежүз кездесуі, 
оқиға орнында әңгімелесіп, 
сұхбаттасып, түсіндіру 
жұмыс тарын жүргізуі керек 
еді. Мәселенің бұлайша орын 
алғаны өте өкінішті».

Үкімет басшысына жол
даған тіл туралы сауалынан:

«...Кеңестік одақтың құра
мында болған – Өзбекстан, 
Грузия, Армения, Әзербайжан, 
Ресей де кеңес үкіметі кезінде 
қабылданған заңдарын 
өзгертіп, өз мемлекеттік 
тіл деріне басымдық беріп 
отыр. Балтық жағалауы ел
дері тәуелсіздік алғалы бері 
мемлекеттік тіл туралы заң
дарына үш рет өзгерістер 
енгізді. Ал, Қазақстан Рес
пуб ликасының тіл туралы 
заңы негізінен кеңес үкіметі 
кезінде қабылданғаны ешкімге 
жаңалық емес».

***
...Мұның бәрі – тіршілік 

тіні. Бүгіннен ертеңге 
жалғанып кете береді.

Мен Мұрат ағаның Ма
рия Шоқайдың бейітіне ой
ланбастан ақша төлеп кеткен 
азаматтығы туралы естігенде 
үнсіз отыра қалып алыстағы 
анамыздың рухына дұға жол
дадым.

Ой иірімдері
Ұстазымның еңбектеріне 

көз жүгіртіп шықпақ ем, 
тауысқанша бас ала алмадым. 
Осы жұмыстың бәріне қалай 
үлгерген? Бұл кісіде бос уақыт, 
жеке өмір деген болмай ма? 
Көкейіме осындай сұрақтар 
келді.

Ал, ол кісінің «Аманат» кіта
бындағы «Ой иірімдерін» оқып 
қана қоймадым, көші ріп алдым. 
Мынау – сол көшіргендерімнен.

***
...Ертеректе арғы тегіміз Ғұн 

билеушісі Мөде бабамыздан 
Қытай императоры сәйгүлік 
атын сыйлыққа беруді сұрап, 
шабарманын жіберген көрінеді. 
Мөденің уәзірлері «Хан ием, 
бұл бізді басыну, тұлпарды 
бермеңіз, шабарманның ба
сын алыңыз» деп кеңес береді. 
Сонда Мөде: «Жоқ, әлі та
лай желден жүйрік тұлпарлар 
болады, көршінің меселін 
қайтармайық», – деп тұлпарды 
беріп жібереді. Ашкөз импе
ратор көп ұзамай Мөденің 
сұлу тоқалын сұратады. Онда 
да кеңес шілерінің ақылына 
қарамай, «халқым аман болса, 
әлі талай аруларды туады» деп 
императордың қолын қақпайды.

Үшінші рет ол Мөдеден жер 
сұратады. Сонда Ғұн билеушісі: 
«Жер – менің халқымның жері, 
оның күнкөрісі», – деп сұрқия 
императормен соғысуға бел 
буған екен.

***
«Өзімнен түптұқияныма 

дейін» деген кітапты оқып 
шықтым. Бұл кітап «мен – 
қазақпын, тамырымда қазақтың 
қаны ағып жатыр» деген әрбір 
қазақтың төрінде тұруы тиіс. 

«Біз – ұлы халықпыз, ірі 
ха лықпыз, ойы да, ары да 
таза асыл халықпыз. Жеті 
атаға толмай қыз алыспай
тын текті халықпыз. Басынан 
сөз асырмайтын өр халықпыз. 
Құдайына қараған иманды 
халықпыз. «Итің жаман дегенде 
өлгенімай» дейтін намысшыл 
халықпыз. Жылқы мінезді сер
гек халықпыз».

Біздің ұлттық құнды лық
тарымыз осылар емес пе еді, 
ағайын?! Ұлы ұлт боламыз де
сек, болашақ ұрпақты осыған 
тәрбиелейік.

***
Әр адам дүниені, онда бо

лып жатқан барлық процестерді 
әрқалай көріп, өзінше түй
сік жасайды. Сондайақ, қыз
мет бабында жүріп бай қаға
ным, айналаңдағы кейбір 
адам дардың алуан түрлі қыр
ларынан тек жағымсыз жақ
тарын көріп, бүкіл әлемді 
сыңаржақ, шектеулі көзқарас 
тұрғысынан бағалайтындығы. 
Ондай адамдар әдепті елдің 
игілігі, өзгелердің қамы үшін 
өз қолымен ешнәрсе істемейді, 
тек көбіктен көлеңке тұрғызып, 
демагогиямен бопсалайды. 
Ондайларға болып жатқан 
жақсы дүниелерге көзіңнің ала
сымен ғана емес, қарасымен де 
қарап қойыңдар дегім келеді.

***
...Жапырақтай кішкентай 

жүрекке өз өмірімізде қаншама 
салмақ түсіреміз. Жүрегіміз 
тоқтамай, үзіліс жасамай, 
ұдайы лүпілдеп соғып тұру 
үшін қаншама күш, қорек ке
рек. Жан азығы, жан қуаты. 
Оны жаратқан Алла ғана толық 
біледі. Біздің білетініміз, жан 
азығы дегеніміз – жақсылық, 
ізгілік, имандылық. Ал, бұл 
ұғымдарда шектеу болмайды. 
Демек, жан азығына – қанағат 
ету, тоқтау, толастау амал
дары жүрмейді. Жан азығын 
көбейтуден басқаның бәріне 
қанағат керек.

Қазіргі кездегі ең қарапайым 
қағиданың бірі осы деп ойлай
мын.

***
Шындықты жасқанбай 

ай  татын тұлғаларымыз жоқ
тың қасы, жалтақтық пен 
сатылғыштық қоғамның өне 
бойын жайлап алды. Өтірік 
пен көзбояушылық өзінөзі 
алдауға апарып соқтыруда. 
Оңай олжа табу, арзан атақ, 
жағымпаздық, озбырлық, қазақ 
баласын қорлау көбейіп ба
рады. Осы кезге дейін нағыз 
мемлекет қайраткерлігін да
йындай алмадық, тек «коман
да» қайраткерлігін дайындап 
жібердік, ал, солардың алдыңғы 
«өкілдері» шетелге қашып кет
се, қазіргі «өкілдерін» көріп 
жүрміз ғой. Бұл бір ұзақ түс 
сияқты. Түбі бір оянармыз, 
бірақ, қандай хәлде, кім бо
лып...

Дүйсенбек АЯШҰЛЫ,
«Сыр бойы»

Кемер белбеу – бел сәні, 
кемел жігіт – ел сәні

«Көздер ұмытпасын десең – әдемі киін, көңілдер 
ұмытпасын десең – көркем мінезді бол».

Ғұламалар айтқан сөз.

Ән-Аға
Шәмші Отырар ауданы, «Сары

көл» елді мекенінде дүниеге келген.  
Әкесі Қалдыаяқ ұста, ескіше сауаты 
бар, өнерпаз болған көрінеді. Ал ана
сы Сақыпжамал ел арасын әнімен 
елітіп жүрген жан екен. Шәмші дү
ниеге келгенде өзге балалар секілді 
жыламай, біртүрлі әуезді ырғаққа 
ұқсайтын үн шығарып жыласа керек. 
Сонда қолына алып тұрған әкесі:

– Мен сені қиссадағы Жамшид 
патшаның атымен атағалы жүр едім. 
Бірақ мына дауысың патшаныкі емес, 
әншілікке көбірек ұқсайды екен, – 
депті.  Сонда қасында тұрған құрдасы 
Құдайберген:

– Оу, Қалдаяқ, балаң адамдардың 
емес, әннің патшасы болса да тақияңа 
тар келмес, – депті.

– Айтқаның келсін. Есімі Жамшид 
болсын, – дейді әкесі. 

Сол Жамшид отыз жыл өткен соң 
Шәмші Қалдаяқов болып, халқының 
сүйікті ұлына айналады.

Шәмші бала кезінен қағылез, та
лантты болып өседі. Оның табиғатпен 
үндестігінің өзі бір әлем. Өз қатар
ластарының арасында сондай да рын
ды, қарапайымдылығымен ерек   ше
ленген. Бұл туралы бала кез дегі досы 
Келдібек Жабатаевтың естелігінен 
оқуға болады.

«Бір күні Шәмші «мен сендердің 
кім болатындарыңды болжай аламын, 
қатар тұрыңдар» деп бізді қазқатар 
тұрғызып, «сен анау, сен мынау бо
ласың» дейді. Шофер боласың дегенде 
түнімен қуанып шығатынбыз. Себебі, 
ауданда екіақ жеңіл машина бар. Біз 
өзің не боласың дегенде «музыкант» 
боламын дейтін. Сол ниетіне жетті. 
Шәкеңнің дүниесіндегі тағы басты 
байлығы табиғатқа тағ зым етуі, жан
жануарлардың, өсім діктердің көк
тем мен жаз айла рындағы, әсіресе, 
құстардың ты  ныстіршілігіне қатты 
қайран қа лып, да уыстарын тыңдаған
да бір ға жайыпқа кенелетін». Осыдан
ақ, сазгер дің өне рінің табиғатпен 
бірге өріл гендігі аң ғарылады.  

Сазгер жайлы деректерді ақтар
ғанда «Шәмші орысшаны жақсы 

білген» деген ақпарды көзіміз шалды. 
Негізінде Шәмші мектепті орысша 
бітірген. Өмір дерегіне сүйенсек, ал
ғашында Қапланбек мал дәрігерлік
зоотехникалық техникумына, одан 
кейін Сахалиндегі әскери училищеге 
түсіп, кіші офицер дәрежесінде аяқ
тайды. Өнерге деген құштарлығы 
одан әрі оны Ташкенттегі Хамза 
Хакімзада атындағы мемлекеттік 
учи  лищеге әкеледі. Ол жерде әнші 
Жамал Омаровамен кездесіп, Шәм
шіні елге шақырады. 1956 жы лы 
сазгер Құрманғазы атындағы кон 
сер ваторияның композиторлық 
фа  культетіне түседі. Бірақ кон
сер  ваторияны бітіру Шәмшіге бұ
йыр   майды. Музыкалық білімінің бол
мауы оның өнеріне кедергі келтіра 
алмады, керісінше, тосын ырғақ, соны 
саз іздеумен болды. Өнер додасында 
өзін қамшылаумен жүрді. Осылайша, 
оның өнерге деген махаббаты ән 
ғұмырына айналды. 

Ән-ғұмыр
Шәмшінің әндері – өмірдің өзіндей 

әсем, адамның жанындай сұлу. Қай 
әнін алсақ та ғажайып саздылығымен, 
сылдырап аққан бұлақ суындай тап
таза мөлдірлігімен ерекшеленеді. 
Оның шығармаларының ұлттық на
қыш пен құнарлануы, халықтың ты
ныстіршілігімен қабысуы, өткен мен 
бүгінді ұштастыруы сазгер жа нының 
қазақы дәстүрмен терең сусын да
ғанын көрсетеді. Бұл – Ш.Қалдаяқов 
туындыларының даңқын тасытып, 

дүйім далаға кең жайылуына сеп 
болды.  

Шәмші әндерінің қазақы бояуы 
жылдар өткен сайын қаныға түсуде. 
Адам жүрегінің қылын шертіп, өмір ге 
деген, өнер  мен елге деген сүйіс пен
шілігін арт ты руда. Оның ән  дері нен 
ізгілік ті, зор сүйіспен ші лік ті, үл
кен сағы нышты, мейірім мен ма ха
бат ты сезесің. Сон дықтан да болар, 
қазақ мәдение тінің өшпес мұра сына 
ай налған сазгер туын дылары адам 
жанын тебірентпей қоймайды. 

Шәмшінің әндерін, оның жүріп 
өткен жолдарын айтқанда журналист 
Қали Сәрсенбайдың мына бір естелігі 
еріксіз ойға оралады.

«Қазақ музыкасының Мұқаға
лиын дай болған Шәмшіні біз неге 
айта береміз, неге ұмытпаймыз, неге 
жақсы көреміз?

Қаншама қылкөпірден өтсе де 
адамдық арын биік ұстап, хал қын 
ру хани жетілдіруді, рухын көк ке кө
теруді ғана мақсат тұтып, пара са
тын пендешілікке айырбас тамаған, 
«өйтіп едім, бүйтіп едім» деп  міндет
сінбеген, ішсе де атына сөз кел
тірмей әдемі ішкен, есесіне есеппен 
ішпеген, өнерден басқа өмір жоқ 
деп білген, соншама талантты, жер 
жарар атағы бола тұра қарапайым 
өмір кешудің классикалық үлгісін 
көр сеткен Шәмші жалғыз еді. Шәм
шінің әндері болмаса, дүниенің ди
да рына дақ түсіп, аяулы сезімдер 
әлде қашан жоғалып кететіндей еді». 
Расымен, қарапайымдылықтың үлгі
сін көрсетіп, сезімдер пернесін оята 
білген, әнімен елін тербетіп, әрбір 
жанды өнерге, әнге іңкәр еткен Шәм
шіні ұмыту, оны жақсы көрмеу, ән
дерін айтпау мүмкін емес. 

«Шәмшіге айт,
Тағы да бір таңдандырсын,
Жындандырсын жүректі, 

жандандырсын!
Мәңгі өлмес Махаббатым 

айта жүрер,
Мәңгілік өлмейтұғын 

ән қалдыр сын!» –
деп жырлаған ақын Мұқағали 
Мақатаевтың бір шумақ өлеңіненақ 
Шәмші әндерінің құдіретін сезінуге 
болады.

Сонау ХХ ғасырдың ғұлама жазу
шысы Мұхтар Әуезовтің өзі Шәмші 
саздарын «Ақан, Біржан өнер паз
дығынан кейінгі бір «жыл кел ген
дей жаңалық» сезіндіретін үздік құ
былыс деп жоғары бағалаған еді. 
Жұрт аузында «бүкіл қазақ еліне ән 
салдырған Шәмші» атануының сыры 
да сонда. 

«Сыр сұлуы»
Шәмші әндерінің қайқайсысы 

да айтқан сайын жаңара, жаңғыра 
түседі. Оның әрбір әні тұла бойдың 
толқынын, сол бір кездің сағынышын 
жеткізеді. Сазгердің жазған әр әні – 
жеке бір тарих. Өзіндік мазмұнымен 
ерекшеленетін саздарының шығуы
ның өзі бір бөлек. Сондай шығу 
тарихы өзгеше, Шәмшінің шоқтығы 
биік әндерінің бірі – «Сыр сұлуы» әні. 

Өз дәуірінде қазақ қызының 
әнұранына айналған бұл ән әлі 
күнге дейін тұмардай сақталып, 
сабақтастығын тауып келеді. Шығу 
тарихына көз жүгіртсек, 1964 жылы 
Баян Құтыбаева бастаған Сырдың 
белсенді қыздары бірігіп, күріш 
егуді қолға алып, комсомол жастар 
бригадасын құрады. Қолына қалам 
алып, студент болуға ұмтылатын 
кезде қаламды кетпенге айырбастаған 
сұлулардың бұл еңбегі далаға кет
пейді. Алғашында бригада құрамына 
7 қыз кіреді. Еңбектері жанып, олар 
әр гектардан 52 центнерден өнім 
алады. Бригаданың еңбегі жайлы га
зет беттерінде жарыса түрлі мақала 

жазыла бастайды. Тіпті, облыстық 
конференциялардың бірінде ғарыш
кер Г.Титовтың қолынан марапат 
алу бақыты бұйырады. Бүкілодақтық 
Ха лық шаруашылығы жетістіктері 
көр ме сінің күміс медалін, ақшалай 
сый лықтарға қол жеткізеді. Осыдан 
кейін еңбек бригадасына кіруге тілек 
білдірушілер көбейіп, қыздардың қа
тары толысып, он алтыға жетеді. 

Әннің шығу тарихы турасында 
Шәмшінің досы, ақын Мұхтар Шаха
нов өзінің еңбегінде:

«Бірде Қызылорда облыстық пар
тия комитетінің идеологиялық хат
шысы Қаржау Жарқынбеков біз дің 
үйге телефон соғып, Шәмші екеу
мізді кездесуге шақырды. Шә кең 
ма ған: – Болашақта бүкіл Сыр елі 
ай тып жүрерліктей бір ән жазып 
ала барайық, – деді. Мен қолда
дым. Шәкең бір түннің ішінде 
даяр етті. Бірнеше рет мандолинге 
салып та, ыңылдап та әннің әуенін 
санама сіңірді. Және «рыбасы» деп 
аталатын болашақ өлеңнің буын 
санын көрсетіп те берді... Бірақ 
маған тосын ой келді. Шәкеңе: – Сыр 
өлкесіне бара жатырмыз. Сол елде 
Зейнолла Шүкіров деген ақын бар. 
Осы әннің сөзін соған жаздырайық. 

Шәкең көнді. Қызылордаға бара са
лысымен Зейнолла ағаның үйіне те
лефон соқтым. Шәмшіге жаса ған 
ұсы нысымды өзіне айтып, түсін дір
дім. «Әннің өлеңін жазуға бар кү
шіңізді салыңыз» деп қайрадым. Әнге 
Зейнолла аға «Он алты қыз» деп ат 
қойған екен. Шәкең «Сыр сұлуы» деп 
атады, – дейді ақын.

Осылайша, күрішші қыздарға ар
налған ән туады. Бір қызығы, әннің 
атауын ақын З.Шүкіров «Он алты 
қыз» деп атаса, сазгер «Сыр сұлуы» 
деп атайды. Ал, сол уақыттарда жа
рық көрген «Ленин жолы» газе
тінде қазіргі «Сыр бойында» ән «Кү
рішші қыз» деп аталған. Тіпті, ән 
нотасымен қоса көрсетілген. Мұны ән 
орындаушысы Данагүл Ержанова да 
мақұлдайды.

– Өзің көріп отырғандай, ән ал
ғашында «Күрішші қыз» деп аталды. 

Мен солай орындадым. Кейіннен 
барып «Сыр сұлуы» атауына ие бол
ды, – дейді.

Қалай десек те, ән жүректен 
жүрекке жетіп, Сырдың ғана емес, 
бүкіл қазақ елінің көгінде қалықтады. 

Әнді орындау 
кімге бұйырды?
Ән өмірге келді, оған сай өлеңі 

жазылды. Ән әлеміндегі үштіктің 
бірі орындаушы болса, сазгердің 
алдында нақышына келтіріп орын
дайтын әншіні табу тұрды. Сөйтіп, 
М.Мәметова атындағы қыздар педа
гогикалық училищесі өнерпаз дары
ның  арасында таңдау жүреді. Қолда 
бар деректерге сүйенсек, әнді айтқан 
орындаушылар арасында екі әнші 
қыздың есімі аталады. Бірі – Данагүл 
Ержанова, екіншісі – Зияш Жалиева. 
Мақаланы жазу барысында екеуімен 
де тілдестік.

Мен барамын дегенненақ, Дана
гүл апа қолында бар деректерді 
жиыс тырып отыр екен. Қарсы алған 
бойдан: «Талай рет жазылды, сонда 
да іздеушілер көп. Іздеп келген сайын 
қысыламын. Өнердің ізіне  түспеген 

соң қысылады екенсің», – деп өзінің 
жаймашуақ жайдарлы мінезімен 
қарсы алды.

– Апа, бұл – тарих. Шәмшінің 
жаңа туындысын өзімен бірге алғаш 
болып айту, кез келген адамға 

бұйырмаған, – деп Данагүл апаның 
көңілін көтергендей болдым.

Сарғайған газеттерді парақтай 
отырып, ақын, журналист Әскербек 
Рақым бек ұлының «Данагүл», журна
лист Сәр сенкүл Жаудатбек қызының 
«Қай ран сол, Сыр сұлуы қайдасың?», 
ақын Талайы Досымованың «Сар
ғайған газетте сақталған сыр» және 
«Ле нин жолы» (қазіргі «Сыр бойы») 
газетіне басылған «Композитордың 
жаңа ән дері» деген мақалаларды бір 
сүзіп өттім. Соңғы мақа лада «Жас 
композитор біздің облыста бол ған 
уақытында «Күрішші қыз», «Ал
ғашқы кездесу» атты ән шығарды. 
Бұл әндерді тыңдаушылары жылы 
қабылдады. Сұлу Сыр табиғаты, 
күріш басының сыбдыры, оны өсір
ген еңбеккер қыздардың ұшқыр 
қиялы әннің өн бойынан байқалады. 
Қаладағы қыздар педучилищесінің 
І курс студенті Данагүл Ержанова 
«Күрішші қыз» әнін жақсы орындады. 
Шырқалған ән композитор тарабынан 
қолдау тапты. Осы Данагүлмен құр
былас педучилищенің ІV курс сту
денті Зияш Жалиева да жұртты риза 
етті. «Алғашқы кездесу» атты жаңа 
әннің табиғатына Зияш дауысын 
құйып қойғандай екен» делінген. 
Мақаланың қақ ортасында Данагүл 
Ержанованың «Күрішші қыз» әнін 
Шәмшінің үй ретіп тұрған суреті 
бейнеленген. Суретке көзім түскен 
сәтте ұлы сазгерді көрген кездегі 
әсеріңіз қандай болды? – дедім.

– 1964 жыл. Орта мектептің сегі
зінші сыныбын бітіріп, мұғалімдер 
даярлайтын училищеге оқуға түскен 
кезім. Жасым небәрі  он төртте. 
Бірінші курста оқимын. Күзгі нау
қанның уақыты. Осы кездерде учи
лищеге Зейнолла Шүкіров пен Шәм
ші Қалдаяқов келіп, студент термен 
кездесті. «Сыр сұлуы» әніне орын
даушы іздеп жүргендерін айтты. 
Сонда бірнеше қызды тыңдап, менің 
дауысыма тоқталды. Шәмші Қал
даяқовты бірінші рет көруім. Шағын 
ғана келген ақсары кісі екен. Саусағы 
пиониноның пернесін басқанда көз 
ілестірмейді. Қатарқатар қойған 
орын дықта сырғып жүріп ойнағанда 
тіпті, ерекше тамсаныста болдым. 
Беріліп ойнайды. Бір қызығы, әнді 
түсте бірекі айтқызып көрді де, 
кешке қаладағы А.Тоқмағамбетов 
атындағы мәдениет үйінің сахнасына 
бірден әнді орындауға шығарып 
жіберді. Сөзін жаттап үлгіре алмадым. 
Суретте көріп тұрғаныңдай газетке 
қарап тұрып айттым. Осылайша, 
«Сыр сұлуын» ең бірінші мен сахнаға 
алып шықтым. Мына сары газеттегі 
материал, ондағы сурет маған өте 
ыстық. Себебі, әннің бірінші орын
даушысы екенімді танытатын бір ғана 
естелік, – деді Д.Ержанова.

Данагүл Ержанова мұнан кейін 
оқу бітіргенше сахна төрінен «Сыр 
сұлуын» түсірмей, 1967 жылы үшінші 
курста «Сыр сұлуы» ансамблінің 
құрамына қабылданады. Үлкен сах
наларда әсіресе, Мәскеуде Қазақ
станның он күндігі шарасына қаты
сып, сахна саңлақтарымен бірге өнер 
көрсетті. Бірақ өнер жолына түспеді. 

– Педагогикалық училищені біті
рерде Ұлттық консерваториядан 
бел гілі вокалист Бекен Жылысбаев 
келді. Дауысымды тыңдап, «бізге 
қа был дандың» деп қуантып кетті. 
Бірақ әкеден ерте айырылған соң 
анам бұл ойымды құптамады. Жақын
жуықтармен ойласып көрсе, «қой әртіс 
деген не ол?!» деп бетін қайырыпты. 
Осылайша, «әнші боламын» деген 
арманым алыстай берді, – деді енді 
бір сөзінде.

Дегенмен, оқу бітірсе де, 1968 
жылы Қармақшыда «Сыр ұшқыны» 
атты ансамбль құрылып, сонда қыз
мет ете бастайды. Оған Серік Елеу
сізов, Әсет Бейсеуов сынды өнер 
тарландары жетекшілік еткен екен. 

– Онда екі бөпелі болғанша кон
цертпен іссапарға шықтық. Әрі мек
тепте ұстаздық еттім, – дейді кейіп
керіміз.

Жоғарыда айтып өткендей, ән 
орындаушылары жөнінде екіұдай 
пікір қалыптасқан. Осыған орай Зияш 
Жалиеваға да хабарласып, қандай ән 
орындағанын сұраған болатынбыз.

– Училищеге бір топ адам келіп 
іріктеу жүргізді. Күз айы болатын. 
Сол кезде мені таңдап, «Сыр сұлуы» 
әнін орындап шықтым. Бәрі өз 
уақы тысында екен, – деп қайырды 
әңгімесін. Зияш апа – бүгінде зейнетке 
шыққан ана.

Әнді кім қалай жеткізсе де, әлі күн
ге дейін қазақ қыздарының әнұранын
дай болған ән, ұрпақтанұрпаққа 
жалға сып, өзінің өміршеңдігін дәлел
деуде. Иә, бұл да бір тарих. Ал тарихты 
тара зылау – уақыт еншісіндегі дүние.

ҚАЙТАЛАНБАС ҚАЛДАЯҚОВ
Алты Алашқа әйгілі, қазақ халқының ұлы сазгері Шәмші 

Қалдаяқовтың туғанына биыл 90 жыл. Ән әлемінің падишасы 
болған Шәмшінің әндерін білмейтін, әуеніне ермейтін қазақ 
жоқ шығар?! Қазақ даласын әнімен тербеген Ән-Аға халықтың 
сүйіспеншілігіне бөленіп, көзі тірісінде-ақ аңызға айналды. 
Қазақтың ортасынан шыққан тума талант, үлкен дарын иесі 
атанды.

Шәмшінің шығармашылығы мен ғибратты ғұмыры осы 
уақытқа дейін талай зерттеліп, том-том кітаптарға арқау 
болды. Әлі де талай зерттелері хақ. 

Мейрамгүл ДАУЫЛБАЙҚЫЗЫ,
«Сыр бойы»Sb

Түйін...
Еліміз Тәуелсіздік алғаннан кейін Шәмші шығармашылығы жа ңа қырынан 

таныла бастады. Елбасы Нұрсұлтан Әбішұлы Назарбаев Ш.Қал даяқовтың 
орасан зор еңбегіне үлкен жанашырлық танытып, 1991 жылы «Қазақстанның 
халық ар тисі» құрметті атағын берсе, 2006 жылы ком позитордың «Менің 
Қа зақстаным» шығармасы елдің Ән  ұранына айналып, көгімізде қалық тады. 
Ал, 2010 жылы Шәмші Мем  ле кеттік сыйлықтың лауреаты атан ды. Бұл 
– елдің, халықтың сазгерге берген бағасы, оған деген ыстық ықыласының 
көрінісі.

Бүгінде ән құдіретінің  ерекшелігін танытып кеткен композитордың  
соңында   300-ден астам әні қалды.  Шәм ші  әндері  шын мәнінде  ешқа шан  
құдіреттілігін  жойған емес.  Қа зақ елі барда қазақ даласында шырқала 
бермек. Сондықтан қанша ғасыр өтсе де,  ұрпақпен бірге мәңгі жасай берері 
сөзсіз.  

Жәдігер

Классик жазушының «қазақ 
ортасында Абайдың шығар
маларын сүйіп, сүйсініп оқып, 
ұзатылар кезінде Мүрсейіт, 
Самарбай, Дайырбай сияқты 
көшірушілерге жаздырып алып, 
өздерінің жасау сандығына са
лып алып кеткен бір топ қыз
дарды білеміз», – деген сөз
дері ақын шығармаларының 
қол жазба түрінде де көшіріліп 
та ралғанын айғақтайды. Абай
дың өз ауылының қыздары 
ұзатылғанда өздерінің жасау
л арының ішінде Абайдың 
өлең  дері мен поэмаларының, 
на қыл сөздерінің қолжазба жи
нақтарын ала кететін болған. 
Мысалы, Әсия, Уәсила, Рахила 
сияқты қыздардың сондай қол
жазба жинақтары осы күнге 
дейін сақталған.

Енді Абайдың әдеби мұрасы 
жинақталып, қашан баспа бетін 
көрді деген сауалға келейік. 
Абайтанушылар ұлы ақынның  
өмірі мен шығармалары жайлы 
мәліметтер дүниеден өткеннен 
соң барып қолға алынғанын 
алға тартады. Расында, Абай 
шығармаларының толық жи
нағы тек ақын дүние салғаннан 
кейін ғана жарыққа шығады.  
Жалпы, Абай өлеңді өте ерте, 
12 жасынан бастап шығар ған. 
Оның бұл кезеңдегі шығар
малары бізге жеткен жоқ. Отыз 
бес жасқа келгенде ақын шы
ғармашылыққа қайта ора лады. 
Бірақ, бұл кезеңде де Абай өз 
өлеңдерін жас доста рының 
аты нан таратады. Тек, 1886 
жылы қырық жастан асқан соң 
«Жаз» деген атақты өлеңін 
жазғаннан кейін ғана Абай шы
ғармаларына өз атын қойды. 
Сон дықтан ұлы ақынның шы

ғармаларын жинақтап, бір ізге 
түсіру оңай болған жоқ.   

Ақын өлеңдерін, қара сөз
дерін жинақтап, бастыру ісімен 
інісі Кәкітай мен баласы Тұ
рағұл айналысады. Ақын көзі 
тірісінде өз шығармаларын 
кі тап түрінде жинақтамаған, 
көп шілік өлеңдері ел аузында 

жатталып, ал қолжазба ретінде 
жазылған нұсқалары толық 
сақталмағандықтан, мұрасын 
жи нақтау ісінде көптеген қиын
дық туындаған еді. Сол себепті 
кітап етіп баспадан шығару 
келер ұрпаққа Абай мұрасын 
аманат ретінде қастерлеп жет
кізумен маңызды болды.

«Қазақ ақыны Ибраһим 
Құ нанбай ұғылының өлеңі» 
атты Абай атамыздың алғаш
қы жинағы 1909 жылы Пе тер
бор қаласында Ильяс Бора
ганскийдің баспаханасынан 
ба сылып шықты. Кәкітай мен 
Тұрағұлға ұлы ақынның қол
жазбасын жинақтап, баспаға 
дайындауды тапсырған адам 
Әлихан Бөкейханов еді. Бұл 

туралы абайтанушы, ғалым 
Қайым Мұхаметқанұлының  
1991 жылдың 28 тамызында 
«Се мей таңы» газетінде жарық 
көрген еңбегінде айтылады. 
1905 жылы «Семипалатинский 
листок» басылымында, 1907 
жылы «Записки Семипала тин
ского подотдела ЗападноСи
бирского отдела Русского гео
графического общества» атты 
басылымда Абайдың дүниеден 
өткені жайлы «қазанама» (нек
ролог) жарияланған екен. 
«Бұны істеген адам – Әлихан 
Бө кейханов» деп жазады абай
танушы, ғалым Қайым Мұха
мет қанұлы. 

Абайдың қазасынан (1904 
жыл) кейін туыстары мен 
балалары ақынның мұрасын 
жинастырып, баспаға әзір леу
ге кіріскен. Сөйтіп, Кәкітай  
Ысқақұлы мен ұлы Тұрағұл 

1905 жылы жазға салым 
Абай дың өлеңдерін, қарасөз
дерін жинап, түгендейді. Ұлы 
ақынның мұрасын ел ішінен 
тірнектеп жинап, тап қан
да   рын қағаз бетіне түсіруді 
Мүр  сейіт молдаға тапсы
рады. Ол – Абай ауыл ында 
бала оқытқан, ақынның тап
сы руымен кейінгі жылдары 
өлең дерін жазып алып отырған 
адам. Ескіше құсникөркем 
жазудың хас шебері Мүрсейіт 
молда әдемілеп көшірген өлең
дер саны 5 дәптерге жеткен. 
Жоғарыда атап кеткендей, 
Абай өлеңдеріне сұрау салған 
адамдарға да көшіріп беріп 
отырған. Жалпы Мүрсейіт 
қол  жазбалары халықты ақын 

шы ғармашылығымен таныс
ты ратын негізгі нұсқа болып 
табылады.

Абай өлеңдері баспадан 
жа риялау жұмыстары қалай 
жүргізілгені жайында Әрхам 
Кәкітайұлы өз естелігінде: 
«1906 жылы жаз шығып, киіз үй 
тіккенде Кәкітай қос тіккізіп, 
Мүрсейіт молданы шақыртып 
алып: «Сен мына біз жинаған 
Абай өлеңдерін реттеп жаз», – 
деп оңаша қосқа отырғызады.  
Мүрсейітке қайта көшіртіп, 
бір ай шамасында дайындатып 
алып, Семейге өзі алып кет
ті. Осындай сергелдеңмен 
жү ріп Абайдың бірінші өлең 
жи нағы 1909 жылы, яғни үш 
жылда зорға жарыққа шықты. 
Абайдың өмірбаянын қысқаша 
ғып Кәкітай өзі жазды», – деп 
баяндайды.

Кәкітайдың осы алғашқы 

жинақты шығарудағы еңбегін 
«Абайдың баспаға шығуында 
тарихтық, бірінші зор еңбек 
етуші – Кәкітай дейміз», – деп 
заңғар жазушы М.Әуезов өз 
бағасын береді. 

1909 жылы СанктПетер
бургтағы Ильяс Бораганский  
бас  паханасында басылып шық
қан алғашқы жинақта «Халық 
ту ралы», «Өлең туралы», «Өзі 
туралы», «Ғашықтық тура
лы», «Ой туралы», «Наси хат 
туралы», «Заман дастар ту
ралы»,  «Жаз ғы тұры», «Жаз», 
«Күз», «Қыс», «Аңшы лық ту
ралы» деген атау лармен өлең
дері, «Переводтар» атауы мен 
41 аударма өлеңі, «Әңгіме 
Мас ғұт», «Ескендір әңгімесі» 
дастандары және кітап соңында 
Кәкітай жазған Абайдың өмір
баяны мен фо тосуреті берілген. 
Жалпы жи нақта 145 өлең, 2 
дастан басылған. 

Абай мұрасының адамзат 
өркениеті тарихындағы теле
гей теңіз, теңдесі жоқ қадір
қасиетіне Алаш көсемі Әлихан 
Бөкейханов «Абай кітабына» 
атты өлеңінде: 

Күніне жүз оқысаң 
жалықпайсың,

Көз талды, шаршадым деп 
талықпайсың,

Бір сөзін бір сөзінен 
артық көріп,

Құмақ боп қайтақайта 
анықтайсың, – деп зор баға 
береді. Алаштың асылы Әли
ханнан кейін де Абайдың кі
табын оқыған қазақтың ақын
шайырлары қаншама арнау 
өлеңдер жазды. Мәселен, Мағ
жан Жұмабаев «Атақты ақын, 
сөзі алтын хакім Абайға» деген 
жырын арнады. Олардың қа
та рында Сыр сүлейлері Тұр
мағамбет Ізтілеуұлы, Шо
раяқ  тың Омары және ақын 
Нұр  туған Кенжеғұлұлының 
бол   ғанын мақтанышпен айта
мыз.

Ақынның туған топырағы 
Семейдегі Абайдың «Жиде
байБөрілі» мемлекеттік тари 
хиөлкетану және әдебиме
мориалдық  қорықмузейі нің 
бас қор сақтаушысы М.Аблам
бае ваның айтуынша,  Абай 
музейі қорында Мүрсейіт кө
шірген Абай өлеңдері жа зыл
ған дәптердің фотокө шір месі, 
1909 жылы жарық көр ген кітап 
және оның фотокө шірмесі 
сақ талған. Сонымен бірге 
Абай шығармаларының 1909 
жыл ы араб әрпімен басыл
ған нұсқасының аудар масын 
жасаған Ахат Шәкәрім ұлы
ның және Тауфиқ До саев тың 
(Шә кәрімнің жиені) қолжаз
балары, жинақтың фак симиль
ді басылымы бар.  

Ұзақ жылдар бойы ұлы 
ақын мұрасын жанжақты на
сихаттап отырған Абайдың 
«ЖидебайБөрілі» мемлекеттік 
қорықмузейінің көшпелі көр
месінің Қызылорда қаласында 
болуы Абай тақырыбын зерт
теушілер мен қарапайым кө
рермендер үшін есте қалар 
оқиға болғаны анық.

   
Д.АЙБОЛАТҰЛЫ

Қазақтың ұлы ақыны 
Абай Құнанбайұлының 
шығармалары баспа бетін 
көрмей тұрған кезде-

ақ дала жастарының арасында белгілі болғанын 
кезінде М.Әуезов атап өткен еді. Шындығында 
көптеген жиындарда, ойын-тойда, қыз ұзатып, келін 
түсіргенде жыршылар мен ақындар Абай өлеңін 
айтатын болған. Осылайша,  ұлы ақын өлеңдері 
Абайдың көзі тірісінде халық арасында жатталып, 
кеңінен таралып, ауыз әдебиетінің жауһарына 
айналып үлгерген.  

АБАЙДЫҢ АЛҒАШҚЫ КІТАБЫ 

Кітап – 
қымбат қазына
Алғашқы көрген жәдігерміз 

–  1933 жылы М.Әуезовтің 
басшылығымен Қызылорда 
қа  ласында жарыққа шыққан 
ақын ның кітаптары. Бұл кі
таптарда ақынның бұған де
йін Орынбор, Қазан қала
ла  рында жарық көрген 
шы  ғар  малары жаңартылып 
ба   сылған. Әлбетте, бұдан сол 
ке  зеңнің өзінде Абай шы
ғар   машылығына деген сұра
ныс тың жоғары екенін аңға
ра мыз. Иә, сол отызқырық 
жас тың арасында дүние та ны
мы бөлек ақын өзінің адам
гер  шілік, гуманистік, қоғам
дық, эстетикалық бағыт тағы 
із деністерін әлем ойшыл дары
ның танымымен ұласты рып, 
жалпы адамзаттық идеяларға 
жол таба білген. Сондайақ, 
ол халық даналығының күллі 
қадірқасиетін бойына сіңіре 
отырып, қазақ поэзиясын жаңа  
биікке алып шықты. 

Абай 40 жасынан бастап 
ақындыққа біржола бет бұ
рады. Өлеңдері ел ішіне ауыз
ша және қолжазба тү рін де 
тарайды. Ақынның тұң ғыш 
өлеңдер жинағы өзі қай тыс 
бол ғаннан кейін, інісі Кә кі

тай, баласы Тұрағұлдың ең
бегімен 1909 жылы СанктПе
тербургта басылып шыққан. 
«Қазақ ақыны Ибраһим Құ нан
байұлының өлеңі». Бас тырған: 
Кәкітай, Тұрағұл Құнан бай
ұлдары» деген тақырыппен 
СанктПетербург қаласында 
жарық көріп, барлық данасы 
Семейге Кәкітайдың атына жі
беріледі. Осы жинаққа Абай
дың тұңғыш өмірбаяны, 145 
өлеңі мен 2 поэмасы енгізіліп, 
фотосуреті берілген. Сондай
ақ, Абай өлеңдері 1909 жылдан 
бастап өзге тілдерге аударыла 
бастайды. Бүгінде ақынның 
1922 жылы Ташкент және Қа
зан қалаларында шыққан өлең
дер жинағы, 1934, 1939, 1948, 
1945, 1954, 1957 жылдары жа
рық көрген жинақтары музейде 
сақталған.

Күміс ер, 
кісе белдік...
Көрмеде Абайдың күмістел

ген ері мен кісе белдігі өзгеше 
әсер сыйлайды. Он бес жасында 
отау иесі атанып, жиырмаға 
жетпейақ әкесі Құнанбайдың 
қасында жүріп, ел ішіндегі дау
дамайды шешуге атсалысқан 
ақылды Абайдың, Тоғжандай 
сұлуға ғашық болып, қосыла 

алмай шерменде күйге түскен 
бозбала Абайдың, одан соң 
кемелденіп, толысқан ел ағасы 
Абайдың, қазақ сөз өнеріне 
құнды қолтаңбасын қалдырып, 
әлем әдебиетіне қалам тартқан 
ғұлама Абайдың келбеті көз 
алдыңнан көлбеп өтеді. 

Шәкірті Әлмағанбет му
зей ге табыстаған Абайдың 
дом бырасы, ақынның өзі ұс
таған, музейге де өз қолымен 
тапсырған аса таяғы, ас ішкен 
ағаш табағы да ерекше құнды 
жәдігерлер. 

Абай ақын тоғызқұмалақ 
ойы нын жақсы көрген екен. 
Сон дайақ, жылдам ойлап, 
есеп теу қызметін дамытатын 
осы ойынды балаларына үйре
теді. Көрмедегі ақынның өзі 
ұстаған тоғызқұмалақ тақ тасы 
да көзге  ыстық.

Киелі 
Жидебай жері 
Абай есімімен тығыз байла

нысты киелі орындардың бірі 
– Жидебай. Көрмеде осынау 
киелі мекен жайлы кеңірек біле 
түстік. 

Жидебай қорықалқабы Се
мей қаласынан 178 шақырым 
жерде, Абай ауданында орна
ласқан екен. Оңтүстігінде – 
Шың ғыс, батысынан Қы дыр 
жоталары мен Шұнай, сол
түстігінен Өртең, оған жалғас 
шығысынан Орда, алыстан 

Архат тау сілемдері көзге ша
лынатын көрікті мекен. Шы
ғыстан Қарауыл өзені бой
лай келіп, мал жайылатын 
кө галды қорық алқабы болған. 
Өскенбай, Құнанбай әулет
тері қоныстанғанға дейін бұл 
араны Жидебай есімді кісі 
ме кендегендіктен, солай ата
лып қалған. Бұл мекенді Құ
нанбай әулеті 1840 жылдан 
қоныс қылған, Оспан отау кө
тергенде, қыстауды еншісіне 
қалдырып, Ақшоқы бауырына 
қоныс аударады. Ал 1894 жыл
дан қорық және қыстау үйді  
Абай қоныс еткен. Ақынның 
шығармашылығы ерекше қар
қын алған кезі осы уақыт бол
ған деседі.

Иә, Абайдың өмірін то лық 
білу алдымен ақынды ту дыр

ған дәуір, тарихи орта, сол 
замандағы саясиәкімшілік 
құ рылыммен танысуға жете
лей ді. Көрмедегі тарихи құ
жат тар, құңды деректер мен 
фотосуреттер Абай өмір сүр
ген заман тынысымен таныс
тырады. 

Абайдың балалық шағы 
ХІХ ғасырдың екінші жар
ты сында өтті. Бұл кезде пат
шалық отарлау саясаты қар
қынды жүріп жатты. Қазақ 
елін отарлау ең алдымен ежел
ден қалыптасқан билеу жүйе
сіне реформа жасаудан бас
талады. Архив деректеріне 
сүйенсек, ақынның 19 жылға 
жуық ел билеу жұмысымен 
айналысқаны белгілі. Оның 
ішінде 12 жыл болысупра ви
тель болса, алты жыл шарт ты 

би болып сайланады. Абай
дың болыстық қызметіне қа
тыс ты деректің бірі – 1875 
жылы ҚоңырКөкше болысы 
жайында облыстық санақ ме
кемесіне берген есебінің кө
шірмесі. Есепте бо лыстықтағы 
адамдардың, малдың, қыстау
лардың саны толық көрсетіледі.

Ал 1878 жылы Семей қала
сында халықтың тұрмыссал
тын, шаруашылық жағдайын, 
табиғатын зерттейтін ғылыми 
орталық – Санақ комитеті 
құрылады. Оның жанынан 1883 
жылы өлкетану музейі мен 
орталық кітапхана ашылады. 
Е.Михаэлистің ұсынысымен, 
Абай 1886 жылы Санақ коми

тетіне толық мүше болып 
сай ланады. Сонымен бірге, 
18831884 жылдары Абайды, 
балалары Ақылбай мен Ма
ғауияны  «Елге бастауыш бі
лім беру қоғамына» мүше етіп 
қабылдайды. Көрме экспо зи
ция сында осы аталған Санақ 
комитетінің 1899 жылғы есе бі, 
Бастауыш білім беру қо ғамы 
мүшелерінің жарнасы көр
сетілген құжат қойылған.

Көрмеде Құнанбайдың 
ана сы, Абайдың әжесі, абыз 
қария Зере әжеміз жайлы жә
не ақынның анасы, ақылды 
да парасатты Ұлжан ана жай
лы, олардың шыққан тегі 
туралы деректер бар. Жалпы 
Өскенбайдан тараған ұрпақтың 
шежіресі сақталған.

АҚЫННЫҢ АЛАҚАНЫ ТИГЕН 
АСЫЛ БҰЙЫМДАР

Биыл дүниеге келгеніне 175 жыл толып 
отырған қазақ халқының ұлы ақыны, 
ғұлама ойшыл, ағартушы, аудармашы Абай 
Құнанбайұлының өмірі мен шығармашылығын 
терең тануға әлемдік деңгейде көңіл бөлініп 
отыр. Осы орайда ұлы ақынның туған топырағы 
– Семей өңіріндегі Абайдың «Жидебай-Бөрілі» 
мемлекеттік тарихи-өлкетану және әдеби- 
мемориалдық қорық-музейінің көшпелі көрмесі 
жыл басында Сыр елінде болған еді. Тарихы 
ерек, танымы бөлек рухани дүниелерді көзбен 
көріп, ұлылықтың ұшқынын көңілмен түйсінуге 
асықтық. «Абай дана, Абай дара қазақта» 
тақырыбын дағы көрмеде ақын өмірінен сыр 
шертетін қолжазбалар, кітаптар, тұрмыстық 
бұйымдар қойылған. Ғасырлар жүгін арқалап 
жеткен бағасы биік құндылықтар түпсіз 
тұңғиығына еріксіз тартып әкетеді. Біз сол 
көрмеден тағы бірер сөз ұсынсақ.

Ғазиза ӘБІЛДА,
«Сыр бойы»Sb

«Енді қызықты дерекке тоқталайық. Абай атамыздың 
шығармаларының толық жинағы жеке кітап болып 1933 жылы 
Қызылорда қаласындағы «Қазақстан» баспасынан басылып 
шыққан. – Осы жинаққа дейінгі Абай шығармаларының үш 
басылымы (1909 жылы Санкт-Петербург, 1922 жылы Ташкент және 
Қазан) қазақ жерінен тыс баспаханаларда жарық көрді. Сондықтан 
да Абай шығармаларының 1933 жылғы басылымы қазақтың 
өз жерінде, өз баспаханасынан алғаш шыққан бірінші Абайдың 
кітабы ретінде тарихта алар орны бөлек. Мұхтар Әуезов баспаға 
дайындаған  толық жинақтың қазақ әдебиетінің тарихында баға 
жетпес басылым болып қалатыны сөзсіз. Өйткені, абайтанушылар 
бұл басылымды ең толық түпнұсқа ретінде танып, үлгі алады, – 
дейді Абай қорық-мұражайының жетекші ғылыми қызметкері, қор 
бөлімінің меңгерушісі М.Қайрамбаева. 

Қызылордада каратэ-
додан онлайн жүйеде облыс 
біріншілігі мәресіне жетті. 
Жарыс ката бағдарламасы 
бойынша өткізілді.

Онда 10-11 жəне 12-13 жас аралығын-
дағы 50-ден астам спортшы ұлдар мен 
қыздар бəсекеге түсті. Облыстық дене 
шынықтыру жəне спорт басқармасының 
ұйымдастыруымен өткен бəсеке карантин 
кезінде спортшылардың уақытын тиімді 
өткізіп, спортқа деген ынтасын арттыруға 
бағытталды. 

Біріншілікте 10-11 жастағы ұлдар 
арасында Нұралы Бақытжан жеңімпаз 

атанды. Ал Хафиз Абдуллаев, Айбар Қа-
жы мұқан мен Даниял Маратов жүлделі 
орын дарды өзара бөлісті. Қыздар арасында 
Нұрай Самратқа тең келетін ешкім болған 
жоқ. Одан кейінгі орындарға Айым Алда-
берген, Инабат  Мырзабаева мен Назерке 
Кенжебай ие болды.

Сондай-ақ, 12-13 жастағы ұлдарда 
Дінмұхаммед Исмайлов алтын, Сұңғат 
Жəнібек күміс алса, Зиявиддин Бахадиров 
пен Вадим Пак қола жүлдегер атанды. 
Бұл жастағы қыздар арасында Əлия 
Арыстанбек бірінші орынды жеңіп алса, 
қалған жүлделерге Мунира Ерболқызы, 
Гүлжайна Адилова мен Айымжан Нұрғали 
қол жеткізді.

Сыр өңірінде қазір 243 мың-
нан астам адам дене шынықтыру 
жəне спортпен тұрақты түрде шұ-
ғылданады. Бұл облыс тұрғын-
дарының 30,2 пайызын құрайды. 
Айта кетерлігі, 138 елді мекенде 
282 спорт нұсқаушысы қызмет 
атқарып, ауылдағы ағайынның 
салауатты өмір салтын серік етуіне 
қолайлы жағдай туғызып отыр.  

– Тағы бір айта кетерлігі, өңір-
де балалар мен жасөспірімдер 
та рапынан спортқа ерекше қы-
зы  ғушылық байқалады. Бүгін-
де 7-18 жас аралығындағы 27 
мыңнан астам өрен спорт мек-
теп тері мен клубтарында ше-
берлігін шыңдап жүр. Ауылдық 
жерлерде бұл бағытта оңды іс-
тер атқарылып келеді. Облыс ор-
талығы мен барлық аудандағы 
дене шынықтыру-сауықтыру клуб-
тарында 13 мыңнан астам адам 
сергектікті серік етуге мүмкіндік 
алды. Соңғы жылдарда облыста 

байдарка жəне каноэ есу спорты 
ерекше қарқынмен дамып келеді. 
Жастар дүниежүзілік түрлі до-
даларда алдыңғы лектен көрініп 
жүр. Қазір облыс орталығында 
байдарка жəне каноэ есу базасының 
құрылысы жүріп жатыр. Бұл орын 
жастардың қызығушылығын арт-
тыра түсері сөзсіз. Оған қоса Қы-
зылорда қаласы мен  аудандарда 
жаттығу жəне стритбол алаңдары 
салынуда. Сондай-ақ, бірқатар ау-
дандарда спорт ғимараттарына 
жөндеу жасалуда, – деді облыстық 
дене шынықтыру жəне спорт бас-
қармасының басшысы Жақсылық 
Оспанов.   

Басқарма басшысы облыс ор-
талығында орналасқан Жалаң-
төс баһадүр атындағы олим-
пиа   далық резервтің облыс тық 
ма  мандандырылған мектеп-интер-
нат-колледжінің материалдық-
тех никалық базасын жақсартуға 
назар аударылып отырғанын атап 

өтті. Мұнда футбол, волейбол 
жəне баскетбол алаңдарын күрделі 
жөндеу жұмыстары қолға алынды. 
Бұл онда тəлім алып жүрген 240 
баланың өз деңгейінде дайындық 
жүргізуіне үлкен мүмкіндік. 

Қазір Сыр өңірінде фут бол 
да ерекше қарқынмен да мып 
келеді. Облыстың бас коман-
дасы – «Қайсар» биыл еуро-
кубокта ел намысын қорғаса, 
олар дың ізбасары ретінде жас 
жет кін шектердің тəжірибесі 
мен шеберлігін арттыруға баса 
назар аударуымыз тиіс. Осы 
орайда Қызылорда қаласы мен 
аудандарда стадиондарды жөн-
деу мəселесіне ерекше назар 
аудары лып отыр. Атап айтқанда, 
№6 облыстық олимпиадалық ре-
зерв тің мамандандырылған ба-
лалар-жасөспірімдер мектебі 
тең гері міндегі  стадион қайта жаң-
ғыр тылып жатса, Жаңақорған кен-
тінде де стадионға қайта жаңғырту 
жұмыстары жүргізілуде.

Жалпы, кейінгі кезеңде Сыр 
өңірінде халықтың спорттық ны-
сандарға қолжетімділігін арт ты-
руға ерекше назар аударылып 
отыр. Осы мақсатта мемлекеттік-
жекешелік əріптестік негізде 5 дене 
шынықтыру кешенін пайдалануға 
беру бағытында тиісті жұмыстар 
қолға алынған. Сондай-ақ, бұдан 
бұрын елдің игілігіне айналған 

«Нұрсəт» теннис орталығының ау-
қымы кеңейеді. Қазір онда 4 жабық 
теннис кортының құрылысы 
жүргізілуде, ол жыл соңына дейін 
іске қосылмақ.

– Қазіргі қалыптасқан ахуал-
ға байланысты көптеген ірі жа-
рыстар кейінге шегерілді. Олар-
дың қатарында биылғы жылға 
жоспарланған Токио Олимпиадасы 
да бар. Айтулы аламан келесі 
жылға қалдырылды. Облыс спорт-
шылары бүгінге дейін екі жол-
дамаға қол жеткізіп үлгерді. Атап 
айтқанда, бокстан Қамшыбек 
Қоң қабаев, еркін күрестен Дəулет 
Ниязбеков алдағы дүбірлі додада 
ел намысын қорғайды. Алда əлі 
де іріктеу бəсекелері болады. 
Жолдама саны толыға түседі де-
ген ойдамын. Спортшылар күні 
қарсаңында барша  əріптестерімізді 
мерейлі мерекемен құттықтаймын. 
Еңбектеріне жеміс, дендеріне 
саулық тілеймін, – дейді басқарма 
басшысы.

Қатерлі індет басталғанға дейін 
облыс аумағында бірқатар ірі 
жарыстар болды. Ауыр атлетика, 
гандбол жəне ұлттық жекпе-жектен 
өткен Қазақстан чемпионаты мен 
кубогында еліміздің барлық өңі-
рінен келген сайыскерлер тартысқа 
түсті. Оған қоса 2 халықаралық, 5 
республикалық турнир, 8 облыстық 
біріншілік жалауын көтерді.

Жарыс жолына қазақстандық Рахат Бекбо-
лат шыққанда да оның бапкерлері мен жанкү-
йерлер демін ішіне тартқаны жасырын емес. 
Сыр топырағында дүниеге келген өрен де 
ішкі толқынысын сыртқа білдіре қойған жоқ. 
Жарыс алаңына беттеп келеді. Зілтемір қо-
йылған орынға жақындай түсті. Енді өзіне 
сенімді болуы тиіс... 

Бұған дейін де талай жарыста топ жарып 
үлгерген талантты ұлан бұл жолы да сыр 
білдіре қоймады. Алдын ала тапсырыс бер-
ген салмақты бағындырып өзіне тілеулес 
тəмам жұртты үлкен қуанышқа кенелтті. Қос-
сайыстың қорытындысымен 356 келі салмақты 
еншісіне жазған қызылордалық ауыр атлет 
жеңіс тұғырына көтерілді. Бұл əлемдік рекорд 
есебінде тіркелді. Ол өзінен кейінгі орынға ие 
болған қарсыласынан 14 келіге алға шығып 
кетті.

Аталған додада оған ирандық спортшы 
басты қарсыластың бірі болды. Серпуде ол 
154 келіні бағындырған еді. Оған Рахат сыр 
алдыра қойған жоқ. Сыр саңлағы 158 келі 
зілтемірді төбесіне көтергенде жанкүйерлер 
қошеметін білдіріп жатты. 

Талай таланттың шеберлігін безбенге тарта 
білген білікті бапкерлер Рахаттың қабілетіне 
жоғары бағасын беріп, болашағынан зор үміт 
күттіретін спортшы ретінде санады. Жарыста 
Азияның үздік спортшысы атағы берілді. 
Осылайша ол сарықұрлықта қос дүркін 
чемпион атанды. 

Айта кету қажет, соңғы ширек ғасырда 
Қызылорда ауыр атлетикасы өте қарқынды 
дамып келе жатқаны белгілі. Əлемдік 
жарыстардан олжалы оралған оғлан Илья 
Ильиннің есімі бүгінде алтын əріппен жазылып 
қалғаны белгілі. 2004 жылы Қызылорда 
қаласында дүниеге келген Рахат даңқы дүйім 
елге жайылған дарабоздың жеңісті жолын 
жақсы біледі. Өзі де талай мəрте теледидар 
арқылы тамашалаған еді. Ильяның өзіне деген 
сенімділігі тəнті ететін. 

Ауыр атлетика əліппесін алғаш ашқан 
жылдарда алдына зор мақсат қойды. Бапкерлер 
де Рахаттың талантын байқап, оған ақыл-
кеңесін беріп жүрді. Оған Арман Əбдіреев пен 
Нұржан Смаханов сынды білікті мамандар 
тəлімін берді. Олар ағалар ақылына үнемі 
құлақ түретін. Өзінің беделді бəсекелерде топ 
жаруын ұстаздарының үлкен еңбегінің жемісі 
деп біледі.

Рахат елімізде төрт мəрте Қазақстан чем-
пионы атанып үлгерді. Жастығына қарамастан 
еліміздің спорт шебері болды. Жастар ара-
сында ұлттық құраманың мүшелігіне қабыл-
данды. Тағы бір айта кетерлігі, ол 2018 жылы 
23 жасқа дейінгі жастар арасында да бағын 
сынап үлгерді. Бұл кезде небəрі 14 жаста 
болатын. Нəтижесі жаман емес. Қола жүлдеге 
қол созды. Ал сол жылы Орал қаласында өткен 
17 жасқа дейінгі жасөспірімдер арасындағы 
жеке командалық чемпионатта алтыннан алқа 
тағып қайтты. Осылайша жас ұланның жеңісті 
жолы жалғасын таба берді.

Білікті бапкерлер былтыр АҚШ-тың 
Лас-Вегас қаласында өткен жасөспірімдер 
арасындағы əлем чемпионатына алып барған 
еді. Тартысты бəсекеде ел намысын əрдайым 
абыроймен қорғап жүрген хас саңлақ бұл 
жолы да жанкүйер сенімін сақтай білді. Елге 
əлем чемпионы атағымен оралды.  

Осылайша Сыр топырағында тағы бір 
талант өсіп келеді. Рахаттың жеңісті жолы 
жалғаса берсін демекпіз.

АУЫР АТЛЕТИКА

2020 жылдың ақпан айы. 
Ауыр атлетикадан жасөспірімдер 
арасындағы Азия чемпионаты. 
Өзбекстан астанасы – Ташкент 
төріндегі тартысты бәсеке. 
Сарықұрлықтың саңлақтары бас 
жүлдені сарапқа салып жатыр. Анау-
мынау алыпқа алдыра қоймайтын 
зілтемір әрбір қатысушыға 
бағынатын түрі жоқ. Кейбірінің оны 
орнынан қозғауға шамасы да келер 
емес. 

Жаңа жұлдыз 
жарқырап 
келеді

СЕРГЕКТІК – СЕНІМ ТІРЕГІ
Осыдан төрт-бес жылдай бұрын салауатты өмір 

салтын ұстанған азаматтар қатарын ел халқының 30 
пайызына жеткізу алға қойылған еді. Алғашқыда ол 
қиын сияқты көрінген. Несін жасырамыз, сол уақытта 
олардың қатары 15-20 пайыздан аспайтын. Содан бергі 
уақытта бұл бағытта нақты жұмыстар жүзеге асты. 
Облыс, аудан орталықтарын былай қойғанның өзінде 
ауылда да елді сергектікке шақырған еңселі спорт 
кешендері бой түзеді. 

ФУТБОЛ

«ҚАЙСАР»: 
31 тамызда жеребе тартылады 

– Былтыр «Қайсар» жігерлі 
ойы нымен жанкүйер көзіне түс-
кені белгілі. Нəтижесін білесіз. 
Қазақстан кубогын жиырма жыл-
дан кейін төбемізге көтердік, – де-
ді «Қайсардың» директоры Серік 
Досманбетов. – Бұл бізге еуро-
кубокта бақ сынауға жол ашты. 
Түсенгеніміз, жауапкершілік жүгі 
үлкен.  Сондықтан жаңа маусымға 
дайындыққа баса назар аудардық. 
Жаңа ойыншыларды қатарға қос-
тық. Оны жанкүйерлер жақсы 
біледі. Десе де, əлемді жайлаған 
коронавирус індетіне байланысты 
елімізде əзірге футбол біріншілігі 
тоқтап тұр. Алдағы күндері қайта 
жалғасын табады деген сенімдеміз. 
Ал 17 қыркүйекте командамыз Еу-
ропа лигасының екінші іріктеу 
кезеңінде тұсаукесер ойынын өт-
кі зеді. Бұл біз үшін тарихи күн 
ретінде сақталатыны сөзсіз. Тағы 
бір айта кетерлігі, биыл атал-
ған доп додасында жарыстың ке-
лесі сатысына берілетін жолдама 
тағдыры бір ғана ойын нəтиже-
сі мен анықталады. Ендеше, сол 
кез десуде «Қайсар» барын салып, 
жан күйер сенімінен шығуға ты ры-
сады. 

Оның айтуынша, команда Ал-
маты қаласында оқу-жаттығу 
жиы нын өткізуде. Футбол – үнемі 
да йындықты қажет ететін ойын. 
Əрбір футболшы үнемі бабында 
болуы тиіс. «Қайсар» 21 шілдеден 
бастап Шымкент қаласына атта-
нып кетті. Онда «Биік» сауық-
тыру кешенінде дайындық ба-

ры сы пысықталды. Күніне екі 
мəр  те жаттығу жұмыстары жүргі-
зіл ді. Олимпиадалық комитет тің 
рұқса тымен карантин режи  мі-
нің талап тарын сақтай оты рып, 
атал ған базада жаттығу жүргі-
зуге болады. Онда карантин ре-
жимін сақтауға қолайлы жағдай 
бар. Өйткені, жатын орын мен 
жаттығу жүргізетін алаң бір жер-
де шоғырланған. Ол футбол шы-
лардың денсаулығы үшін тиім ді. 
Мамандар мұнда таңертең ойын-
шылардың физикалық бағыттағы 
жағдайын назарға алса, кешкісін 
тактикалық жаттығуға мəн берілді. 
Жергілікті ұжымның бірімен 
жолдастық кездесу өткізілді.

– Əзірлік барысына көңіліміз 
толады. Ойыншылардың физика-
лық жағдайы да жаман емес. Бап-
керлер олардың өз бабында бо-
луын қалт жібермей қадағалап 
отыр. Десе де, əрбір кездесудің 
ма ңызы зор деп айта аламын. Ол 
фут болшының шеберлігін арт ты-
ра түседі. Тəжірибесі де мо лая-
ды. Сондықтан доп дода сы ның 
қайта жалғасуын бəріміз де асыға 
күтіп жүрміз.  Еліміз дегі ахуалға 
байланысты барлық өңірде 
спорт  шылардың алаңда жат ты ғу 
өткізуіне тыйым са лын ғаны бел-
гілі. Сол себепті фе де рация та ра-
пынан қойылып отыр ған та лап 
бар. Сондай-ақ, Қа зақстан фут-
бол кəсіпқой лигасы елі міздегі 
кеселге байланысты күр делі жағ-
дайды ескере отырып, бірін ші-
лікті Алматы немесе Шымкент 

қа ла ла рының бірінде өткізуді жос-
парлауда, – деді команда ди рек-
торы. 

Еурокубок пен доп додасы 
алдында команда құрамы жаңа 
ойыншылармен толықты. Бұдан 
бұрын «Ертіс» командасының на-
мысын қорғаған қақпашы Алек-
сандр Заруцкий енді қызыл ор да-
лық клубта доп тебеді. Жер гілікті 
футболдың түлегі, ша буылшы Ел-
жас Алтынбеков екі жылдай «Же-
тісу» сапында ойнап, өз клубына 
қайта оралды. Елор далық «Астана» 
құрамынан қорғаушы Дінмұхамед 
Кашкен келді. Жанкүйер есінде 
болса, ол Испанияның «Атлетико 
Мадрид» клубында тəлім алып, 
жастар тобында тəжірибе жинап 
қайтты. Ал Ақтаудың «Каспий» 
клу бынан сербиялық тəжірибелі 
жартылай қорғаушы Александр 
Ста нисавлевич келді. 

– Жартығасырлық шежіресі 
тасқа басылған «Қайсардың» жо-
ғары жетістігінің бірі ретінде ба-
ғаланған Еуропа лигасын өзгелер 
секілді біз де асыға тосып жүрген 
жайымыз бар. Швейцарияның 
Ньон қаласында 31 тамызда бе-
дел ді бəсекенің екінші сатысы бо-
йынша жеребе тартылады. Бізге 
қай командалар қарсылас атануы 
мүмкін? Қарсыластың осалы жоқ. 
Жарысты екінші сатысынан бас-
тайтын командалар сапында тə-
жі рибелі ұжымдар бар. Атап 
айт қанда, олардың қатарында 
Ита лия ның «Милан», Англияның 
«Тот тен хэм», Германияның «Во-
льф сбург», Испанияның «Гра-
нада», Шотландияның «Глазго 
Ре йн джерс», Ресейдің «Ростов» 
се кілді  белгілі ұжымдары бар, – 
де ді Серік Құттыбайұлы бізбен 
əңгі месінде.

Қандай кедергі де футболға 
тос қауыл бола алмайды. Қазір 
жанкүйерлер теледидар арқылы 
түрлі ойындарды тамашалауға 
мүм кіндік алды. Жылма-жыл көп-
шілік еурокубок бəсекесін асыға 
күтеді. Биыл да солай жалғасып 
келеді. Бұрынғы жылдарда қы-
зылордалықтар еліміздің өзге 
клубтарына қолдау білдірсе, енді 
өзіміздің командаға жанашырлық 
танытуына мүмкіндігі бар. 

 «Қайсар» ойыншылары қай 
клубпен кездескенді қалайды? 
Мə селен, қақпашы Марсель Ис-
ламқұлов Германияның «Во-
льфс бургымен» кездесуді қаласа, 
қор  ғаушы Елдос Ахметов Арме-
нияның «Алашкерт» жəне Украи-
наның «Колос» клубта рымен ше-
берлік байқассақ, жарыстың келесі 
сатысына өту мүмкіндігі жоғары 
болатынын айтады. Ал қорғаушы 
Ілияс Əмірсейітов «Алашкерт» 
клубы біз үшін оңтайлы қарсылас 
екенін атап өтсе, хорватиялық 
қорғаушы Иван Граф өз елінің 
«Хайдук» командасымен жасыл 
алаң төрінде тартысқа түскенін 
қалайтынын жеткізді. Жартылай 
қорғаушы Асхат Тағыберген қай-
сысымен кездессе де, ел сенімін 
ақтау үшін аянып қалмайтыны 
жөнінде ойын білдірді. Тағы бір 
футболшымыз Думан Нəрзілдаев 
«Италияның «Миланымен» жасыл 
алаң төрінде шеберлік байқассақ» 
дейді.

Қамшыбек 
кәсіпқой 
бокста да 
бақ 
сынамақ

Бокстан Қазақстан 
ұлттық құрамасының 
капитаны Қамшыбек 
Қоңқабаев кәсіпқой 
бокста да бақ сынайды. 
Бұл жөнінде MTK Ka-
zakhstan менеджерлік 
компаниясының Ins-
tagram парақшасында 
хабар ланды. 

Қызылордалық был-
ғары қолғап шебері былтыр 
Токио Олимпиадасына 91 келі 
салмақта жолдама жеңіп алған 
болатын. Сондықтан Қамшы-
бектің күншығыс еліндегі 
беделді бəсекеде бақ сынау 
мүмкіндігі сақталады. 

Қамшыбек кəсіпқой бокста 
тұңғыш мəрте шаршы алаңға 
шығады. Алғашқы жекпе-жегі 
23 тамызда Алматы қаласында 
болады деп жоспарланып 
отыр. Бұл сайыста одан бөлек 
қызылордалық тағы бір спорт-
шы Тұрсынбай Құлахмет пен 
Ақмола облысының өкілі Тал-
ғат Шəйкен де кəсіпқой бокста 
тұсаукесер ойынын өткізеді.  

Қамшыбек Қоңқабаев 1991 
жылы 18 қарашада Қызылорда 
қаласында дүниеге келген. Ол 
– Қазақстанның бірнеше дүркін 
чемпионы. Əлем (2017, 2019) 
жəне Азия чемпионаттарында 
(2017, 2019) екі мəрте күміс 
жүлдегер атанды.

Биыл «Қайсар» өз тарихында тұңғыш рет еурокубок 
бәсекесінде бақ сынайды. Аталған доп додасы әлемде 
жоғары бағаланады. Онда кәріқұрлықтың беткеұстар 
клубтары жасыл алаң төрінде шеберлік байқасады. 
Әрбір мемлекеттің үкілеп қосқан үздіктері қатарында 
өзіміздің «Қайсарды» да көру – біз үшін үлкен мақтаныш. 
Десе де, дүние жүзінде қалыптасқан күрделі жағдайға 
байланысты елімізде доп додасы әзірге тоқтап тұр. 
Командалар ел біріншілігінің қайта жалғасқанын күтіп, 
оған дайындығын тоқтатқан емес. Қызылордалық клуб 
та алдағы бәсекелерге әзірлігін тұрақты түрде жүргізіп 
келеді.

Облыс біріншілігі өтті

Бетті дайындаған Әділжан ҮМБЕТ, «Сыр бойы» 

Жаны 
жомарттың 
алақаны ашық 

Қазіргі таңдағы бүкіл 
әлемді жаулап отырған 
пандемияға қарамастан, 
елімізде көмек қолын қажет 
етіп жатқан жандарға барын-
ша жәрдемдесіп жүргендер 
қатары көбейіп келе жатқаны 
көңіл қуантады. 

«Жақсының жақсылығын айт, нұры 
тасысын» демекші, солардың арасында 
Шиелі ауданының бірқатар азаматтары 
бар. 

Сәрсенбіде аудан әкімдігінде каран-
тин талаптарын сақтай отырып, «Ру-
хани жаңғыру» бағдарламасы аясында 
аудан әкімі Қамбарбек Мүбараковтың 
қатысуымен «Жомарт жүрек» атты 
құттықтау рәсімі өтті. 

Жиын барысында «Жыл меценаты» 
номинациасымен аудандық «Мөлдір и 
К» фермасының директоры Насырбек 
Аябекұлы Мырзабеков, «Туған өлке» 
номинациясымен Ринат Оралсейітұлы 
Төренияз «АНГЕР» ЖШС директоры, 
«Жыл тұлғасы» номинациясымен Байсын 
ауылы, «Байсын» шаруа қожалығының 
төрағасы Аятжан Тәшімұлы Есжанов, 
«Жылдың үздік ұйымы» номинация-
сымен Шиелі индустриалды-аграрлық 
колледжінің директоры Мейрамхан 
Мұсаханұлы Дүйсенов, «Ерен еріктілік» 
номинациясымен ерікті жас Нұрсұлтан 
Абибуллаұлы марапатталды. Одан 
бөлек «Жомарт жүрек» байқауына бел-
сене қатысқан «ҚазГерМұнай» Біріккен 
кәсіпорын ЖШС-ның газды дайындау 
және тасымалдау цехының тауар опера-
торы, «Нұрислам» шаруа қожалығының 
басшысы және де «Арман мәдениет үйі» 
коммуналдық мемлекеттік қазыналық 
кәсіп оры нының директоры Нұргүл Ша-
лекеева аудан басшысының алғыс хаты-
мен марапатталды. Шара барысында ау-
дан басшысы күллі әлемді дүрліктірген 
індет қауіптілігіне қарамастан, ау-
дан орталығы мен елді мекендерді 
көркейту-сәулеттендіру жұмыстарының 
тоқтамағанын, «Жыл меценаты» атан-
ған Насыр Мырза бековтың жасаған 
қызметтеріне риза шылығын білдіре оты-
рып, аудан халқын сақтық шараларына 
бекем болып, ауызбіршілікте еңбек етуге 
шақырды.

Н.НАЗЫМХАНҰЛЫ. 
Шиелі ауданы

Көшербаевтар 
көмегі

Көшербаевтар әулеті әуелі 
облыстық медицина орталығында 
болып, 60 қызметкердің 
әрқайсысына 20 мың теңгенің 
конвертін табыстады.

Айтбай Көшербай бастаған отбасы 
мүшелері ол қаржыдан бөлек, орталыққа 
жалпы құны 1 млн 50 мың теңге тұратын 
үш дана микробтан залалсыздандыруға 
арналған аппарат сыйлады. Ал Болат 
Көшербаев көпбейінді қалалық аурухана 
дәрігерлеріне 11 дана қызметтік планшет 
табыс етті. Бұл індет кезінде халықпен бір 
болған ақ халаттыларға деген құрметтің бір 
парасы еді.

Шараның бастан-аяқ басы-қасында 
Дархан Жомартұлы болды. Өзі арнайы барып, 
«Атамекен» отбасы үлгісіндегі балалар 
үйінің алдағы оқу жылын тәмамдайтын 
бітірушілерін қуантты. Олардың мектеп 
формасы мен оқу құралдарына 700 мың 
теңгеге жуық қаржы беріп, биыл бірінші 
сыныпқа баратын Кирилдың оқуға қажетті 
барлық керегін түгелдеп берді. 

Әулет атынан жасалған қайырлы іс 
бұнымен тоқтамады. Облыстық ауған 
соғысының ардагерлері мен мүгедектері 
кеңесіне 200 мың теңгенің сертификаты 
табысталды. Бұдан өзге «Көкжиек» мүм-
кіндігі шектеулі балалар қоғамдық  қорына 
«Мектепке жол» акциясы аясында 500 мың 
теңге берілгенін айтуымыз керек.

– Біздің қоғамдық қор үнемі осы жігіттің 
назарында жүр. «Жақсының жақсылығын 
айту» – бізге парыз. Жыл сайын қандай 
мерекелік күн болсын, құттықтап, қолдау 
беріп отырады, – деді «Көкжиек» мүмкіндігі 
шектеулі балалар қоғамдық қорының 
төрайымы Айман Тұрбаева.

Ержан ҚОЖАСОВ,
«Сыр бойы»Sb

Волонтерды 
демеушілермен 
шатастырмаңыз
– Волонтер екенсіз ғой! Сіздерге 

бір өтінішім бар. Таныс отбасыға 
материалдық көмек қажет еді...

Ерікті жастарды көргенде қала 
тұрғындарының көбі әңгімесін 
осылай бастайды. Бір қарағанда, 
мыңдаған отбасыға азық-түлік та-
рататын волонтерлардың көбі 
қайырымдылық жасайтын демеуші 
сияқты көрінетін де болар. Десе де, 
мынаны түсінуіміз керек.

Волонтерлар – ізгі ниетімен 
еңбегіне ақы сұрамастан қоғамға 
жақсылық жасаушылар, иә ерікті 
түрде көрсетілген кез келген 
қызмет волонтерлық болып са-
налады. Әсіресе, төтенше жағдай 
кезінде олардың көбі қайырымды 
жан мен науқас, мұқтаж отбасы 
арасындағы алтын көпір болды. 
Індет өршіп, ел жұрт елең-алаң 
күй кешіп, ауа жетпей, дәрі тап-
пай даурыққан кезде волонтерлар 
бас көтерді. Сол уақытта облыстық 
Жастар ресурстық орталығының 
жанындағы еріктілер фронт-офисіне 
800-ден астам волонтер жина-
лыпты. Бұл тек есепке алынғаны. 
Бірақ көбінің демеушілерден бас-
ты айырмашылығы жұртқа көмек 
көрсететін арнайы қоры болма-
уында. Олардың көбі меценаттар 
секілді адамдарға үй салып не ке-
рек дүниесін уақытында алып бере 
алмауы мүмкін. Бірақ ең бастысы 
күш-жігері мен уақытын басқаларға 
арнайды. 

Карантин кезінде елдің бәрі 
етек-жеңін жиып, сақтануға көш-
кенде олар қалай қорықпады, кімге 
қалай көмек тесті? Мұны білу үшін 
об лыстық «Волонтерлар фронт 
офисінің» жетекшісі Болатбек Айт-
бенбетовке хабарластық. Болат-
бектің каран тин уақытында әлеу-
мет тік желіде бастама көтеріп, 
ерік тілерді біріктіргенін біз де бай-
қаған едік.

Болатбек Айтбенбетов, волонтер: 

Ел алғысы ерекше 
сезім сыйлайды
Бұрын болмаған дерт денде-

геннен кейін «адамдарға біз қалай 
көмектесеміз?» деген ойдың жете-
гінде болдым. Мен ғана емес, фронт 
офис ке жиылған волонтерлар, ор-
талық мамандарының бәрі аза-
маттық парызын орындауға барын 
салды. Бастысы хабарласқан, жеке 
байланыс нөмірімізді тауып өтініш 
айтқан қай тұрғынды да ескерусіз 
қалдырмадық. Материалдық көмек 
қажет болса, тілегін кәсіпкер 
азаматтарға жеткіздік. Демеушілер 
арқылы алынған азық-түлікті 
іріктеуден бөлек, таратуға жеке 
көлігі бар 20-дан астам ерікті атса-
лысты. 

Пневмония өршігенде ел дәрі-
ханадағы кезекті сағаттап күтті. 
Керек дәрі бірінде болса, бірінде 
жоқ. Сол кезде орталық жанындағы 
әлеуметтік дүкен бағытын өзгертіп, 
тұрғындардан мерзімі өтпеген, 
керекті дәрілерді қабылдай бастадық. 
Өзінде болса, өзгеге беретіндер 
көп екен. Тіпті аллергияға қарсы 
дәріні әкеп тапсырғандар да бол-
ды. Бірақ барынша осы дертті баса-
тын дәрілерді қабылдадық. Соның 
арқасында керекті препаратын 
таппай хабарласқан, дәрігер бер-
ген рецепті көрсеткен 240 отбасыға 
дәрі үлестірдік. Еріктілердің өздері 
де үйлерінен, тіпті сатып алып үлес 
қосқандары болды. Ал, қазір дәрі 
іздеп хабарласатындар мүлде жоқ 
десек те болады.

Волонтерлар оттегі баллонын 
арқалап ауруханадағы науқастарға 
да жәрдемші болды, ал орталықтың 
автобусы баллон тасуға босатылды. 
Баллон жеңіл емес, әсіресе күннің 
ыстығында 90 келілік дүниені әрі-
бері алып жүру үшін де шыдам ке-
рек. Сол уақытта жігіттер күн сайын 
кезектесіп, жалпы саны жүзге жуық 
жігіт осы іске атсалысты. Олардың 
ішінде Facebook-тағы хабарламаны 
оқып, арнайы келгендері де бар.

Бізде «вирус жұғып кете ме?» 
деген қорқыныш болмады емес, 
болды. Жігіттердің көбі отбасы-
лы, кішкентай балалары бар. Бірақ 
осы уақытта елге көмек керегін 
жан дүниемізбен түсіндік. Әсіресе, 
біздің вирустан сақтануымызға 
«Абзал и К» ТС директоры Мағжан 
Ералиев үлкен қолдау көрсетті. 
Біз үшін алаңдап 50 қорғаныш 
киімін, бетперделерімен бірге 
алып берген болатын. Сеніміміздің 

мықтылығынан болар әрі осындай 
жанашырлықтың арқасында бірде-
бір волонтердың «пневмониямен 
ауы рып қалдым» деген хабарын есті-
медік.

Бұл волонтерлар еңбегінің елге 
белгілісі ғана. Көбіне бір шараны 
айтсақ, қалған жұмыстарды жария-
лай бермейміз. Өйткені, волонтер 
болу – белгілі жоспар, нақты қызмет 
емес, жүректің қалауы.

Ақбаян адам жанына 
араша болды
Бірақ волонтер Ақбаян Бүркітбай 

бұлай ойламайды. Бәрін басынан 
бастайық.

Сол күні ол Төтенше жағдай 
департаменті қызметкерлерімен 
бірге судағы қауіпсіздік бо йынша 
рейдке шыққан болатын.  Волон-
терлардың бұл қызметі де қалып-
тасқан жағдай. Сырдарияның сол 
жағалауында рейдке қатысқан во-
лонтер қайтар жолда қыз баланың 
суға батып бара жатқанын байқайды. 
Әдепкіде олар алысқа жүзіп бара 
жатқан болар деп мән бермейді. Бірақ 
мән-жайды түсінгенде департамент 
қызметкері Бексұлтан Бижігіт ой-

ланбастан суға қойып кетеді. Қызды 
жағалауға шығаруға балық аулап 
отырған Дастан Қадыров есімді аза-
мат та көмектескен. Олармен бірге 
Ақбаян да арнайы мамандар келемін 
дегенше қызға жәрдем жасап, аман 
қалуына септігін тигізді.

Иә, ниет текке кеткен жоқ. Ақбаян 
үйінен шыққанда адамдардың аман-
дығын ойлаған еді ғой...

Айта кету керек, өткен айда 
«Сабақтастық» бағытының волон-
терлары дизайнерлермен бірге 
облыстық «Балалар ауруханасының» 
қабырғаларын бояп, сурет салып 
бергенін жазған болатынбыз. Ани-
мация кейіпкерлерінің бейнесі сон-
дай сәтті шыққан еді. Ақбаян – негізі 
сол «Сабақтастық» бағытының во-
лонтеры.

«Феи-Швеи»-дің 
маскалары әлі де 
жарамды
«Феи-Швеи» – төтенше жағдай 

кезінде іске қосылды. «Qosyl» қала-
лық жастар ресурстық орталы ғының 
жобасы. Алғашқыда 25 тігінші во-
лонтердан  құрылған жоба аясында 
көп реттік маска дайындалды.

– Карантин уақытында бір 
реттік шаралардан бөлек, тұрақты 
жобалар қолға алынды. Өзіме қатты 
ұнайтыны – «Феи-Швеи». Қалада 
оған дейін демеушілер көмегімен 
мүмкіндігі шектеулі жандарға тегін 
маска таратып, аялдамаларда жал-
пы маска тағудың қажеттілігін 
түсіндіріп, акция жасаған болатын-
быз. Одан кейін ұсыныс түсті. Бір 
кәсіпкер батист деген жақсы мате-
риал алып берді. Содан екі күннің 
ішінде 25-ке жуық тігінші волонтер 
тауып, 1000-ға жуық көпреттік ма-
ска тіктік. Өйткені, біз түсіндік. Бір 
реттік масканың 5000-10000 дана-
сын таратқанмен, ол 2-3 сағатқа ғана 
жарайды. Ал біздің төтенше жағдай 
кезінде таратқан маскаларды әлі 
күнге дейін тұрғындар пайдаланып 
жүр. Сол бастамамызды тігінші әпке, 
замандастарымыз бірден қолдады. 
Біз әр үйге жеке көлікпен заттарды 
таратып береміз. Олар тігіп болған 
соң хабарлайды, сол кезде алып 
кетеміз. 

 Қалаға қарасты 7 ауылдық округ, 
екі кент бар. Сол ауылдардағы жас-
тар, әкімшілік мамандары, волон-
терлар көмегімен әлеуметтік осал 
топтағы адамдарды қамтыдық. 
Өйткені «қала» деп жүріп, қаланың 
орталығындағы тұрғындармен ғана 
шектеліп қаламыз да, ауылдық 

округтегі жағдайы төмен адамдарды 
естен шығарып алатынбыз. Каран-
тин уақытында мұны да ескердік, 
– деді орталық басшысы Сабыржан 
Кеңшілік. 

E-gov қызметін 
түсінбей жүрсіз бе?
Онда сізге волонтерлар көмек 

көрсетеді. Өйткені, телефон арқылы 
анықтама алып, шаруасын реттеуді 
білмейтіндер бар. Сондықтан E-gov 
қызметін үйрету үшін волонтерлар 
төтенше жағдай кезінде осындай 
шешім қабылдады.  

Қазір оқуға түсуге өтініш беру, 
анықтама беру сынды қызметтің 
барлығы E-gov-та. Бұл біздің 
цифрлық сауат ты лығымызды арт-
тырады, әрине. Бірақ интернеттің 
иірімін түсінбей, уақыт ұттырып 
алатындар әлі  көп.

– Біз осы мәселені байқадық та, 
«Golden Kazakhstan» бірлестігіндегі 
белсенді қыз-жігіттердің көмегімен 
E-gov қызметін үйретуге байланыс-
ты жаңа жоба бастадық. Бұл во-
лонтерлар өздерінің бөлек жоба-
ларымен ХҚКО-да ерікті қызмет 
атқарды. Сол жақтағы проблеманы 

көрді. Бізге ұсыныспен келді де, 
жобаны бірге жасадық. Қазір олар 
өтінішпен келген адамдарға, ең 
қажетті қызметтерді қалай алуға 
болатынын көрсетіп жүр. Біз бір 
адамды оқытсақ, ол жақындарына 
үйретеді. Демек, сол арқылы 20-30 
адамның халық көп шоғырланған 
жерге баруының алдын аламыз, – 
деді орталық басшысы Сабыржан 
Кеңшілік.

Бүгінде волонтерлар тек қызмет 
көрсету емес, үйрету жағына баса 
назар аударуда.

Көмек керек пе? 
«Syr Volonterlary»-на 
хабарласыңыз
Қазақылықтың қаймағы бұ зыл-

маған Сыр елінде жақсы істің жаны-
нан табылатын еріктілердің қатары 
қалың. Оң қолым бергенді, сол қолым 
көрмесін дейтін қайырымды жандар 
да аз емес. Сондықтан олар дың басын 
біріктіретін орта лықтың керегі айдан 
анық еді.  Шілде айында облыстағы 
барлық волонтерлардың басын 
біріктіріп, бір терезе қағидаты бойын-
ша волон терлық қызмет көрсететін 
«Syr Volonterlary» орталығы об лыс-
тық ішкі саясат басқармасының жа-
нынан ашылды. Қолдауды қажет 
ететін тұрғындар осы орталыққа 
хабарласып көмек алуына бола-
ды. Негізгі басымдық коронавирус 
індетімен күреске және волонтерлық 
көмектер мен қайырымдылық акция-
ларына берілген.

Қазір мұнда 7 бағыт бойынша жа-
уапты мамандар бөлініп, онлайн фор-
матта жұмыс істеуде. 

Атап айтқанда, тарихи-мәдени 
мұра объектілерін сақтау шара-
ларына волонтерларды тарту бо-
йынша «Birgemiz: Asyl mura», жо-
ғалған адамдарды іздеу, зілзала 
қауіп-қатерін азайту, табиғи және 
техногендік сипаттағы төтенше 
жағдай салдарын жою бойынша 
«Birgemiz: Úmit» бағыты жұмыс 
атқарады. Ал оқушылар мен сту-
дент жастарға үйірмелер, компью-
терлік сауаттылықты арттыра-
тын онлайн сабақтар мен курстар 
өткізуге бағытталған «Birgemiz: 
Bilim», онкологиялық дис пан-
сер, ауруханалардағы нау қастарға 

медициналық көмек беруге 
бағытталған «Birgemiz: Saýlyq», 
қоршаған ортаны қорғау, өзендер 
мен ормандарды тазалап, ағаш 
отырғызуға бағытталған «Birgemiz: 
Taza Álem», қарттар үйіне, әлеуметтік 
аз қамтылған отбасыға көмек 
көрсетуге бағытталған «Birgemiz: 
Qamqor», өмірде қиын жағдайға тап 
болған жастарға, жас отбасыларға 
көмек беруге бағытталған «Birgemiz: 
Sabaqtastyq» бағыты бойынша көмек 
көрсетеді.

Енді орталықта атқарылған 
жұмыстардың кейбірін атап өтсек. 
31 шілде күні «Syr Volonterlary» 
орталығының және Қазақстан халқы 
Ассамблеясының ұйымдастыруымен 
қасиетті Құрбан айт мерекесіне орай, 
«Мың алғыс!» жалпыреспубликалық 
акциясы өтті. Акцияға 80-нен астам 
волонтер мен 20 автоволонтер 
жұмылдырылды. Осы кезде 100-ден 
аса медицина қызметкерінің отбасы-
на азық-түлік, мерекелік себеттер, 
1700 медицина қызметкеріне ыстық 
тамақ, теміржол ауруханасының қыз-
меткерлеріне азық-түліктей кө мек, 
арнайы құрбандыққа шалын ған мал 
еттері таратылды. 

Сонымен қатар, Қазалы, Қар-
мақшы, Жалағаш аудандарының 
волонтерлары  «Birgemiz: Saulyq» 
бағыты бойынша «Бетперде тағып 
жүрейік!» науқаны аясында 4550 дана 
медициналық бетперде таратты. «До-
нор бол!» акциясы ұйымдастырылып, 
акцияға орталық қызметкерлері 
мен «Волонтерлар фронт-офисінің» 
мүшелері, сондай-ақ, қала бойынша 
ерікті жастар атсалысып өз үлестерін 
қосты. 

Осы кезде «Абай-Дәулет» 
ЖШС-ның директоры, меценат 
Мұрат Сәрсенбаев Сырдария мен 
Қармақшы ауданының медицина 
қызметкерлеріне «Дәрігерлерге мың 
алғыс» республикалық акциясы ая-
сында сый-құрмет көрсетті.

«Taza Qazaqstan» бағыты бой-
ынша Сырдария ауданы волонтер-
ларының қатысумен Сырдария 
өзені жағажайы бойында тазалық 
жұмыстары жүргізілді. Шиелі ауда-
нының волонтер жастары «Birgemiz: 
TazaAlem» жалпыұлттық жобасы 
аясында, Құрбан айт мерекесі қарса-
ңында орталық мешітке тазалық 
жұмысын жүргізді. Сондай-ақ, «Бұл 
менің қоқысым емес, бірақ бұл менің 
туған өлкем» атты акциясын Қазалы 
ауданының ерікті жастары өткізді.

Волонтерлар 
археологиялық зерттеу 
жұмысына қатысады
Археологияға қызығатын, та-

рихи жәдіргелерге жаны ашитын 
волонтерларға осындай мүм кін-
дік бұйырып тұр. Алдағы уа қытта 
«Birgemiz: Asyl mura» бағыты бо-
йынша Қармақшы ауда нындағы 
Бәбіш мола және Сырдария ауданын-
дағы Асанас қалашықтарына архео-
логиялық ескерт кіштерге қазба және 
зерттеу жұмыстарын жүргізу жос-
парланып отыр. Ұйымдастырушы – 
облыстық мәдениет, архивтер және 
құжаттама басқармасы.

Осы ретте Волонтерлар жылы 
аясында туған жердің тарихи-мә-
дени мұраларына қызығушылық 
танытатын және далалық қазба жұ-
мыстарының қыр-сырын меңгеру 
үшін археологиялық зерттеу жұмыс-
тарына волонтерларды тарту көз-
делген. 

Екі отбасы баспаналы 
болды
Облыс бойынша «Харекет» қайы-

рымдылық қоры волонтерлармен 
бірігіп Қызылорда қаласы мен Арал 
ауданындағы 2 көпбалалы анаға  
бас пана кілтін табыстағаны туралы 
естіген боларсыз. 

Иә, қызылордалық волонтерлар 
қаржы жинауға байланысты афи-
шаларды таратып, демеушілерге ха-
барласып, барынша көмек көрсетіп, 
марапаттау сәтіне толығымен ат-
салысты. Ал Арал ауданындағы 
еріктілер оған дейін үй жалдап тұрып 
келген көпбалалы ананың баспана-
сын жөндеуге, қыста отын жарып, 
қар тазалауға көмегін берген еді. 
Сондай-ақ, олар да қордың арнайы 
жәшіктерін адам көп жиналатын 
орындарға қоюға әрі насихаттауға 
барынша үлес қосты.

VOLUNTEER

Пандемияның әлегі әлі есте. Жағдай күрделенген сайын, 
алаң көңілдің уайымы көбейді. Сондайда жүректеріне жылу, 
жүздеріне мейірім ұялаған, ертеңге сенімі мықты волон-
терлар қамкөңіл жұрттың еңсесін көтерді.  «Он адам жүрген 
жерде із қалады, жүз адам жүрген жер – соқпақ, мың адам 
жүрген жерде жол қалады» деген дана сөздің айғағындай 
болды олар. Биыл Мемлекет басшысы Қасым-Жомарт 
Тоқаев Волонтерлар жылын жариялағанда игі бастаманы 
қуанышпен қабылдаған едік. Сындарлы сәтте волонтерлар 
сол сенімнен шықты.

Айдана ЖҰМАДИНОВА,
«Сыр бойы»Sb

Волонтер еңбегі 
ел еңсесін көтерді

Байқадыңыз ба, волонтерлар барлық салада қолтаңбасын 
қалдырып жүр. Адамдағы ең бағалы дүние – уақыт пен күш-
жігер. Ал, олар өзіндегі ең құнды дүниені адамдарға арнауда. 

Сіз де волонтер болғыңыз келе ме, онда «Syr Volonterlary-
мен» байланыста болыңыз.

«Құқықтық актілер ту-
ралы» Қазақстан Респуб
ли касының 2016 жылғы 6 
сәуірдегі Заңының 26ба-
бына және «Асыл тұқымды 
мал шаруашылығын дамыту-
ды, мал шаруашылығының 
өнімділігін және өнім сапа-
сын арттыруды субсидиялау 
қағидаларын бекіту туралы» 
Қазақстан Республикасы Ауыл 
шаруашылығы министрінің 
2019 жылғы 15 наурыздағы 
№108 бұйрығына (нормативтік 
құқықтық актілерді мем
лекеттік тіркеу Тізілімінде 

18404 нөмірімен тіркелген) 
сәй кес Қызылорда облысының 
әкімдігі ҚАУЛЫ ЕТЕДІ:

1. «2020 жылға арналған 
асыл тұқымды мал шаруа шы
лығын дамытуды, мал шаруа
шылығының өнімділігін және 
өнім сапасын арттыруды суб-
сидиялау көлемдерін бекіту 
туралы» Қызылорда облы-
сы әкімдігінің 2020 жылғы 5 
ақпандағы №161 қаулысына 
(нормативтік құқықтық акті
лерді мемлекеттік тіркеу 
Тізілімінде 7234 нөмірімен 
тіркелген, 2020 жылғы 6 

ақпанда Қазақстан Респуб
ликасы нормативтік құ қық
тық актілерінің Эталон
дық бақылау банкінде 
жа рия  ланған) мынадай өзгеріс 
енгі  зілсін:

көрсетілген қаулымен бе
кітілген 2020 жылға арнал ған 
асыл тұқымды мал шаруа
шы лығын дамытуды, мал 
шаруа шы лығының өнімділігін 
және өнім сапасын арттыру-
ды субсидиялау көлемдері 
осы қаулының қосымшасына 
сәйкес жаңа редакцияда жа-
зылсын.

2. «Қызылорда облысының 
ауыл шаруашылығы басқар
масы» мемлекеттік мекемесі 
осы қаулыдан туындайтын ша-
раларды қабылдасын.

3. Осы қаулының орын-
далуын бақылау Қызылорда 
облысы әкімінің орынбасары 
Б.Д. Жахановқа жүктелсін.

4. Осы қаулы алғашқы рес-
ми жарияланған күнінен бас
тап қолданысқа енгізіледі.

Қызылорда облысының
әкімі            

Г. ӘБДІҚАЛЫҚОВА

«2020 жылға арналған асыл тұқымды мал шаруашылығын дамытуды, мал шаруашылығының өнімділігін 
және өнім сапасын арттыруды субсидиялау көлемдерін бекіту туралы» Қызылорда облысы әкімдігінің 

2020 жылғы 5 ақпандағы № 161 қаулысына өзгеріс енгізу туралы

ЖОБА

№ Субсидиялау бағыты Өлшем 
бірлігі

1 бірлікке 
арналған 
субсидиялар 
нормативтері, 
теңге

Субсидия 
көлемі
бас,
тонна

мың 
теңге

Етті және еттісүтті мал шаруашылығы
1. Селекциялық және 

асыл тұқымдық 
жұмыс жүргізу:

1.1 Ірі қара малдың 
тауарлық аналық 
басы 

бас/  
шағылыстыру 
маусымы

10000 2000 20000

1.2 Ірі қара малдың асыл 
тұқымды аналық басы

15000

2. Табынның өсімін 
молайту үшін 
пайдаланылатын 
етті және еттісүтті 
тұқымдардың асыл 
тұқымды тұқымдық 
бұқасын күтіпбағу

бас/
шағылыстыру 
маусымы

100000

3. Етті, еттісүтті 
тұқымдардың 
отандық асыл 
тұқымды тұқымдық 
бұқасын сатып алу

сатып 
алынған бас

150000 300 45000

4. Ірі қара малдың асыл 
тұқымды аналық 
басын сатып алу:

сатып 
алынған бас

4.1 Отандық 150000
4.2 Тәуелсіз Мемлекеттер 

Достастығы, 
Украина елдерінен 
импортталған

225000 900 202500

4.3 Аустралия, Америка 
Құрама Штаттары, 
Солтүстік және 
Оңтүстік Америка, 
Еуропа елдерінен 
импортталған

300000

5. Шығу тегі асыл 
тұқымдыға сәйкес 
келетін ірі қара 
малдың импортталған 
аналық басын сатып 
алу

150000

6. Сыйымдылығы бір 
уақытта кемінде 
1000 бас болатын 
бордақылау 
алаңдарына 
бордақылау үшін 
немесе сою қуаты 
тәулігіне 50 бас 
болатын ет өңдеуші 
кәсіпорындарына 
өткізілген немесе 
орны ауыстырылған 
бұқашықтардың 
құнын арзандату 

тірідей 
салмағы, 
килограмм

200

7. Ірі қара малды 
союмен және етін 
бастапқы өңдеумен 
айналысатын  
ет өңдеуші 
кәсіпорындардың 
сиыр етін дайындау 
құнын арзандату 

өндірілген  
сиыр етінің  
килограмы

175

Сүтті және сүттіетті мал шаруашылығы
1. Сүтті және сүттіетті 

тұқымдардың асыл 
тұқымды бұқасының 
ұрығын сатып алу:

1.1 бір жынысты сатып 
алынған доза

10000
1.2 қос жынысты 5000
2. Ірі қара малдың асыл 

тұқымды аналық 
басын сатып алу:

2.1 Отандық сатып 
алынған бас

200000 147 29400
2.2 Тәуелсіз Мемлекеттер 

Достастығы, 
Украина елдерінен 
импортталған

225000

2.3 Аустралия, Америка 
Құрама Штаттары, 
Солтүстік және 
Оңтүстік Америка, 
Еуропа елдерінен 
импортталған

400000

3. Сүт өндіру құнын арзандату:
3.1 бағымдағы 

сиырларының саны  
600 бастан бастала-
тын шаруашылық

өткізілген 
немесе 
өңделген 
килограмм

45 2036 91620

3.2 бағымдағы 
сиырларының саны  
400 бастан бастала-
тын шаруашылық

30

3.3 бағымдағы 
сиырларының саны  
50 бастан басталатын 
шаруашылық

20

3.4 Ауыл шаруашылығы 
кооперативі

20 1,885 37,7

4. Ірі қара малдың 
эмбриондарын сатып 
алу құнын арзандату

дана 80000

5. Шаруа (фермер) 
қожалықтарында 
және ауыл 
шаруашылығы 
кооперативтерінде 
сүтті және сүттіетті 
бағытындағы ірі қара 
малдың аналық басын 
қолдан ұрықтандыру 
жөніндегі 
көрсетілетін 
қызметтерді 
субсидиялау

ағымдағы 
жылы 
ұрықтанды
рылған бас 

5000 2000 10000

Жұмыртқалы құс шаруашылығы
1. Асыл тұқымды 

құстардан алынған 
жұмыртқа 
бағытындағы 
финалдық нысандағы 
тәуліктік балапан 
сатып алу

сатып 
алынған бас

60 10000 600

Қызылорда облысы әкімдігінің
2020 жылғы «____» __________ №_____ қаулысына

қосымша

Қызылорда облысы әкімдігінің
2020 жылғы «5» ақпандағы №161 қаулысымен 

бекітілген

2020 жылға арналған асыл тұқымды мал шаруашылығын 
дамытуды, мал шаруашылығының өнімділігін және өнім 

сапасын арттыруды субсидиялау көлемдері

2. Тағамдық жұмыртқа 
өндіру құнын 
арзандату (2022 
жылғы 1 қаңтарға 
дейін қолданыста 
болады)

өткізілген 
дана

2.1 200 миллион данадан 
басталатын нақты 
өндіріс

1,5

2.2 150 миллион данадан 
басталатын нақты 
өндіріс

1,3

2.3 100 миллион данадан 
басталатын нақты 
өндіріс

1,2

2.4 50 миллион данадан 
басталатын нақты 
өндіріс

1,1

2.5 20 миллион данадан 
басталатын нақты 
өндіріс

1

Қой шаруашылығы
1. Селекциялық және 

асыл тұқымдық 
жұмыс жүргізу:

1.1 Қойлардың асыл 
тұқымды аналық басы

бас/
шағылыстыру 
маусымы

4000 45000 180000

1.2 Қойлардың тауарлық 
аналық басы

2500 69000 172500

2. Отандық асыл 
тұқымды қойлар 
сатып алу

сатып 
алынған бас

15000 1000 15000

2.1 Импорталған асыл 
тұқымды аналық 
қойларды сатып алу

30000

2.2 Импорталған асыл 
тұқымды тұқымдық 
қошқарлар сатып алу

150000

3. Тауарлық отардың 
өсімін молайту үшін 
пайдаланылатын асыл 
тұқымды тұқымдық 
қошқарды күтіпбағу

бас/
шағылыстыру 
маусымы

10000 340 3400

4. Сыйымдылығы бір 
уақытта кемінде 
5000 бас болатын 
бордақылау 
алаңдарына 
бордақылау үшін 
немесе сою қуаты 
тәулігіне 300 бас 
болатын ет өңдеуші 
кәсіпорындарына 
өткізілген 
қошқарлардың құнын 
арзандату

өткізілген 
бас

3000 3126 9378

5. Қойлардың 
эмбриондарын сатып 
алу құнын арзандату 

дана 80000

6. Шаруашылықтарда 
және ауыл 
шаруашылығы 
кооперативтерінде 
қойлардың аналық 
басын қолдан 
ұрықтандыру 
жөніндегі 
көрсетілетін 
қызметтерді 
субсидиялау 

ұрықтанды 
рылған  
бас/
шағылыстыру 
маусымы

1500 19100 28650

Жылқы шаруашылығы
1. Өнімді бағыттағы 

асыл тұқымды 
тұқымдық айғырлар 
сатып алу 

сатып 
алынған бас

100000 123 12300

Түйе шаруашылығы
1. Асыл тұқымды 

тұқымдық түйелер 
сатып алу 

сатып 
алынған бас

100000

Жергілікті бюджет қаражаты есебінен
1. Маралдардың 

(бұғылардың) 
аналық бастарымен 
селекциялық және 
асыл тұқымдық 
жұмыс жүргізу

бас/
шағылыстыру 
маусымы

10000

2. Балара ұясымен 
селекциялық және 
асыл тұқымдық 
жұмыс жүргізу

балара ұясы/
маусым

5000 500 2500

3. Ауыл шаруашылығы 
малдарының азығына 
жұмсалған шығындар 
құнын арзандату*:

бас 

Сүтті және сүттіетті 
бағыттағы ірі қара 
малдың аналық басы

120000

Ірі қара малдың 
аналық басы

30000

Ұсақ малдың аналық 
басы

5000

Жылқының аналық 
басы

20000

Түйелердің аналық 
басы

20000

4. Ешкілердің асыл 
тұқымды аналық 
басын сатып алу

сатып 
алынған бас

40000

5. Бие сүтін өндіру 
және өңдеу құнын 
арзандату

килограм 60 25 1500

6. Түйе сүтін өндіру 
және өңдеу құнын 
арзандату

килограм 55 27 1485

Барлығы 825870,7

Ескертпе:
Жануарлардың барлық түрлерін, етті бағыттағы құстардың 

атаенелік/ататектік нысандағы асыл тұқымды тәуліктік 
балапанын, асыл тұқымды құстан алынған жұмыртқа 
бағытындағы финалдық нысандағы тәуліктік балапанды, 
ірі қара малдың және қойлардың эмбриондарын сатып алу 
бекітілген нормативке дейін, бірақ оны сатып алу құнының  
50%нан аспайтын мөлшерде субсидияланады.

Сүтті және сүттіетті тұқымды асыл тұқымды бұқаның 
ұрығын сатып алу құнының 100%на дейін субсидияланады, 
бірақ бекітілген нормативтерден аспайды.

Асыл тұқымды тұқымдық бұқаларды және асыл тұқымды 
тұқымдық қошқарларды сатып алу 1:25 жүктемеге сәйкес 
аналық басына арақатынаста субсидияланады, асыл тұқымды 
тұқымдық айғырларды және тұқымдық түйелерді сатып алу 1:15 
жүктемеге сәйкес аналық басына арақатынаста субсидияланады.

* бюджет қаражаты жетіспеген жағдайында субсидия 
нормативі 50%ға дейін азайтылу жағына қарай түзетілуі 
мүмкін.

Әлеуметтік меди ци налық сақтан дыру қорының сарапшылары 2020 жылдың 
бірінші жартыжылдығында көр  сетілген қызмет тер  дің сапасы мен көле  міне 
қатысты 24,4 мыңнан астам түрлі заң бұзушылық анық тады, медициналық 
ұйым дарға 269 425,0 мың теңге айыппұл салынды, – деп хабарлады «Әлеуметтік 
меди циналық сақ тан дыру қоры» КЕАҚ Қызыл орда облысы бойынша филиа
лының директоры Бақыт Исмаханбетов.

2019 жылдың бірінші жартыжылдығымен салыстырғанда бекі тілген стан-
дарттар сақ талмай көрсетілген ме ди циналық көмек көлемі 3 есе көп. 

Әлеуметтік медициналық сақтандыру қоры тегін медициналық көмектің 
кепілдік берілген көлемі (ТМККК) шеңберінде және МӘМС пакеті бойынша 
медициналық көмек көрсету сапасына тұрақты түрде мониторинг жасайды.

Медициналық сақтандыру қоры медициналық ұйымдарға көрсетілген 
қызметтер үшін қаржыны көрсетілген меди циналық көмектің бе кітілген 
стандарттарға сәй кестігіне мониторинг жүр гізілгеннен кейін төлейді. Сапа 
мониторингі ақпараттық жүйелерді пайдаланып, қашықтықтан жүргізіледі де, 
осылайша «адами факторды» барынша азайтады. Медициналық сақтандыру 
қоры амбулаториялықемханалық деңгейден стационарға  дейінгі аралық 
мониторингті қоса алғанда, процестерді автоматтандыру ісін жалғастыруда.

Қор медициналық көмектің сапасын сараптау тәсілдерін жетілдіріп, 
қиын жағдайлардың мониторингі бойынша тәжірибе арттыруда. Қор мұндай 
жұмысты күн сайын және тұрақты негізде жүргізеді. Салынған айыппұлдар 
қайтадан медициналық қызметтерге төленетін ақы ретінде пайдаланылады.

Заңбұзушылықтар арасында көбінесе жалған тіркеу жиі кездеседі. Жар-
ты жыл ішінде филиал сарапшылары 75-тен астам көрсетілмеген қызметтерді 
анықтады, олар ақпараттық жүйеге енгізілді. Осындай заңбұзушылықтар үшін 
медициналық ұйымдарға 1 540 мың теңгеден астам айыппұл салынды.

Сонымен қатар, сарапшылар тәуліктік стационар жағдайында 6 815,9 
мың теңге сомасындағы 86 жағдайға көмек көлемін жасанды түрде көтеру, 
ауру диагнозын ауырлату жағдайларын анықтады. Әсіресе өлімжітім мұқият 
тексеріледі. Медициналық сақтандыру қоры кейбір факті бойынша материал-
дарды одан әрі шаралар қабылдау үшін өңірлік прокуратураға береді.

Сондайақ, амбулаториялықемханалық көмек көрсету кезінде емдеу 
және диагностикалық қызметтерді жүргізу санының негізсіз өсуінің 13 276 
жағдайлары анықталып,  17 781,7 мың теңге сомасында айыппұл салынған.

Медициналық ұйым Қордың жеткізушісі ретінде бекітілген стандарттарға 
сәйкес медициналық көмек көрсетуге және пациентті өзіне тиесілі қызметтермен 
қамтамасыз етуге міндетті. Сондайақ, қажет болған жағдайда бірлесіп орын-
даушыларды тартады. Егер көмек толық көлемде немесе сапасыз көрсетілсе, 
Қор медициналық ұйымға айыппұл салады. 2019 жылы ақпараттық жүйелерге 
жалған мәліметтер енгізгені үшін салынған айыппұл мөлшері көрсетілген 
қызмет құнынан 3 есе өсті, – деп түсіндірді Б.Исмаханбетов.

«Қазір жұрт әлеуметтік желілерде медициналық ұйымдар «жалған тіркеген» 
фактілерді белсенді түрде жазып, талқылауда. Біз жеткізушілер арасындағы 
заңбұзушылықтарды жоюға мүдделіміз. Сондықтан азаматтардан  әділетсіз 
жағдайлар жайлы  хабарлауларын сұраймыз. Қор пациенттерден келген  әрбір 
ресми өтініш бойынша шара қабылдайды», – деп атап өтті медициналық 
сақтандыру қоры филиалының директоры.

Шағым немесе өтініш беру үшін 1406 телефонына немесе  Qoldau 24/7 
мобильді қосымшасы  хабарласу қажет.

«Әлеуметтік медициналық сақтандыру қоры» КЕАҚ Қызылорда 
облысы бойынша филиалдың халықты ақпараттандыру және 

өтініштерді қарау жөніндегі бөлімі

Соның негізінде тұрғындарға  
тегін меди циналық көмектің ке
пілдік берілген көлемі мен МӘМС 
жүйесіндегі меди ци налық пакет-
тер теңдей көр се тілді. Қазіргі кезде 
шартты кезеңнің уақыты аяқталды. 
Оның үстіне елге келген қауіпті індет 
халықты қалыпты өмір ден ажыра-
тып, шектеу шараларына бағы нудан 
басқа амал қалдырмағаны белгілі. 
Айлар бойы жалғасып келе жатқан 
карантиндік шектеу лер әсіресе, шағын 
және орта бизнес өкіл дерінің жұ мы
сына едәуір ке дергі кел тірді. Табыс-
сыз қалғандар сақ тандыру жарнасын 
төлеу қабі летінен де айырылғаны жа-
сырын емес. Осы және өзге де себеп-
терден қазіргі уа қытта  азаматтар емха-
на мен ауру ханаларға жүгінген кезде 
сақтандырылғандар санатына жатпай 
қалу жағдайы көптеп туындап отыр. 
Бұл туралы облыс әкімдігінде өткен 
мәжілісте «Әлеуметтік медициналық 
сақ тандыру қоры» КЕАҚ облыстық 
филиалының директоры Бақыт Ис-
маханбетов мәлімдеді. Жиынға об
лыстық кірістер департаменті, білім, 
кәсіпкерлік, жұмыспен қам туды 
үйлес тіру және әлеу меттік бағдар
ламалар басқар малары мен «Атаме-
кен» ҰКП өкілдері қатысты. 

Белгілі болғанындай, мем лекеттің 
15 санат үшін төлейтін МӘМС жар-
насынан түсіп қалу, өз мәртебесінің 
дұрыс анықталмауы, қаражаттың дұ
рыс аударылмауы, тағы басқа себеп-
тер бар. 

– Мысалы, жоғары немесе орта 
арнайы оқу орнында оқитын студент
тердің мәртебесі «сақтан дырыл маған» 
болса, олар өздері оқитын оқу орнына 
жүгінуі тиіс. Оқу орнының әкімшілігі 
әрбір студенттің атыжөні мен ЖСН
ін ақпараттандыру жүйесіне енгізуге 
міндетті. Егер студент шетелде 
оқитын болса, ол Білім және ғылым 
минис трлігінің сан дық трансфор-
мация депар таментіне оқу орнында 
оқитынын дәлелдейтін құжат тарын 
ұсыну қажет. Сондықтан бұл мәселе 
білім басқармасының құзырында. 

Егер жеңілдігі бар санаттағы адам-
дар, оның ішінде жұмыс істемейтін 
жүкті әйелдер, 3 жасқа толмаған ба-
ласы барлар, мүгедек бала күтімімен 
айналысатын азаматтар, бала кезінен 
бірінші топтағы мүгедекке күтім жа-
сайтын жұмыс істемейтін адамдардың 
мәртебесі «сақтандырылмаған» бол-
са, олар облыстық жұмыспен қам
туды үйлестіру және әлеуметтік 
бағ   дар  ламалар басқармасы мен Аза
маттарға арналған үкімет мем лекеттік 
корпорацияның об лыстық филиалына 
жүгіну керегін айтамыз, – деді филал 
директоры. 

Сондайақ, жұмыс беру шілердің 
қарамағындағы қыз мет  керлерге ең
бек демалысы кезінде жарна аудар-
мау жағдайының да жиі кездесетіні 
белгілі болды. 

Тағы бір айта кетерлігі, 42500 
теңге әлеуметтік көмек алған кезде 
жұмыссыз ретінде тіркеуде тұра
тын, яғни, 15 санатқа жататындар 
бірыңғай жиынтық төлемді бір айға 
төлеу арқылы өз мәртебесінен айыры-
луда. Нақтырақ айт қанда, бірыңғай 
жиынтық төлем төлеп, 42500 әлеу
мет тік төлем алған азаматтар ав-
томатты түрде «өзін өзі жұмыспен 
қамтығандар» мәртебесіне ие болып 
кетеді де, жарна төлеуге міндетті бо-
лып шығады екен. Сондықтан мұндай 
азаматтар облыстық жұмыспен қам
туды үйлестіру және әлеуметтік 
бағдарламалар басқармасына жү
гініп, өз мәртебелерін анықтағаны 
абзал. 

Пандемия кезінде шағын және 
орта бизнес субъектілері үшін жеңіл
дік жасалғаны белгілі. Үкіметтің ар-
найы Қаулысымен бизнес өкілдері  
салық төлемдері мен қарамағындағы 
қызметкерлеріне сақтандыру жар-
насын төлеуден босатылды.  Бұл 
орайда ШОБ қызметкерлерінің меди
циналық көмек алу құқығын биылғы 
1 қазанға дейін ұзарту туралы шешім 
қабыл данған болатын. 

Жиында сала өкілдері сұрақтарын 
қойып, оған тұшымды жауап берілді.

Әрбір азамат 
«сақтандырылуы» тиіс

Жыл басынан бері міндетті әлеуметтік медициналық 
сақ тандыру жүйесі енгізіліп, шіл де айына дейін барлық 
азаматтар шартты түрде сақ тандырылған болатын. 

Айнұр БАТТАЛОВА,
«Сыр бойы»Sb

Медициналық сақтандыру қорының 
Қызылорда облысы бойынша филиалы 
халыққа көрсетілген медициналық 
қызметтердің сапасы мен көлеміне қатысты 
24,4 мыңнан астам заңбұзушылық анықтады



Беу, жалған дүние-ай! «Жақ-
сының жақсылығы көрінеді, 
өмі рі жібек жолындай өріледі» 
де мекші, аяулы ана, отбасының 
асыл діңгегі Рәш Пірәліқызының 
өмірден өткеніне 40 күннің 
жүзі болды. Жүзінде жаз ойнап, 
көңіліне көктем орныққан, жақ-
сылыққа жаны құмар ардақты 
анамыз келместің кемесіне мініп 
кете барды. 

Шаңырағымыздың шаттығы 
бола білген аяулы анамыз 1941 
жылдың 20 қарашасында Сыр-
дария ауданына қарасты Нағи 
Ілиясов ауылында дүниеге кел-
ген. Рәш Пірәліқызы 1962 жы лы 
Самарқанд қаласындағы сауда 
инс титутына түсіп, 1966 жылы 

ой  дағыдай тәмамдаған. 1962 
жылы еңбек жолын сауда сала-
сын да бастаған анамыз 1994 жы-
лы зейнет демалысына шықты. 
Сауда саласында атқарған көп 
жылғы еңбегі бағаланып, Құрмет 
гра мо таларымен, Алғыс хаттар-
мен марапатталды. 

Жүрегі мейірімге толы асы-
лымыз әкеміз Тамабай Алма шев-
пен мағыналы ғұмыр кешіп, ұл-
қыздарына өнегелі тәрбие берді. 
Балаларының жоғары білім алып, 
азамат болып қалыптасуларына 
барын салды. Әрқашан аяулы 
да ардақты анамыздың өнегелі 
өмі рі, жарқын бейнесі мәңгілік 
жады мызда. Ақжарқын қасиеті-
мен көпшіліктің құрметіне бөлен-
ген анамыздың әрбір айтқан 
ақы лы жүрегімізде сақталады. 
Амал қанша, енді артынан дұға 
бағыштағаннан басқа қолдан 
келер амалымыз жоқ. 

Бәйтеректей әулетке 
сая болған, 

Бәрінен де мейірімін аямаған. 
Жәннатта жаның болсын 

рухың биік, 
Жиі еске алып, сұраймыз 

бір Алладан. 
Жатқан жерің жайлы, топыра-

ғың торқа болып Алла пейіште 
орын беруін тілейміз. 

Еске алушылар 
Алмашевтар әулеті

Анаң қасыңда жүргенде, қан-
ша жаста болсаң да, өзіңді бала 
сезінеді екенсің. Анашымыздың 
келместің кемесіне мініп кетке-
ніне бүгін, міне, 40 күн толды. 

Анамыз Есетқызы Бибіайша 
«Білім беру ісінің үздігі», қан-
шама шәкіртке білім берген бі-
лікті ұстаз. 21 жыл бұрын бұл 
пәниден озған әкеміздің орнын 
жоқтатпады. Жеті баласының 
шаңырағына сырттай нұрын 
шашып отырды. Көңілі мәңгі 
көктемдей анашымыздың жүрген 
жері жарқырап, әр тұтынған за-
тын бәйшешектей етіп отыратын. 
Шүкір, немере-шөбере сүйді. Тек 
осы кетерінде ешқайсысымыз 
қош таса алмай қал ғанымыз жа-
нымызды ауыр тып, көңілімізді 
құлазытады. 

Сағымға, сағынышқа айнал-
ған, анашым, сіз барда өзімізді 
әлі бала сезінген екенбіз. Мына 
дү ниеде асыл жаныңнан айырылу 
кімге оңай тиеді дейсіз? Кең ға-
ламда ананың алақанындай 
жұм   сақ, ананың мейіріміндей 
ыс  тық нәрсе жоқ қой... Баға жет-
пес байлығымыз, жаныңыз жән-
наттың төрінен болсын. 

Қырық күн іңкәр жүрек 
тоқтағалы,

Өзіңді мына әлем жоқтағалы.
«Балам» деп еміренер, 

еркелетер,
Қинайды ана жүрек 

соқпағаны...
Жүрегінен мейірімі төгіліп 

тұратын асыл жан, жатқан жерің 
жайлы, топырағың торқа, мекенің 
жұмақтың төрінен болсын.  

Еске алушылар: 
балалары, немере-

шөберелері. 

Өзіңді жүрміз сағынып...

Мекенің болсын жұмақтан

Назар

 Кәсіпкерлікті мемлекеттік 
қолдаудың түрлері мен әдіс-
тері ұзақ мерзімді әлеуметтік-
экономикалық реформаларды 
жүргізу барысында жетілді-
ріледі. Бүгінде елімізде кә-
сіп керлік әлеуетті дамыту 
мә селелеріне ерекше басым-
дық берілуде. Осы орайда, 
кәсіпкерлер санының ар туы, 
бизнестің сәтті дамуы мем-
лекеттің тиімді бағдарла ма-
лар қабылдауына және жа-
ңа заманға сай білім беру 
жүйесіне тікелей байланысты 
болмақ. Қазір елімізде эко но-
миканың болашағы зор сек-
торы саналатын шағын және 
орта бизнеске ерекше көңіл 
бөлінуде. 

Соңғы жылдары отандық 
білім беру мен бизнес саласы 
арасындағы әріптестік бай-
ланыс күшейіп келеді. Мұн-
дағы басты міндет – ел эко-
номикасының дамуына қа жет 
мамандар даярлау. Бұл бағыт-
тағы жүйелі жасалған жұ-
мыс тар екінші жағынан ай-
мақтық бәсекені арттырары 
сөзсіз. Дей тұрғанмен, еліміз-
де кәсіптік білім беруді көз-
дейтін стандарттарға енді ғана 
көңіл бөлінуде. Осы ретте ірі 

кәсіпорындар кәсіптік білім 
беру жүйесіне қыруар қаржы 
салып, жас мамандарды даяр-
лау ісіне белсене қатысуда.

Білім беру жүйесін дамыту 
үшін елімізде аталған сала 
құрылымдық, мазмұндық ба-
ғытта жаңаруда. Озық әлемдік 
технологиялар енгізіліп, ау-
қымды жұмыстар жасалып 
жатыр.  Осы мақсатта қабыл-
дан ған білім беруді дамыту-
дың мемлекеттік бағдарлама-
ла ры аталған мәселелерді 
ше  шуге арналған қарқынды 
жо ба болып табылады. Қай 
уақытта да маманның білі мі 
мен кәсіби біліктілігі – эко -
но мика дамуының бас ты 
тетігі екені белгілі. Сон дық-
тан жо ғары оқу орын дары 
мен әлеуметтік серік тестіктер 
бай ланысының жақ сарған ды-
ғы игі бастамалар мен кә сіп-
керліктің қанат жаюына әке-
летіні анық.

Қамар БЕКЕТОВА,
Қорқыт ата атындағы 

Қызылорда университетінің 
қауымдастырылған 

профессоры міндетін 
атқарушы, экономика 

ғылымдарының кандидаты

Кәсіпкерлік 
әлеуеті біліктілікке 
байланысты

Бүгінгі уақыт, жаңа индустриалдық 
революция қай салада болмасын мамандардың 
кәсіби біліктілігі жаңа деңгейде болу керегін 
көрсетті. Бұл бәсекелестік орта қалыптасқан 
бизнес өкілдеріне де қатысты. 

Биыл Қыр мен Сыр елі қосылып 100 
жылдығын атап өтетін Кеңес Одағының 
Батыры Жәлел Қизатұлы Қизатов өзінің 
«Шарболат» атты кітабында: 

Қосмұрат өмір асқан батыр болған, 
Жауын жеңіп, дұшпаннан өшін алған. 
Атығай Қарауылдың ұрпағымыз, 
Тұлпары Құлагердің бәйге салған.  
Бес момынның балдарын Алаш білген, 
Абай, Ақан, Орынбай дана туған, – 
деп жырлайды. 
Ағаның бұл өлең жолдары атам қа-

зақ тың қарапайым сөзімен айтыла сал-
ғандай болғанмен, әр жағында талай 
ға сырлар бойы іс жүзінде ғылыми дәлел-
денген «Тектіден текті туады, тектілік 
тұқым қуады», – деген шындыққа негіз-
делген пәлсапасына саяды. Демек, батыр 
Жәлел ағаның ерлігі мен өрлігін, қара-
пайымдылығын, бауырмалдығы мен ба-
қытын, ақындығы мен алыптығын оның 
түп негізінен іздеу керек.

1944 жылы Днепрден өткендегі жа-
уын герлік ерлігімен Кеңес Одағының 
Батыры атағын алғаннан кейін Жәлел 
аға демалысқа туған ауылы Қарағайлыға 
тартады. Петропавлға дейінгі жол бойын-
да 24 жастағы қызыл жұлдызды жас офи-
церге құрмет көрсетіледі. Бірақ Жәлел 
аға батыр атағын алғанына қуанған мен, 
айқай-шуларды, шамадан тыс марапат-
тауды қаламады, мастанбады. Тіпті өзі-
нің келе жатқанын басшыларға айту ды 
да артық санады. Пойыздан түскен нен 
кейін вокзалдағы буфетке кіреді. Сол 
жерде бейтаныс әйел өзі келіп танысып, 
аты-жөнін білгеннен кейін обком бас-
шыларына хабарлайды. Содан тез арада 
обком қызметкерлері келіп, Жәкең аға-
мызбен бірнеше кездесулер ұйым дас ты-
рады. Бұдан артық қарапайымдылық бола 
ма? 

Жәлел Қизатов соғыс бітіп елге 
оралғаннан кейін көп ұзамай аупартком-
ның 1-ші хатшылығына жоғарылатылады. 
Күрмеуі қиын күрделі мәселелерді жо-
ғары жаққа жалтақтамай қолма-қол жет-
кізетін батыр басшысын жерлестері екі 
мәрте КСРО Жоғарғы Кеңесінің депутаты 
етіп сайлайды. Бұл кез Қазақстанда тың 
және тыңайған жерлерді жаппай игеру 
уақыты еді. Жерді жөн-жосықсыз жырта 
беру қазақ халқын ата кәсібінен айырып, 
қыспаққа ұшыратады, тың игерушілерді 
тұс-тұстан топырлата беру жергілікті 
жұрттың қалыпты өмір ырғағын бұзады 
деген пікірін жоғары трибунадан ашық 
айтты. Сол үшін ұлтшыл, тың көтеру 
саясатына қарсы, теріс пиғылды комму-
нист деген қаралауға ұшырады. Осы 
кезде түркі руханиятының Отаны болған, 
бір кездері талай Алаш алыптарының 
еңбегімен Астана болған, қиын заманда 
қазақтың үш жүзінің басы қосылған 
қасиетті Қызылорданы таңдауы да Жәлел 
ағаның озық ойының куәсі болса керек. 

Екіншіден, өмірінің соңғы сағаттарына 
дейін Сыр елі халқына риясыз, адал қыз-
мет етуі, жасы біразға келгенде туған 
жерінің лауазымды інілерінің шақыруына 
да көнбей тал бесігін кіндік қаны тамған 
жерінде қалдырып, Сырдың қасиетті 
жерінің құшағында қалуы оның ерлігі мен 
кеңдігін дәлелдейді. Бұл да – озық ойдың 
нәтижесі. Ақын Кәкімбек Салықов Жәлел 

аға өмірбаянының осы жерін былайша 
өлеңмен өрнектейді. 

Кең ашатын әлем салған жүрегін, 
Сөйлеуші еді түріп батыр білегін. 
Алатауды ардақтаған Жамбылдай, 
Мақтаушы еді теңеу жетпес Сыр елін. 

Иә, солай Сарыарқаның түлегі, 
Сыр бойында қанат жайды, түледі. 
Қайда туды, қайда тұрды сөз емес, 
Бар қазаққа ортақ оның жүрегі. 
Жәлел ағаның бойындағы тағы бір 

қасиеті ұлтына, руына қарамай, кім болса 
да оның адамдық, адалдық қасиетін баға-
лайтыны, бірінші кезекке қоятыны. Содан 
да болар өзі жырақ жүрсе де, майдандас 
достары украин халқының қаһарман ұлы 
кіші лейтенант Дороженконы, армян 
Григорий Мозмоньянды, орыс Михаил 
Макаровты, татар Фатих Мухамедовты, 
грузин Мотошвилиді, полк комиссары 
еврей Михайл Уманскийді еш уақытта 
есінен шығарған емес. Олардың қымбатты 
есімдерін, ерліктерін өмірінің соңғы са-
ғат тарына дейін ұмытпай, олар жайлы 
естеліктер жазып, болашақ ұрпаққа жет-
кізді.

Жәлел ағаның жоғарыда хас батырларға 
тән қасиеттерінің бірі ешкімнің бет-
жүзіне қарамай шыңыраудағы шындықты 
сыртқа шығарып, бетке айтуы дедік. Ол 
Батыр орденін кеудесіне лайықты таққан 
соғыстағы жауынгер ғана емес, бейбіт 
күннің сапырылысып жатқан қиын да 
қитұрқы, мылтықсыз майданында да 
ер атанып өтті. Қазіргі ел үміті болып, 
қазақ тарихына жазылатын «Кіші Арал» 
идеясын кезінде інісі Еркін Әуелбековпен 
тізе қосып, өлі нүктеден жылжытып, 
жаңа кезеңге қадам бастарған-ды. Арал, 
Байқоңыр, Сыр және өлке тұрғындары 
проблемалары Одақ кезінде Мәскеуге, 
тәуелсіздік жылдары мемлекет басшы-
лы ғының әр сатылы деңгейлеріне батыл 
және  принципті қойылып жатты. Жер-
жерде Арал атын жамылған, елге пайда-
сы шамалы, шашыранды қорларды Сыр 
өлкесінің кіндігі – Қызылордаға шо-

ғыр ландыру үшін де Жәлел аға біраз 
ізденістер жүргізді, талмай еңбек етті. 
Шығысы – Қытай, батысы – Америка 
елдері басшыларына Арал мен Сыр 
өңіріне көмек қолын созуға шақырған биік 
принципті, азамат үнді хаттар жолданды. 
Бұлардың бәрі тек Жәлел ағадай батырдың 
тәуекелі жететін батыл қадамдар болатын. 
Бұл жайлы Кәкімбек Салықов: 

Ерлігі зор өзгеде іс мол тағы, 
Көз жұмғанша ол Аралды қорғады, – 

деп жазыпты. 
Өмірінің соңғы жылдары бар күш-

жігерін Сыр елі экологиясын жақсартуға, 
Жер-Ана байлығын, табиғатты қорғауға 
арнаған Батыр аға осы жолдағы мүм-
кін діктердің бәрін пайдаланып бақты. 
Табиғат қорғау акцияларын, ақындар 
айты сын, оқушылармен кездесулер ұйым-
дас тырды, ақпарат құралдарын пайда-
ланды. 

Жәлел Қизатовтың өресі биік жыл-
дардың өрелі азаматтармен кездесуі, 
пікірлесуі, ақылдасуы кездейсоқтық емес. 
Барлығына қосымша талай рет жоғарғы 
кеңеске депутаттыққа сайлануы кезінде 
оның қазақтың айтулы азаматтары 
Мұхтар Әуезов, Қаныш Сәтпаев, Ғабит 
Мүсірепов, Мәлік Ғабдуллин, Қалибек 
Қуанышбаев, Жұмабек Тәшенов, Ілияс 
Омаровтармен кездесуіне мүмкіндік бер-
ді. Бұндайда олардың ақыл-ойларын 
мұ қият тыңдап, өз пікірін де ешқашан 
жасыр май, ашық айтатын-ды. Әлемге 
әйгілі саясаткерлер Мао Цзе Дун, Хо Ши 
Мин, Пальмиро Тольятти, Морис Торез, 
білектерін айға білеген әлеуетті басшы-
лар мен кездесіп, сұхбаттасу сәтте рінің 
болғанын Жалел аға еш мақтан тұтпай, 
сабырлы салмақтылықпен тек сұра ған-
дарға ғана айтады екен. Ал әскери  қол-
басшылар Климент Ворошиловтің, 
Геор  гий Жуковтың, Константин Рокосов-
ский   дің, Семен Буденныйдың қабылдау-
ларында болып, сөйлесіп пікірлескендерін 
тек майдандас достары алдында ғана 
емес, жастарға да мақтаныш сезіммен 
жет кізген-ді. 

Қазақта «орнында бар оңалар» деген 
ұлағатты ұғым бар. Соның бір көрінісі 
деп Жәлел ағаның тікелей ұрпақтары 
бүгінгі ортамызда жүрген Қизатова Гуля 
Жәлелқызы мен немересі Гүлнарды айтар 
едім. Әріптесіміз Гуля – заты әйел болға-
нымен, ердің жүгін арқалаған азамат. 
Зейнетте жүрсе де облыстың қоғамдық 
өміріне белсене араласып келе жатқан 
досымыз. 

Жәлел Қизатов жайлы салиқалы әңгіме 
жалғаса береді. Өйткені тау тұлғалы 
ағаның тұғыры уақыт өткен сайын биіктей 
түседі, бәрімізді өзіне тартады, ізденіске 
шақырады, жігерімізді қайрайды, жаңа 
жарқын асуларға бастайды. Бұл – 
ұлылықтың белгісі.  

Өкінішке толы өмір ғой. Қан төгіп, Ұлы 
Жеңісті жақындатқан асыл аға, Жеңістің 
75 жылдық тойына жетпей кетті. Саналы 
өмірінің сапалы кезеңін Сыр елі халқына 
арнаған Жәлел ағаның рухы асқақтай 
бермек, оның есімі мәңгі ұмытылмайды. 

Қазыбай ҚҰДАЙБЕРГЕНОВ, 
Қорқыт ата атындағы Қызылорда 

Сарыарқаның шуағын 
Сырға төккен...

Жанкент қалашығы Қа-
зақ  станның ортағасырлық та-
ри хын, соның ішінде түркі-
оғыз тайпаларының тарихын 
зерттеуде тірек саналады. Кө-
не ескерткішті 2005 жыл дан 
бе рі «Халықаралық Жан кент 
архео логиялық экспе ди циясы» 
зерттеп келеді. Ар хеолог, та-
рихшы, остеолог, топы рақ-
танушы, архитектор, гео фи зик 
және т.б. ғалымдардан құ  рал-
ған экспедиция кешенді архео-
логиялық және пән аралық 
зерттеу әдіс терін пайдалануда. 

Семинарда Жанкент қала -
шы ғындағы 2016-2020 жыл-
дары бірлесіп жүргізілген 
ғы   лыми-зерттеулерінің нәти-
желері талқыланып, қалашық 
аумағында аспан асты музейін 
ұйымдастыру, ескерткішті сақ  -
тап қалу және қайта қал пына 
келтіру жұмыстары та ныс ты-
рылды. Облыс аума ғын  дағы 
ар хеологиялық ес  керткіштерге 
барлау жұмы сын жүргізу, мо-
ниторинг, сарап тама жасау, 
өңірдің ішкі туриз мін дамыту 
секілді өзекті мәсе лелер сара-
ланды. 

Айта кетейік, биылғы қазба 
маусымында археологиялық 
зерттеулермен қатар, архитек-
туралық құрылыстарды ың -
ғай  лау, қайта қалпына кел ті-
ру жұмыстары қолға алын ған. 

Мысалы, ескерткіш цита де лі-
нің солтүстік қорған қабыр  ға -
сында 5 мұнарасы аршы лып, 
мезгілді жауын-шашын нан 
қор ғау мақсатында сырты са-
ман жабындымен жабылды. 
Сондай-ақ, №1 қазбада орна-
лас қан үйдің орны қалпына 
келтірілді. Жалпы, бұл қазба-
ның аумағы 400 шаршы метр 
темір жабындымен жабылған. 
Үйдің үш тұрғын бөлмесінің 
қабырғалары жергілікті халық-
тың құрылыс әдісіне айналған 
«каркасты» әдіспен көтерілді. 
Бөлмелердің төбесі пәшінмен 
жабылып, ортасына терезесі 
орнатылды. Бөлмелердің ішіне 
ер және әйел адамның, баланың 
мүсіндері қойылды. Осылайша, 
зертеушілер қалашық ішін-
дегі тұрғын үйдің ежелгі қал-
пын қайта жандандырды. 
«Бұл іс-шаралардың түпкі 
мақ  саты – аршылған нысан-
дарды ашық аспан астын дағы 
музейге айналдыру жолын-
дағы алғашқы қадамдар бо-
лып табылады», – дейді ор-
та лық же текшісі Әзілхан 
Тә жекеев. Ғалымдардың пікі-
рінше, келешекте осы бағыт-
тағы жұмыстар Жанкент 
қа ла шығының аума ғында ар-
хео  логиялық парк қа лыптас-
тыруға мүмкіндік береді.

Еске сала кетсек, бұл жұ-

мыстар 2005 жылы басталған 
кешенді зерттеудің жалғасы. 
Осы аралықта ескерткіштің 
3000 м² бөлігі зерттеліп, та-
был  ған 200-ге жуық экспонат 
об лыс музейлерінің қорына өт-
кізілген. Ал, 2014 жылдан бас-
тап қазба жұмыстарын Қорқыт 
ата атындағы Қызылорда мем -
лекеттік университетінің «Ар -
хеология және этнография» 
ғылыми-зерттеу орта лы -
ғы об лыстық бюджет есе  -
бі нен жүргізуде. Мұны об-

лыс     тық мәдениет, архивтер 
және құжаттама басқармасы 
ұйым   дас тырып келеді. Қазір-
гі таңда қалашықтың аумағы 
толық қоршалып, «JANKENT» 
стелласы бой көтерді. Қазба 
жұмыстары нәтиже сін де іске 
асқан жобалар келешекте Жан-
кентті туристік орынға айнал-
дыруға және архео логиялық 
парк қалыптастыруға септігін 
тигізері сөзсіз. 

   
«СБ» ақпарат

Жанкент және 
зерттеу жұмыстары

Қазалы ауданындағы ортағасырлық Жанкент 
қалашығында «Жанкент қалашығындағы аспан 
асты музейі және далалық зерттеу жұмыстарының 
нәтижелері» тақырыбында далалық семинар өтті.  

«Сыр бойы», «Кызылординские 
вести», «Ақмешіт апталығы», 
«Ақмешіт жастары» және 
аудандық басылымдарға 
хабарландыру орналастырғыңыз 
келсе: 70-00-52  телефон ы 
арқылы байланысуға болады.  
E-maіl: smjarnama@mail.ru

b
Құттықтау

Ағамыз Қашақбаев Арыстанбек 
Жүнісұлын мерейлі 70 жасымен 

құттықтаймыз!
Құрметті Арыс

танбек аға, бүгінгі 
мерейтойыңыз құтты 
болсын! Сіз ел сый
лаған абзал азамат, 
сүйікті әке, ардақты 
ата болған бүгінгі 
бақытыңызға адам
дық парасатпен, адал 
қасиет теріңізбен жет
кен жан сыз. Біздің 
арқасүйер қорға ны
мыз, үлгі тұтар ар
дақ  тымызсыз. Ұзақ 
жыл облыстық ауыл 
шар уа шылығы бас
қар   масында бас маман болып қызмет атқа рып, мал шар
уашылығы саласының дамуына өз үлесіңізді қостыңыз. 
Бү гінде алыста жүрсеңіз де, елден үзбей хабар алып 
тұрасыз. Біздің тілегіміз жасыңызға жас қосылып, сіз 
нұрландырған шаңырақтан шаттық кетпей, балашаға, 
немерелердің қызы ғын көріп жүре беріңіз!

Ізгі ниетпен, қызылордалық ағайын-
туыстарың, құда-жекжаттарың, 

сыныптастарың, қызметтес 
достарың

Қызылорда облысының денсаулық сақтау басқармасы 
және көпбейінді облыстық ауруханасының ұжымы, 
денсаулық сақтау саласының ардагері 

Мүсрепов Жидебай Жақыпбекұлының 
қайтыс болуына байланысты марқұмның отбасына 
және туғантуыстарына қайғыларына ортақтасып, көңіл 
айтады.

Хабарлама
ҚР Қоршаған ортаны қорғау министрінің 2007 ж. 28.06 №204ө бұйрығымен 

бекітілген «Жоспарлау алдындағы, жоспарлау, жобалау алдындағы және жобалау 
құжаттамасын әзірлеу кезінде көзделіп отырған шаруашылық және өзге де қызметтің 
қоршаған ортаға әсеріне бағалау жүргізу бойынша нұсқаулықтың» 53тармағына сәйкес 
«ПетроҚазақстан Құмкөл Ресорсиз» АҚ (205301) «Қарабұлақ кенішінде мұнай жинау 
жүйесі. №42 ұңғыма аралық құбырлары» жұмыс жобасы бойынша қоғамдық пікірді 
тіркеу үшін жазбаша ұсыныстар мен ескертулерді қабылдайды.

Жазбаша ұсыныстар мен ескертулер Қызылорда қаласы, Қазбек би к., 13 
мекенжайында және zhomart.myrzabekov@petrokazakhstan.com электронды поштасы 
арқылы қабылданады.

Анықтама алу телефоны: 8 (7242) 29-91-92.

Жарамсыз деп есептелсін
Абилхаиров Амиралидің атына Қызылорда облысы, 

Қызылорда қаласы, Қаржыгерлер с.к., 39 үйге берілген 
жеке меншік құқығын беретін актісінің (кадастрлық 
нөмірі 10:156:053:391) тұпнұсқасы жоғалуына байланысты 
жарамсыз деп есептелсін.

***
«Серікбай Асхат» шаруа қожылығының (ИИН: 

690721301298) мөрі жоғалуына байланысты жарамсыз деп 
есептелсін.

«ҚазТрансГаз Аймақ» АҚ ҚӨФ негізгі міндеті – 
барлық санаттағы тұтынушыларды табиғи газбен апат
сыз, үздіксіз және қауіпсіз қамтамасыз ету (жеке тұлғалар, 
коммуналдық, өнеркәсіп кәсіпорындар).

Қызылорда өндірістік филиалы былтыр 20152019 
жылдар аралығын қамтыған 5 жылдық инвестициялық 
бағдарламаны аяқтады. Нә ти жесінде Арал, Әйтеке би, 
Шиелі, Жаңақорған аудан дарының орталықтары мен 
Байқоңыр қаласына газ жеткізілді. Осы елді мекендерде 
шамамен 37 мыңдай абонент газға қосылды. Олардың 
ішінде Қазалыдағы жылу орталығы, Шиелідегі цемент, әк 
зауыттары секілді ірі кәсіпорындар да бар. Өткен жылы 
облыс орталығы іргесіндегі Қарауылтөбе ауылына газ 
жеткізілгенін айта кету керек. Тұрғындардың көптен 
күткен арманы орындалып, «көгілдір отын» мәселесі 
шешімін тапты.

Былтыр шешімін тапқан мәселелердің бірі – Байқоңыр 
қаласындағы көпқабатты үйлер түгелдей сұйытылған 
газдан табиғи «көгілдір отынға» ауыстырылуы. Оның 
артықшылығы айқын – арзан. Бай қоңырлықтар сырттан 
әкелінетін сұйытылған газдың бір текше метрі үшін 800 
теңге төлеп келсе, табиғи газ одан 40 есе арзанға түседі.

«ҚазТрансГаз Аймақ» АҚ Қызылорда өндірістік фи
лиалы қауіпсіздік мәселесіне ерекше көңіл бөледі. Себебі 
табиғи газды тұрмыста пайдалану өзге отын түрлеріне 
қарағанда ыңғайлы болғанымен, қауіп сіздік талапта
рын орындамаса, аса қауіпті екенін ұмытпау керек. Осы 
бағытта тиісті ісшаралар әзірленіп, жанжақты насихат
тау жұмыстары үздіксіз өткізіліп келеді.

Біздің міндетіміз – адамдарға жылу мен қуаныш сый
лау, елдің әлауқатын арттыруға үлес қосу. 

Табиғи газды жеткізушілер мен тұтынушылар арасын
да өзара түсіністік болатынына және осы ынтымақтастық 
тұтынушылардың қауіп сіз дігінің кепілі болады деп 
үміттенеміз.

Әрбір абонент қауіп сіздік мәселесіне өте мұқият қара
ғаны дұрыс.

Табиғи газ тұты ну шылары қатарына жа ңадан қосылып 
жатқан тұрғындарға айтарымыз газ иісін сезетін арнайы 
қондырғылар – дабылқаққыш қою керек. Бұл заңда 
көрсетілген. Бұл құрылғы азғантай газдын өзін сезіп, да
был қағады және газ клапанын жауып, газдың берілуін 
тоқтатады. 

Қауіпқатерді елемеу – қасіретке әкеп соқтыратынын 
естен шығар маңыз! Сіздің қауіпсіздігіңіз – өз қолыңызда!

Н.Б.ҚҰРМАНБАЕВ,
 «ҚазТрансГаз Аймақ» АҚ ҚӨФ ӨТБ басшысы

Міндетіміз – 
жылу мен 
қуаныш сыйлау

Қызылорда қаласының жеке нотариусы Косбергенов Мурат 
Каирбекович 2020 жылдың 28 ақпанында қайтыс болған азамат 
Кайынбаев Абимолда Орынбасаровичтің атынан мұралық істің 
ашылғанын хабарлайды.

Мұрагерлер болса, мына мекен-жайға хабарласуын 
сұраймыз: Қызылорда қаласы, Көшербаев көшесі, 203, 
тел.: 8 778 235 08 08 (нотариус), 8-700-588-19-98.

Мұралық істің ашылғанын хабарлайды

Қызылорда қаласының жеке нотариусы Косбергенов Мурат 
Каирбекович 2020 жылдың 11 шілдесінде қайтыс болған азамат 
Давлетбаев Оразбек Байсалбаевичтің атынан мұралық істің 
ашылғанын хабарлайды.

Мұрагерлер болса, мына мекен-жайға хабарласуын 
сұрай мыз: Қызылорда қаласы, Көшербаев көшесі, 203, 
тел.: 8 778 235 08 08 (нотариус), 8-701-862-28-38.

Жаз мезгілінде осы судың 
басына күніне жүздеген адам 
келіпкетеді. Еркіндіке үйрен
ген қазақ шатырын құрып 
қона жатады, қазан көтеріп, 
самаурыннан шай ішіп, бала
шағасымен мәресәре. Была йынша 
айтқанда, нағыз эко ту ризм, керек 
десеңіз,  эко ме  дицина.   

Отыз жылдан бері атқылап 
жатқан судың басында бүгінгі 
күнге бір қонақ үй салынып, екі 
киіз үй тігілген. Асхана соғылуда. 
Басынан шұбат, құрт үзілмейді. 
Ескерерлігі, ұялы байланыс жоқ. 
Аса қажет болса, Аctiv пен Вeeline 
байланысын іздеп, сол маңайдағы  

төбе мен төмпешікті, не қыратты  
қуып кетесіз, оның да күші тек 
«аллоға» ғана жетеді.

Маңыздысы, судың, сол 
жердегі қара батпақтың химия
лық құрамын анықтап, қай 
кеселге қаншалықты әсері бары 
нақтыланса. Сумен бірге жалжал 
болған бұл жердің құмы да бойдағы 
желқұзды алып түсер қасиеті бар 
деп жатады. Қажет болса, жаз 
мез гілінде ақылы негізде болса 
да, медицина өкілінің кезек шілігі 
ұйымдастырылса. Бұл шаруаны 
мемлекет атқарса, бюджет 
ақшасын жұмсайды, кәсіпкер 
айна лысса,  пайда табады. 

Бұл жерде басты ұстаным 
– ыстық су тегін, басқа сервис 
ақылы, бастысы бағасы ақыл
ға қонымды болуында. Жалпы 
бүкіл еліміз бойынша осыған 
ұқсас жер астынан шығып 
шатқан су көздерінің емдік қа

сиеттерін толық зерт теп, ар найы 
анықтамалық шы ға рылса, құба
құп болар еді. 

Сәбит КӨШЕРБАЕВ, 
Томирис СӘЙПЕНОВА,

Қызылорда қаласы

Сайын даладағы «сарқырама»
Арал ауданына қарасты Ақеспе деген ауылдың 

жанында жер астынан ыстық су атқылап жатыр. 
Басында орнатылған жа ды намаға сүйенсек, 1986 

жылы осы ұңғыма қазылып, 1200 метр тереңдіктен 
ыстық су  шыққан. Судың температурасы – 620C. Тері, 
буын, жүйке ауруларына, салқын тигенде  пайдалы 
деп көрсетілген. 

Коронавирус адамдардың өмір 
сүру салтын, барлық саладағы 
жұмыс істеу тәртібін өзгертті. 
Алайда, өнер мен мәдениетке 
қызығушылар үшін пандемия 
кедергі емес. Кері сінше сала 
өкілдері өздерін басқа қырынан 
көрсетуге, аудиториямен бай
ланыстың жаңа тәсілдеріне 
жүгінуге мүмкіндік алды. Оф
лайннан онлайнға көшудің оңай 
болмағанын кімкім де мойын
дайды. Өйткені ауру айтып келген 
бе?! Аяқасты абдырап қалдық. 
Амал жоқ, үйде отырып жұмыс 
істеуге тура келді. Сахнаға шығып 
үйренген кәнігі өнер адамдары да 
осыған көнді. Елдің есендігі үшін 
басқа лаж бар ма?!

Облыстық филармония қыз
меткерлерінің 200ге жуығы 
– шығармашылық өкілдері. 
Олардың қатарында Тұрмағам
бет атындағы халықтық аспап
тар оркестрі, «Томирис» би, 
«Ақмешіт» фольклорлық, «Сыр 
самалы» вокалды аспаптар 
ансамбльдері, «Тұран» триосы, 
камералық оркестр, балаларға 
арналған «Әдемі» музыкалық 
театрстудиясы және өзге де 
әншібиші, дәстүрлі орындаушы
лар бар. Іргелі ұжым карантин 
кезінде «Жауһар жыр», «Сыр
лы саз», «Мәртебелі классика», 
«Ән шашу», «Таңсәріден тән 
саулығы», «Балаларға базарлық» 
бағыттарында жұмыс істеді. 
Әрбір түсірілімді халыққа онлайн 
форматта насихаттады. 

Әлеуметтік желілермен бұ
ған дейін де тұрақты жұмыс 
істегеннің арқасында аудито
рия жинау аса қиындық туғыза 
қойған жоқ. Оның дәлелі, ми
нис трлік жуырда YouTube арна
сында «Жаз әуендері» жобасын 
ұйымдастырған еді. Қаралымы 
жөнінен облыстық концерттік 
ұйымдар арасынан филармо
ния өнерпаздары суырылып алға 
шықты. Жеке өнерпаздарды ұжым 
құрамындағы оркестр, ансамбль
дер сүйемелдеді. 

Филармония директорының 
орынбасары Әзиза Іздіқұлова 
республикалық, өңірлік кон
церттік ұйымдарға «Қазақ
концерт» жанындағы концерт
тікгастрольдік қызмет ор   та   лығы 
айтарлықтай қолдау көр   сет
кенін атап өтті. Әлгіндей жо ба
лар өнерпаздардың өзара бәсе
келестігін арттырып, байланысын 
нығайтты. 

– Онлайн концерттерді түсі
ретін құралжабдық болған жоқ. 
Қолда барды пайдаландық. Бұл 
дыбыс сапасына әсер етпей 
қоймайды. Өнер адамдарының 
жаны өте нәзік. Әлеуметтік 
желілердегі көпшіліктің сынын 
қабылдау да қиынға соқты. Оның 
үстіне, Кеңес Дүйсекеев, Қарагөз 
Ақдәулетова сынды мәдениет 
майталмандарынан айырылып 
қалдық. Айналамызда көп адам 
жақынжуығын жоғалтып жатты. 
Жұрт қайғы жамылып отырғанда 
концерт беру адамгершілікке жат 
еді. Онлайн жұмыстың, міне, 
осындай қиындықтары бар, – 
дейді Ә.Іздіқұлова. 

Гастроль мен концерттен 
қолы босамайтын жергілікті 
театр ұжымы да елде төтенше 
жағдай режимі жарияланған бой
да қашықтан жұмыс істеуге ауы
сты. Бұл тәжірибеде бұрынсоңды 
кездеспеген еді. «Тірі өнер» үшін 
виртуалды форматтың ауырт
палығы аз болған жоқ. 

– Жоспар бойынша артис тер 
күнде кешке кезекпен Instagram 
әлеуметтік желісінің тікелей 
эфирінде халықпен жүздесіп 
отырды. Суретші, гример, костю
мер сияқты сахна сыртындағы 
қызметкерлер де онлайн сұхбат 
беріп, шеберлік дәрістерін өткізді. 
YouTube арнасына архивтегі 
спек такльдер жарияланды. «Нар
тайдың бүлдіршіндері» қуыр
шақ тобы «Күләш әжейдің ерте
гілері» жобасын әзірледі. Топ 
жетекшісі Күләш Жанмұратова 
онлайн ертегілер оқыды. Ак
тер Қанат Архабаевтың «Ка

рантин онлайн» бағдарламасы 
көпшіліктің көңілінен шықты, 
– дейді Н.Бекежанов атындағы 
облыстық қазақ музыкалық 
академиялық драма театрының 
бөлім меңгерушісі Ұлбосын 
Қылышбаева. 

Бүгінде шығармашылық 
ұжым еңбек демалысынан орал
ды. Режиссердің жетекшілігімен 
олар кезекті спектакльге да
йындық үстінде. Келер күннің 
еншісінде көп шаруа тұр. «Тек 
карантин аяқталып, қалыпты 
өмірге оралып, халықпен қайта 
қауышсақ екен» дейді театр 
өкілдері. 

Облыстық тарихиөлкетану 
музейі мен оның филиалдары 20 
наурыздан бері онлайн форматта 
жұмыс істеп жатыр. Жергілікті 
музейлерді халыққа таныстыру 
мақсатында Facebook, Instagram 
әлеуметтік желілеріне, музейдің 
жеке сайтына түрлі дүниелер 
жарияланды. Бүгінге дейін 400
ге жуық шара ұйымдастырылып, 
оны 70 мыңға тарта көрермен та
машалады. 

– Мемлекеттік «Цифрлық 
Қазақстан» бағдарламасы шең
берінде ұлттық музей қорының 
электронды каталогына облыс 
музейлері бойынша 200ге жуық 
экспонат енгізілді. Дерек қоры 
тоқсан сайын толықтырылуда. 
Кейбір жәдігерлерді әлеуметтік 
желілерге, ғаламторға, газет
журналдарға шығару арқылы ел 
назарын аударуға тырысамыз. 
Сайт қонақтары онлайн экскур
сияларды қызықтай отырып, өлке 
тарихымен танысады, – дейді 
музейдің бөлім меңгерушісі 
 Эльзира Сағитжанова. 

Цифрландыру жұмысы аймақ 
кітапханаларында да жандана 
түскен. Қазіргі күні қордағы 10 
мыңнан астам кітапты вирту
алды түрде парақтауға болады. 
Бұл мерзімді басылымдарға да 
қатысты. 1941 жылдан бас
тап жарық көрген газеттер 

ақырындап электронды форматқа 
көшіріліп жатыр. 

Төтенше жағдай режимі он
лайн кеңістікті игеру ісін одан әрі 
күшейтті. Ә.Тәжібаев атындағы 
облыстық әмбебапғылыми кі
тап хана басшысының орынба
сары Айгүл Жанғабылованың 
айтуынша, шаралардың басым 
бөлігі Абай Құнанбаевтың 175 
жылдығы, Әбу Насыр әлФара
бидің 1150 жылдығы, Алтын Ор
даның 750 жылдығы секілді айту
лы мерейтойларға арналды. 

– «Абай мұрасының ұлттық 
әдебиет пен мәдениеттегі ма ңыз 
дылығы» атты респуб ли ка лық 
онлайн конференция ұйым дас
тырдық. Онда Мұх тар Әуезовтің 
«Абай жо лы» рома нындағы Ұлы 
дала өрке ниеті, Абай және тари
хи тұлғалар бейнесі, Абай мұра
сындағы адамгершілік ілімі, 
Абайдың қара сөздерінің өзек
тілігі талқыланды, – дейді ол. 

Бейнелеу өнері бойынша 
«АРТschool» виртуалды шебер
лік сағаты, «Ағылшын тілін 
үйренеміз», «Домбыра тартып 
үйренеміз», «Корей тілін бірге 
үйренейік» үйірмелері апта сай
ын тікелей эфир арқылы жа
риялануда. YouTube желісінің 
«KZObook» арнасына «Оқуға 
ұсынамын!» айдарымен жастар 
ұсынған кітаптар туралы бейнеро
ликтер орналастырылуда. 

Айта берсе, шаралар ау
қымы кең. Алайда, оның артын
да қаншама табандылық пен 
төзімділік тұрғанын көбі сез бейді. 

Ел Үкіметі 17 тамыздан ба
стап карантин шараларын кезең
кезеңімен алу мәселесін пысықтап 
жатыр. Дегенмен, бұған дейінгі 
бірқатар сақтық шара лары әлі де 
жалғаспақ. Оның ішінде мәдениет 
нысандары мен музейлердің 
қызметіне тыйым салынады. Де
мек, өзге салалар сияқты өнер 
мен мәдениет өкілдері де онлайн 
жұмыстан әзірге қол үзбейтін 
сияқты. 

Карантин кедергі емес. 
Керісінше...

СOVID-2019  пандемиясы кезінде отандық 
мәдениет пен өнер саласының өкілдері көрерменмен 
һәм тыңдарманмен байланысын үзбеді. Шын 
талантқа шекара жоқ, карантин кедергі емес 
екеніне көзіміз жетті. Әсіресе, Мәдениет және спорт 
министрлігінің «Қазақтелеком» АҚ-мен бірлесіп 
әзірлеген «Карантиндегі жұлдыз» жобасы ә дегеннен 
көпшілікке танылып үлгерді. Танымал әншілер мен 
«Қазақконцерт» артистері жанды дауыста ән салды. 
Жалпақ жұрт оны Youtube арнасы арқылы тамашала-
ды. Концертті бұлай ұйымдастырудың артықшылығы 
– көрерменнен алыстап кетпей, онлайн кеңістікті 
игеруде. 

Назерке САНИЯЗОВА,
«Сыр бойы»Sb


